Монгол Улсын Их Хурлын 2007 оны хаврын ээлжит чуулганы 6 дугаар сарын 7-ны өдөр  /Пүрэв гараг/-ийн нэгдсэн хуралдаан 11 цаг 00 минутад УИХ-ын чуулганы нэгдсэн хуралдааны танхимд  эхлэв.
УИХ-ын дэд дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 76 гишүүнээс 43 гишүүн ирж, 56.6  хувийн ирцтэй байв.

Чөлөөтэй: Р.Бадамдамдин, Б.Батбаяр, Г.Батхүү, Ц.Баярсайхан, С.Ламбаа, Д.Одхүү, С.Отгонбаяр, М.Сономпил, Ц.Сүхбаатар, Ц.Шаравдорж, З.Энхболд, М.Энхсайхан
Өвчтэй: Ц.Батаа, Р.Раш, Б.Жаргалсайхан

Тасалсан: Р.Амаржаргал, А.Бакей, Б.Батбаатар, Н.Батбаяр, Х.Баттулга, Э.Бат-Үүл, Д.Бат-Эрдэнэ, С.Баярцогт, Л.Гантөмөр, Д.Ганхуяг, М.Зоригт, Б.Мөнхтуяа, А.Мурат, К.Саираан, Я.Санжмятав, Ч.Содномцэрэн, Р.Эрдэнэбүрэн
Нэг.УИХ-ын даргыг огцруулах эсэх тухай


Хэлэлцэж буй асуудалтай холбогдуулан УИХ-ын даргын зөвлөх Б.Бат-Эрдэнэ, УИХ-ын Тамгын газрын Ерөнхий нарийн бичгийн дарга Н.Лувсанжав, ахлах зөвлөх Н.Цогтсайхан, зөвлөх Ч.Ариунхур, Төрийн байгуулалтын байнгын хорооны референт Д.Чагнаадорж нарын бүрэлдэхүүнтэй ажлын хэсэг байлцав.

2007 оны 6 дугаар сарын 6-ны өдрийн УИХ-ын Чуулганы нэгдсэн хуралдаанаас завсарлага авсан УИХ дахь МАХН-ын бүлгийн дарга, УИХ-ын дарга Д.Идэвхтэн “УИХ-ын тухай хуулийн 10.3 дахь заалтыг мөрдлөг болгоно” гэсэн дүгнэлт гаргасныг танилцуулав.

Дээрх дүгнэлттэй холбогдуулан УИХ-ын Тамгын газрын ерөнхий нарийн бичгийн дарга Н.Лувсанжав тайлбар хийв.

УИХ-ын гишүүн С.Оюун, Л.Гүндалай, У.Хүрэлсүх, Р.Буд, Д.Дэмбэрэл, Л.Гансүх, Р.Гончигдорж нар санал хэлэв.

УИХ-ын гишүүн Л.Гүндалай 11цаг 10 минутад хурлыг хаяж гарав.

УИХ-ын гишүүн Л.Гансүх 11.15 цагт, УИХ-ын гишүүн Р.Гончигдорж 11.18 цагт хуралдааны танхимд орж ирж саналаа хэлэн 11.23 цагт хуралдааны танхимаас гарав.

УИХ-ын дэд дарга Д.Лүндээжанцан Санал хураах комиссын дүнгийн тогтоолын эцсийн найруулгыг уншиж, огцруулах санал дэмжигдээгүй тохиолдолд протоколд тэмдэглүүлдэг, харин дэмжигдсэн тохиолдолд огцруулах тогтоолоо илээр баталдаг талаар танилцуулав. 

Уг асуудлыг 11 цаг 28 минутад хэлэлцэж дуусав.

Хоёр. Хохирлыг эргэн төлөгдөх нөхцлөөр барагдуулах тухай хуулийн төсөл /хэлэлцэх эсэх/ 

Хэлэлцэж буй асуудалтай холбогдуулан Хууль зүй, дотоод хэргийн сайд Д.Одбаяр, мөн яамны Төрийн нарийн бичгийн дарга Г.Баясгалан, Санхүүгийн зохицуулах хорооны дарга Д.Баярсайхан, Шүүхийн шийдвэр гүйцэтгэх ерөнхий газрын дарга Д.Батжаргал, Улсын мөрдөн байцаах газрын дарга М.Энх-Амгалан, Шийдвэр гүйцэтгэх газрын дэд дарга Т.Туулхүү, УИХ-ын Тамгын газрын ерөнхий нарийн бичгийн дарга Н.Лувсанжав, УИХ-ын даргын зөвлөх Б.Бат-Эрдэнэ, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Д.Одбаяр танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ц.Дамиран, С.Оюун нарын асуусан асуултад Хууль зүй, дотоод хэргийн сайд Д.Одбаяр, ажлын хэсгээс Д.Батжаргал, М.Энх-Амгалан нар хариулж, тайлбар хийв.

Уг хуулийн төслийг хэлэлцэх эсэх талаархи  Эдийн засгийн байнгын хорооны санал, дүгнэлтийг УИХ-ын гишүүн Р.Буд танилцуулав.

УИХ-ын гишүүн У.Хүрэлсүх дээрх хуулийн төслийг хэлэлцэхэд Ардчилсан намын зөвлөлийн гишүүд хуралдаандаа оролцох ёстой  гээд гишүүдийг хуралд ирж оролцохыг урив. 

Д.Лүндээжанцан: “Хохирлыг эргэн төлөгдөх нөхцлөөр барагдуулах тухай хууль”-ийн төслийг хэлэлцэх шаардлагагүй гэсэн Эдийн засгийн байнгын хорооны саналыг дэмжье.

Зөвшөөрсөн

0

Татгалзсан

40

Бүгд


40

100 хувийн саналаар дэмжигдээгүй.

Хэлэлцэх шаардлагагүй гэсэн Эдийн засгийн байнгын хорооны саналыг дэмжээгүй тул хуулийг төслийг анхны хэлэлцүүлэгт бэлтгүүлэхээр Байнгын хороонд шилжүүлэв.

Уг асуудлыг 12 цаг 00 минутад хэлэлцэж дуусав.

Гурав. Монгол Улсын 2006 оны төсвийн гүйцэтгэлийг батлах тухай УИХ-ын тогтоолын төсөл /нэгдэх хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхий аудитор Л.Жавзмаа, Сангийн сайд Н.Баяртсайхан, Төрийн нарийн бичгийн дарга Ч.Хүрэлбаатар, газрын дарга Б.Батжаргал, хэлтсийн дарга О.Бат-Эрдэнэ, Б.Батбаяр, ахлах мэргэжилтэн Н.Мөнхсүх, Төрийн сангийн газрын дарга Х.Пүрэвсүрэн, орлогч дарга Б.Нанзаддорж, Үндэсний аудитын газрын орлогч дарга Б.Батбаяр, захирал Ш.Давааням, О.Мэндбаяр, Д.Ганбилэг, УИХ-ын Тамгын газрын Ерөнхий нарийн бичгийн дарга Н.Лувсанжав, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 

Тогтоолын төслийг Сангийн сайд Н.Баяртсайхан, Улсын нэгдсэн төсвийн гүйцэтгэл, Засгийн газрын санхүүгийн тайлангийн талаархи Аудитын дүгнэлтийг Монгол Улсын Ерөнхий аудитор Л.Жавзмаа нар  тус тус танилцуулав. 

Тогтоолын төсөл болон аудитын дүгнэлттэй холбогдуулан УИХ-ын гишүүн С.Оюун, Т.Ганди, Б.Эрдэнэсүрэн, Р.Буд, Ц.Дамиран нарын асуусан асуултад Сангийн сайд Н.Баяртсайхан, УИХ-ын гишүүн У.Хүрэлсүх, ажлын хэсгээс Л.Жавзмаа, Ч.Хүрэлбаатар нар хариулж, тайлбар хийв.


Үдээс өмнөх хуралдаан 12 цаг 55 минутад завсарлав.


Үдээс хойшхи хуралдаан 15 цаг 45 минутад эхэлж, ирвэл зохих 76 гишүүнээс 40  гишүүн ирж, 52.6 хувийн ирцтэй байв.

Чөлөөтэй: Р.Бадамдамдин, Б.Батбаяр, Г.Батхүү, Б.Бат-Эрдэнэ, Ц.Баярсайхан, С.Ламбаа, Д.Одхүү, С.Отгонбаяр, М.Сономпил, Ц.Сүхбаатар, А.Цанжид, Ц.Шаравдорж, З.Энхболд, М.Энхсайхан
Өвчтэй: Ц.Батаа, Р.Раш, Б.Жаргалсайхан

Тасалсан: Р.Амаржаргал, А.Бакей, Б.Батбаатар, Н.Батбаяр, Х.Баттулга, Э.Бат-Үүл, Д.Бат-Эрдэнэ, С.Баярцогт, Л.Гантөмөр, Д.Ганхуяг, М.Зоригт, Б.Мөнхтуяа, А.Мурат, К.Саираан, Я.Санжмятав, Ч.Содномцэрэн, Р.Эрдэнэбүрэн
 
Хэлэлцэж буй асуудалтай холбогдуулан УИХ-ын гишүүн Г.Адъяа, Д.Дондог нарын асуусан асуултад Нийгмийн хамгаалал, хөдөлмөрийн сайд Д.Дэмбэрэл, Сангийн сайд Н.Баяртсайхан нар хариулж, тайлбар хийв.

 2006 оны төсвийн гүйцэтгэлийг хоёрдахь хэлэлцүүлэгт бэлтгүүлэхээр бүх байнгын хороодод болон Төсвийн зарлагын хяналтын дэд хороонд шилжүүлэв.

Уг асуудлыг 16.00 цагт хэлэлцэж дуусав.


Дөрөв. Гаалийн тариф, гаалийн татварын тухай хуулиудын шинэчилсэн найруулгын төсөл /хэлэлцэх эсэх/


Хэлэлцэж буй асуудалтай холбогдуулан Гаалийн ерөнхий газрын дарга  Б.Баттөмөр, тус газрын хэлтсийн дарга Ч.Энхтуяа, улсын байцаагч Э.Алтантуяа, М.Батбаяр, УГЕГ-ын дэргэдэх ГЭЗДС-ийн орлогч захирал Ж.Булган, тус сургуулийн тэнхмийн эрхлэгч С.Норжинсүрэн, Д.Баярсайхан, УИХ-ын Тамгын газрын зөвлөх Н.Тунгалаг, Төсвийн байнгын хорооны референт Ё.Мөнхбаатар, Б.Туул нарын бүрэлдэхүүнтэй ажлын хэсэг байлцав.


 Төсөл санаачлагчийн илтгэлийг УИХ-ын гишүүн, Сангийн сайд Н.Баяртсайхан танилцуулав.

УИХ-ын дарга Ц.Нямдорж 16 цаг 05 минутад УИХ-ын чуулганы нэгдсэн хуралдааныг даргалав.


Илтгэлтэй холбогдуулан УИХ-ын гишүүн С.Оюун, Д.Лүндээжанцан, Д.Идэвхтэн, Д.Дондог нарын асуусан асуултад ажлын хэсгээс Б.Баттөмөр хариулж, тайлбар хийв.


Төсвийн байнгын хорооны санал, дүгнэлтийг УИХ-ын гишүүн Т.Очирхүү танилцуулав.


Дүгнэлттэй холбогдуулан УИХ-ын гишүүдээс асуулт болон санал гараагүй болно.


Зөвшөөрсөн

33


Татгалзсан

6


Бүгд


39


84.6 хувийн саналаар хуулийг  анхны хэлэлцүүлэгт бэлтгүүлэхээр Төсвийн байнгын хороонд илжүүлэв.


Уг асуудлыг 16 цаг 45 минутад хэлэлцэж дуусав.

Тав. Эрдэс баялгийн салбарыг 2015 он хүртэл хөгжүүлэх талаар төрөөс баримтлах бодлого батлах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Үйлдвэр, худалдааны дэд сайд Я.Содбаатар, Геологи, уул уурхай, хүнд үйлдвэрийн газрын дарга н.Бадамсүрэн, мэргэжилтэн М.Тодбилэг, УИХ-ын Тамгын газрын Ерөнхий нарийн бичгийн дарга Н.Лувсанжав, Тамгын газрын зөвлөх Д.Одсүрэн, Эдийн засгийн байнгын хорооны референт Д.Отгон, А.Пүрэвсүрэн нарын бүрэлдэхүүнтэй ажлыг хэсэг байлцав.

Төсөл санаачлагчийн илтгэлийг Сангийн сайд Н.Баяртсайхан танилцуулав.

Илтгэлтэй холбогдуулан УИХ-ын дарга Ц.Нямдорж, УИХ-ын гишүүн С.Оюун, Ж.Гүррагчаа, Ч.Авдай,  Р.Нямсүрэн нарын асуусан асуултанд Сангийн сайд Н.Баяртсайхан, ажлын хэсгээс Я.Содбаатар нар хариулж, тайлбар хийв.

Уг асуудлын талаархи Эдийн засгийн байнгын хорооны  санал, дүгнэлтийг  Улсын Их Хурлын гишүүн Ч.Авдай  танилцуулав. 

Улсын Их Хурлын гишүүн С.Оюун  бүрэн ирцтэйгаар санал хураалт явуулах горимын санал хэлэв. 

Улсын Их Хурлын Тамгын газрын Ерөнхий нарийн бичгийн дарга Н.Лувсанжав  УИХ дахь Ардчилсан намын зөвлөлийн гишүүдийн  хуралд оролцохгүй байгаа шалтгааны талаар товч тайлбар хэлэв. 

Ц.Нямдорж:   Эрдэс баялгийн салбарыг 2015 он хүртэл хөгжүүлэх талаар төрөөс баримтлах бодлого батлах тухай УИХ-ын тогтоолын төслийг хэлэлцье гэсэн Эдийн засгийн байнгын хорооны саналыг дэмжье.

Зөвшөөрсөн 
38

Татгалзсан 

2

Бүгд 


40

95.0 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 17 цаг 50 минутад хэлэлцэж дуусав.

Зургаа. Үйлдвэрлэл, технологийн паркийн тухай болон холбогдох зарим хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан  Үйлдвэр, худалдааны дэд сайд Я.Содбаатар, газрын дарга Д.Бадарч,  мэргэжилтэн Х.Насанбат, УИХ-ын Тамгын газрын Ерөнхий нарийн бичгийн дарга Н.Лувсанжав, зөвлөх Н.Тунгалаг,  Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Уг асуудлын талаар төсөл санаачлагчийн илтгэлийг УИХ-ын гишүүн, Сангийн сайд Н.Баяртсайхан, Эдийн засгийн байнгын хорооны дүгнэлтийг Улсын Их Хурлын гишүүн Т.Очирхүү нар тус тус танилцуулав.

Төсөл санаачлагчийн болон Эдийн засгийн байнгын хорооны дүгнэлттэй холбогдуулан Улсын Их Хурлын гишүүдээс асуулт гарсангүй.

Ц.Нямдорж:  Үйлдвэрлэл, технологийн паркийн тухай болон холбогдох зарим хуульд нэмэлт, өөрчлөлт оруулах тухай хуулийн төслийг хэлэлцье гэсэн Байнгын хорооны саналыг дэмжье.

Зөвшөөрсөн

34

Татгалзсан 

7

Бүгд 


41

82.9 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 17 цаг 55 минутад хэлэлцэж дуусав.

Долоо. Хоршооны тухай хуулийг дагаж мөрдөх журмын тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан  Хууль зүй, дотоод хэргийн яамны Төрийн нарийн бичгийн дарга Г.Баясгалан, УИХ-ын Тамгын газрын Ерөнхий нарийн бичгийн дарга Н.Лувсанжав,  Эдийн засгийн байнгын хорооны референт Д.Отгон нар байлцав.

Уг асуудлын талаар төсөл санаачлагчийн илтгэлийг УИХ-ын гишүүн, Хууль зүй, дотоод хэргийн сайд Д.Одбаяр, Эдийн засгийн байнгын хорооны дүгнэлтийг Улсын Их Хурлын гишүүн Ц.Дамиран  нар тус тус танилцуулав.

Төсөл санаачлагчийн болон Эдийн засгийн байнгын хорооны дүгнэлттэй холбогдуулан Улсын Их Хурлын гишүүдээс асуулт гарсангүй.

Ц.Нямдорж:  Хоршооны тухай хуулийг дагаж мөрдөх журмын тухай хуулийн төслийг хэлэлцье гэсэн Эдийн засгийн байнгын хорооны саналыг дэмжье.

Зөвшөөрсөн

31

Татгалзсан 

9

Бүгд 


40

77.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Хуралдаан 18. 00 цагт  өндөрлөв. 

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





В.ОЮУН

МОНГОЛ УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ 

ЧУУЛГАНЫ 6 ДУГААР САРЫН 07-НЫ ӨДӨР /ПҮРЭВ ГАРАГ/- ИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 11цаг 00 минутад эхлэв.

Д.Лүндээжанцан: - Гишүүд хуралдаандаа ирье. УИХ-ын гишүүдийн өдрийн амгаланг айлтгая. УИХ-ын 76 гишүүнээс 39 гишүүн хүрэлцэн ирж, 51.3 хувь хүрэлцэн ирсэн байна. 

УИХ-ын 2007 оны хаврын чуулганы 6 дугаар сарын 7-ны өдрийн нэгдсэн хуралдаан нээснийг мэдэгдье. Өнөөдрийн Чуулганы нэгдсэн хуралдааны хэлэлцэх асуудлыг танилцуулъя.

УИХ-ын даргыг огцруулах эсэх тухай үргэлжилнэ, дараа нь Хохирлыг эргэн төлөгдөх нөхцлөөр барагдуулах тухай хуулийн төсөл хэлэлцэх эсэх, Монгол Улсын 2006 оны төсвийн гүйцэтгэлийг батлах тухай УИХ-ын тогтоолын төсөл нэг дэх хэлэлцүүлэг, Гаалийн тариф, гаалийн татварын тухай  хуулиудын шинэчилсэн найруулгын төсөл хэлэлцэх эсэх, Эрдэс баялгийн салбарыг 2015 он хүртэл хөгжүүлэх талаар төрөөс баримтлах бодлого батлах тухай УИХ-ын тогтоолын төсөл хэлэлцэх эсэх, Үйлдвэрлэл, технологийн паркийн тухай болон холбогдох зарим хуульд нэмэлт, өөрчлөлт оруулах тухай хуулийн төсөл хэлэлцэх эсэх, Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төсөл анхны хэлэлцүүлэг, Хоршооны тухай хуулийг дагаж мөрдөх журмын тухай хуулийн төсөл хэлэлцэх эсэх, Биоаюулгүй байдлын тухай хуулийн төсөл болон дагалдаж гарах хуулийн төслүүд анхны хэлэлцүүлэг, Соёлын тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Хөдөлмөрийн аюулгүй байдал, эрүүл ахуйн тухай хуулийн төсөл, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх гэсэн ийм асуудлууд байна.
Нэг.УИХ-ын даргыг огцруулах эсэх тухай /үргэлжилнэ/

Д.Лүндээжанцан: - Ингээд үргэлжилж байгаа асуудал руугаа оръё. Өчигдөр УИХ-ын даргыг огцруулах эсэх асуудлаар Төрийн байгуулалтын байнгын хорооны саналаар нууц санал хураалт явуулсан. Нууц санал хураалтын дүнг Санал хураалтыг зохион байгуулах комиссын дарга Гүррагчаа тогтоолоо танилцуулсан байгаа, ингээд гишүүд асуулт тавиад явж байгаад МАХН-ын бүлэг завсарлага авсан, ингээд Идэвхтэн дарга тайлбараа өгнө үү.

Д.Идэвхтэн: - Гишүүдийн өглөөний амгаланг айлтгая. Өчигдөр манай бүлэг завсарлага аваад хуралдсан, хуралдааны гол зорилго хуулийн лавлагааг авах зорилго агуулсан ийм хуралдаан болсон. Тамгын газрын ерөнхий нарийн бичгийн дарга, хуульч Лувсанжав бидэнд тус лавлагаа өгсөн. Олон талаас нь ярилцаж байгаад энэ УИХ-ын тухай хуулийн 10-ын 3 дахь заалт энэ санал хураалтын үндсэн зарчмыг тодорхойлох заалтаа гэж Бүлэг дээр үзсэн байгаа. Тухайлбал 10-ын 3 дээр УИХ-ын даргыг чөлөөлөх, огцруулах асуудлыг Төрийн байгуулалтын байнгын хорооны санал дүгнэлтийг үндэслэн нэгдсэн хуралдаанаар хэлэлцэж хуралдаанд оролцсон гишүүдийн олонхийн саналаар нууц санал хураалтаар шийдвэрлэнэ гэсэн байгаа.

Би энэ дотроос тэр хуралдаанд оролцсон гишүүдийн гэдгийг зориуд тодруулж байна. Хуралдаанд оролцсон гишүүдийн нууц санал хураалтаар гэхээр өчигдөр 44 гишүүн байсан, ирц хүрэлцээтэй гэж ойлгож байгаа, хуралдаанд оролцсон гишүүд нууцаар саналаа өгсөн. 44 гишүүн саналаа өгсөн. Тэгээд энэ хуулийн энэ заалтыг дагаж мөрдөхгүй бол хуралдаанд оролцоогүй улсуудын саналыг нууц санал хураалтанд оруулж тооцох нь эрх зүйн ямарч үндэсгүй юм байна гэдэг нь нотлогдож батлагдсан. Тийм учраас Их Хурлаас байгуулсан санал хураах тооллогын комиссын тэр шийдвэр 44 гишүүн оролцсон, 30 гишүүн Нямдоржийг дэмжсэн, 14 гишүүн дэмжээгүй гэсэн тэр санал хураалтын дүнг Их Хурал хүлээн зөвшөөрч энэ дагуу шийдвэр гаргах нь зүйтэй юм байна гэж Бүлэг үзсэн. Ийм хуулийн лавлагааг Тамгын газраас бид нарт өгсөн.

Дэгийг тогтоолоор баталдаг, дэг, хууль хоёрын хууль нь илүү хүчин төгөлдөр үйлчилгээтэй байдаг. Тэгэхээр энэ УИХ-ын хуулиа, түүний дотор 10-ын 3 дугаар заалтыг мөрдлөг болгохоос өөр аргагүй юм байна гэсэн ийм дүгнэлт гарсан гэдгийг Чуулганы хуралдаанд ирсэн гишүүдэд танилцуулж байна. Анхаарал тавьсанд баярлалаа.

Д.Лүндээжанцан: - Тамгын газрын ерөнхий нарийн бичгийн дарга Лувсанжав тайлбар өгье.

Н.Лувсанжав: - Энэ асуудлаар өөрөөр хэлбэл дэгийн заалт, хуулийн заалт хоёр зөрчилтэй байгаа энэ асуудлаар бид судалж үзсэн. Тэгээд судалж үзээд ерөөсөө энэ асуудал бол Их Хурлын тухай хуулийн 10-ын 3 дахь энэ заалтын дагуу Их Хурлын даргыг чөлөөлөх, огцруулах асуудлыг шийдэхээс өөр аргагүй юм байна, хуулиа барих ёстой юм байна гэдэг ийм дүгнэлтэнд хүрсэн.

Нууц санал хураалт гэдэг бол тухайн гишүүн хэн нэгний, ямарваа нэгэн нөлөөнд орохгүйгээр саналаа өгөх ийм дэглэмийг хэлж байгаа юм, цаад агуулга нь бүлгийнхээ юмуу, хэний ч юм дарамтанд орохгүйгээр саналаа чөлөөтэй гаргах тэр эрхийг нь хангасан ийм заалт. Тэгэхээр зэрэг хуулиар, Их Хурлын даргыг зөвхөн нууц санал хураалтаар тухайн хуралдаанд оролцсон гишүүдийн олонхийн саналаар энэ асуудлыг шийдэх ийм хуультай болохоор энэ хуулийн заалтыг барьж асуудлыг шийдэхээс өөр аргагүй ийм байгаа юм. 10-ын 3 дээр байж байгаа, Их Хурлын тухай хуулийн.

17 гишүүн бол өчигдөр та бүхэн мэдэж байгаа, ирцэд ороогүй, хуралдаанд оролцсон гэж үзэх боломжгүй, яг одоо хуралдаан орхисон зүйлгүй, завсарлага аваагүй. Асуудлаа бол нууц санал хураалтаар шийднэ гэсэн. Хэрвээ энэ асуудлыг нууц санал хураалтаар шийддэггүй, нууц санал хураалтыг илээр, хэн нэгэн бүлэг юмуу, гишүүдийг төлөөлөөд саналы нь илэрхийлээд ингээд явна гэх юм бол угаасаа энэ бол аливаа сонгуулийн нууц санал хураалтын зарчмыг зөрчсөн, тухайлбал бусад сонгуулийн үеэр ч гэсэн тухайн иргэний эрхийг нам нь юмуу, аль нэгэн субъект хязгаарлах ийм буруу ойлголтыг нийгэмд бий болгох ийм сөрөг үр дагавартай байна.

Хууль, дэг хоёрын зөрчлийг яаж шийдэх ёстой вэ гэвэл хуулийнхаа заалтыг барихаас өөр арга байхгүй. Хуулийн шаардлага бол тухайн гишүүн саналаа биечлэн нууцаар өгөх ийм шаардлага л байгаа. Тэгэхээр энэ шаардлагын дагуу өчигдөрийн санал хураалт явагдсан. Өчигдрийн хуралдааны ирц асуудал шийдэх ирц хангалттай байсан, хуралдаанд оролцсон гишүүд нууц санал хураалтанд оролцсон, дүн гарсан байгаа. Тийм учраас энэ дүнгийн дагуу асуудлыг шийдэх ёстой гэж дүгнэлт гаргаж байна.

Д.Лүндээжанцан: - Өчигдөр Оюун гишүүн, Гүндалай гишүүн нар үгээ хэлсэн шүү дээ. Бид бол одоо хариугаа Тооллогын комиссын тогтоол уншсан байгаа, дахиж үг хэлэх гэж байна уу? Горимын шинжтэй ийм асуудлаар дахиж үг хэлэхэд минутын хязгаарлал байгаа гэдгийг анхааруулъя. Бид ерөөсөө яг хуулиараа явъя гэж бодож байгаа шүү дээ. Хуулиараа явсан нь хожно. Оюун гишүүн 1 минут.

С.Оюун: - Баярлалаа. Тэгэхээр энэ дэгийн тухай хууль, Улсын Их Хурлын тухай хууль хоёр хоорондоо санал хураалтаар зөрчилтэй байгаа гэдгийг өчигдөр хүлээн зөвшөөрсөн. Сая Лувсанжав дарга ч гэсэн зөрчилтэй байгаа гэдэг үгийг хэллээ л дээ. Тэгээд өөрсөддөө ашигтайгаар одоо энэ хуулийг тайлбарлаж эхэлж байна л даа. Олонхийн бүлгийн дарга ч гэсэн, Тамгын газраас ч гэсэн. Тэгэхээр өөрсөддөө зориулж хуулиа тайлбарладгаа болимоор байна. Нэгэнт зөрчилтэй байгаа бол энэ хуулиндаа нэмэлт өөрчлөлт оруулдаг юмуу, яадаг юм. Дахиад л Цэц дээр очно шүү дээ, энэ асуудал.

Өчигдөр бол Их Хурлын дарга Нямдорж өөрөө олонхиор, олонхийн саналаар огцрохоор болчихлоо гэдгээ хүлээн зөвшөөрсөн шүү дээ. Ардчилсан нам тов тодорхой хэлсэн. Бид бол саналаа өгч байгаа, 17 хүн бол Байнгын хорооны саналыг дэмжихгүй гэдэг саналаа өгч байгаа.

Д.Лүндээжанцан: - Гүндалай гишүүн, 1 минут.
Л.Гүндалай: - Энэ Улсын Их Хурлын тухай хуулийн 10-ын 2-ын 4-ийг хар даа, тэнд чинь Үндсэн хуулийн цэцийг Улсын Их Хурлын даргыг огцруулах үндэслэлтэй гэсэн дүгнэлт гарсныг Улсын Их Хурал хүлээж авсан гэж байгаа бйахгүй юу, ерөөсөө Үндсэн хуулийн цэцийн дүгнэлт гарсан байхад тэрийг кноп дараад авч үлдэнэ гэсэн ойлголт байхгүй, энэ бол эцсийн дүгнэлт. Энийг зүгээр Их Хурал хүлээж аваад баталгаажуулах ёстой, ийм л юм ярьж байгаа шүү дээ. Гэтэл зүгээр олонхиороо нийлж байгаад хууль зөрчсөн хүнийг авч үлддэг, ийм кноп дардаг ийм юм байхгүй, нэгдүгээрт.

Хоёрдугаарт өчигдрийн тэр хуралд байсан, оролцсон, саналаа өгөхгүй гэсэн хүмүүсээс яг 62 хүнээс 32 нь огцруулъя гэсэн. Үнэндээ огцорчихоод байгаа байхгүй юу, тэгэхээр Нямдорж өнөөдөр огцрох өргөдлөө өөрөө л өгөх ёстой.

Д.Лүндээжанцан: - Хүрэлсүх гишүүн.

У.Хүрэлсүх: - Улсын Их Хурлын гишүүд хууль барьж ажиллахаас өөр арга байхгүй, бидний мөрдлөг болгож ажиллах ёстой юм бол хууль. Өнөөдрийн, өчигдрийн явуулсан санал хураалтын үр дүнгийн талаархи янз бүрийн байдлаар Улсын Их Хурлын гишүүд тайлбарлах эрх бас байхгүй. Энэ хэн тайлбар өгөх вэ гэхээр энэ Тамгын газар л өгнө шүү дээ, ийм президенттэй байдаг. Тамгын газар ямар тайлбар өгнө, Тамгын газар өөрөө тэр хуулиа тайлбарладаг учиртай, тэгэхээр Тамгын газрын тайлбарыг бид дагахаас өөр аргагүй гэж бас бодож байна.

Нөгөө талаас өчигдрийн санал хураалтанд ороогүй 17 хүнээ бид нар хэрвээ оруулж тооцвол Ардчилсан намын Үндэсний зөвлөл нь аягүй бол Цэцэд очиж магадгүй шүү. Хууль зөрчсөн хэргээр. Ардчилсан намын Үндэсний зөвлөл дотор Нямдорж даргад саналаа өгөх гээд явж байсан өчнөөн олон хүн байгаа шүү дээ. Тэрийг мэдэж байгаа, бидэнтэй уулзаж байсан. харамсалтай нь /1 минутын хугацаа дуусч микрофон тасрав/.

Д.Лүндээжанцан: - Хүрэлсүх гишүүний микрофоныг өгье. Анх удаагаа хэлж байгаа, нэмэлт үг хэлж байгаа нь 1 минут байдаг, дахиж үг хэлж байгаа үед.

У.Хүрэлсүх: - Тийм учраас хууль барьж асуудлыг шийдэх нь зүйтэй. Тийм учраас санал хураалт хүчин төгөлдөр болсон, цаашаагаа энэ хуулиа бариад явахаас өөр арга байхгүй. Тэгэхгүй бол энэ жинхэнэ Цэц дээр очиж Үндсэн хууль зөрчсөн, Улсын Их Хурлын гишүүний бүрэн эрхэд халдсан ийм асуудал болж хувирна гэдгийг манай Их Хурлын гишүүд анхаарах нь зүйтэй гэдгийг хэлмээр байна.

Л.Гүндалай: - Нямдоржийг огцортол хуралд орохгүй, хурлыг хаяж гарлаа. 

УИХ-ын гишүүн Л.Гүндалай, С.Оюун нар 11 цаг 10 минутанд хуралдааны танхимаас гарав.
Д.Лүндээжанцан: - Буд гишүүн.

Р.Буд: - Баярлалаа. Тэгэхээр энэ Улсын Их Хурал бол бид нар ард түмэндээ Улсын Их Хурлын гишүүдийн хувьд хууль дээдлэх, хуулийг мөрдөх талаар үлгэр жишээ байх ёстой, өчигдөр Ардчилсан намын бүлгийн дарга бол тэгж гишүүдийнхээ эрхэд халдаж, халдашгүй дархан эрхэд халдаж, тэд нарын өмнөөс санал өгч болохгүй шүү дээ. Тэр гишүүд чинь өөрсдөө орж ирээд картаа хийгээгүй, зүгээр Гансүх дарга орж ирж мэдэгдэл уншчихаад манайхан оролцохгүй шүү, тэгэхээр ийм жишиг тогтоож болохгүй шүү дээ. Нөгөө талаар энд 44 гишүүн далд санал хураалтанд ороод тэд нар ил санал хураалтанд орох ийм холимог систем бий болох гэж байна шүү дээ.

Өчигдөр энэ хууль зүйн салбарт олон жил ажилласан, гадаад, дотоодод олон жил ажилласан улсуудын, хуульчдын санал бодлыг сонссон бид нар, ерөөсөө ийм практик дэлхийн парламентад байдаггүй юм байна шүү дээ. Тэгэхээр Монгол ийм юм хийж болохгүй шүү дээ. Тэгээд ардчилсан хүчин нь, ялангуяа ардчиллыг их ярьдаг. Энэ нөхдүүд маань ийм үлгэр загвар үзүүлж болохгүй байхаа гэж бодож байна.

Хоёрдугаарт нь өчигдөр 17 гишүүн гэж яриад байгаа, яг хэд байсныг мэдэхгүй шүү дээ, бид нар одоо яаж мэдэх юм. Дотоодод байсан 17 гишүүн гэж яриад байгаа, тэднээс хэд нь өвчтэй байсан юм, хэд нь яг хурлынхаа өрөөнд байсан юм, байгаагүй. Хэрвээ л үнэхээр огцруулъя гэсэн бол өөрсдөө орж ирээд далд, бид нартай адилхан саналаа өгөөд тэгээд тэнд асуудлаа шийдэх боломж байсан шүү дээ.

Тэгэхээр энд но байгаад байгаа байхгүй юу. Би Хүрэлсүх гишүүний хэлсэн үгтэй бас агаар нэг тийм зүйлийг хэлж байна. Тэднийд бас зөв сэтгэгдэл залуучууд байгаа шүү дээ, бид нарт бас ярьж л байсан. УИХ-ын дарга гайгүй ажиллаад байгаа, энэ хүнийг огцруулах шаардлагагүй юм гэж ярьж байсан улсууд би шүү дээ, тэр дотор чинь. Далд санал хураахад бас яах ч байсан юм билээ. 

Дараагийн нэг асуудал бол энэ хэрвээ ийм маягаар энэ 17 гишүүнийг, Гүндалай гишүүнийг оруулаад 18 гишүүнийг нэмж ингэж энэ асуудлыг шийдэх юм бол ёстой Цэцэд очиж энэ хурлын чинь үйл ажиллагаа хүнд байдалд орно шүү. Тийм учраас энийг хуралд оролцсон гишүүдийнхээ, тэр хуулин дээр бичсэн заалтын дагуу хуралд орсон 44 гишүүнээсээ 30-аар нь авч үзээд 14 нь татгалзсан гэдгээрээ энэ хуулийнхаа заалтаар энэ асуудлыг шийдэхгүй бол ийм бантагнасан юм хийвэл бид нар нээрээ энэ ард түмний чинь өмнө, Улсын Их Хурал чинь ер нь ямар гишүүд сонгогдсон юм, юу хийж байна гэдэг нь сонин болох нь байна шүү. 

Ер нь цаашдаа эцэст нь ганц санал хэлэхэд Улсын Их Хурал ойрын үед хаалттай хуралдаж энэ Улсын Их Хурлынхаа үйл ажиллагаанд үнэлэлт, дүгнэлт өгөх цаг болсон юм биш үү? Хэрвээ ийм загвараар явбал эцэст нь би бас үгээ, энэ Улсын Их Хурал тарах хэрэгтэй шүү. Би одоо өнөөдрийг хүртэл ийм үг хэлээгүй явсан. Ер нь ингээд дүгнэлт хийгээд, ингээд үнэхээр ард түмнийхээ сонголтыг хүндэтгэж үзэхгүй, өөрсдөө ингээд ажлаа хийхгүй, ингээд хариуцлага алдаад байх юм бол тарах хэрэгтэй шүү дээ. Тэгээд тэр чаддаг хүүхдүүд нь орж ирээд, чаддаг ард түмний төлөөлөл болж чадахуйц тэр улс нь орж ирээд энэ Улсын Их Хурлын чинь үйл ажиллагааг явуулах хэрэгтэй шүү дээ. Бид топ 76 биш шүү дээ, энэ ард түмний чинь дунд бид нартай адилхан сэтгэдэг, бид нараас ч илүү сэтгэдэг толгой илүү залуучууд зөндөө бий. Ажил хэрэгч улс зөндөө бий. Ард түмний хайр халамжийг аваад явчих улсууд зөндөө бий. Бид нар бас тэгж хамаагүй хадуурч, ташаарч болохгүй шүү дээ. Тийм учраас тарах хэрэгтэй, энэ Улсын Их Хурал.

Д.Лүндээжанцан: - Дэмбэрэл гишүүн.

Д.Дэмбэрэл: - Тэгэхээр Улсын Их Хурлын үйл ажиллагааны арга барил их сонин болчихоод байна л даа. УИХ-ын даргыг огцруулах тухай асуудал энэ шинэ Үндсэн хууль батлагдсанаас хойш байнгын парламент ажилласнаас хойш анхны асуудал байгаа юм. Даргынхаа асуудалд тэр огцруулах асуудал бол нэг хэсэг гишүүд огцруулах ёстой гээд чармайгаад тэрийгээ тулгаад байна л даа. Тэгээд энийг нууц санал хураалтаараа шийдчих боломж байж байхад заавал энийг ингэж янз янзаар будилаантуулж байх хэрэггүй юм гэж. Энэ бол УИХ-ын өөрийнх нь арга барил, маш их төвөгтэй, ёс зүй муутай явж байгааг нийгэмд харуулах ийм байдал бий болно. Тийм учраас эндээ дүгнэлт хийх ёстой. 

Хуулиа дээдэлье, ер нь хуулийг Улсын Их Хурал чанд биелүүлэх байдлаар явахгүй бол Улсын Их Хурлын өөрийнх нь дэг жаяг, цаашдаа асуудал шийдэх, ярих асуудал дандаа гажуудал гарах, болохгүй, бүтэхгүй байдал бий болох ийм байдал бий болох юм байгаа юм. Ийм учраас хуулийг чанд сахъя. 

Нууц санал хураалт гэдэг бол би хэлээд байгаа, нууц санал хураалт шүү дээ. Энэ нууц санал хураалт гэдгийг яагаад гаргаж ирж байна гэхээр Улсын Их Хурлын аливаа гишүүн хараат бусаар асуудал шийдэх боломжийг олгож өгч байна.  Гэхдээ Улсын Их Хурал өөрөө энийгээ бүрдүүлж, энийгээ авч явахгүй байна гэдэг бол маш их сонин үзэгдэл болчихоод байна шүү дээ. Тэгээд хараат бусаар гишүүн өөрөө саналаа өгөх тэр боломжий нь Улсын Их Хурлын, Лүндээжанцан дарга ч гэлээ гэсэн энийг бүрдүүлж хиймээр байна л даа. Энийг бүрдүүлэхгүйгээр ингээд яваад нэг хэсэг нь миний энэ санал хураалтыг оруулчихаарай, наадахь чинь тэгээд огцорч байна шүү гэж, ингэж ярина гэдэг бол нийгэмд хүн ойлгохгүй. Яалаа гэж тэгж ойлгодог юм. Тийм учраас тэр санал хураалт бол, өчигдрийн санал хураалт бол хуулийнхаа дагуу үнэндээ хүчинтэй явагдсан байна шүү дээ. Нууц санал хураалтаараа, өөрөө, хуулийнхаа дагуу. Ингээд завсрын асуудлуудыг гаргаж яриад ингээд будилуулаад байх нь ач холбогдолгүй гэж үзэж байна. Ийм учраас ажлын хэсгийн, санал хураалгах ажлыг зохион байгуулсан энэ тооллогын комиссын шийдвэрийг баталгаажуулах ёстой гэсэн саналтай байна.

Д.Лүндээжанцан: - Гансүх гишүүн, Ардчилсан намын зөвлөлийн дарга.

Л.Гансүх: - Хуулийг гууль болгочихлоо, хуулийн дээгүүр өөрийнхөө эрхийг тавьдаг эрхэм эрх баригчидаа, та бүхэнд хатуу үгээ хэлэхээс өөр арга алгаа. Юу вэ гэхээр бид нар 17 хүн гарын үсгээ зураад илээр саналаа өгчихсөн юм, илээр саналаа өгсөн, яагаад гэх юм бол нууцаар өгөх юм бол та нар юу гэж хэлэх вэ гэхээр Ардчилсан намынхан ч гэсэн Их Хурлын даргыг авч үлдсэн гэж хэлэх байсан байхгүй юу. Тийм учраас бид нар энийг бид нар илээр хэлсэн. Би та нарт маш тодорхой юм хэлээд байгаа шүү дээ. Нууцаар хураана гэдэг чинь Их Хурлын даргын огцруулах үйлдэлд Их Хурлын гишүүд нь өөрөөр хэлбэл занаанд орчихвий гэж хэлдэг юмуу, юу гэдэг юм, ийм байдлаас болгоомжилсон үг юмаа.

Санал өгөх гишүүд илээр өгвөл бүрэн эрхтэй, энэ чинь нөгөө нэг нэгдүгээр хувилбарын хоёрдугаар хувилбар нь байхгүй юу, бүр илүү илэрхий тодорхой юм байхгүй юу. Та нар Үндсэн хууль зөрчсөн асуудал ярьж байхад юун сүрхий сайхан хууль барьдаг болсон юм бэ. Үндсэн хуулийг зөрчсөн асуудал ярьж байхад органик хууль, тэрнээс доошхи хуулийн асуудал, дэгийн асуудлыг хүртэл хамаагүй юм яриад байх юм. Тийм учраас бид нарт гарын үсэг нь байна, гарын үсэг зурсан 17 гишүүн маань энэ байна. 

Та нар ичмээр юмаа, та нар энэ хуулийнхаа. Хүрэлсүхээ чи хууль сахих тухай яриад байх юм, наадахь чинь хамгийн дээд хууль, Үндсэн хууль зөрчсөн тухай хууль ярьж байхад ямар сүрхий хууль сахидаг тухай юм ярьдаг юм бэ.

Чи бид нар адилхан сонгогдсон. Бид нар Монгол улсын иргэдийн эрх ашгийн төлөө л явах ёстой шүү. Тэрнээс биш эрх баригчдын эрх ашгийн төлөө гэсэн юм байхгүй шүү. Эрх баригчид хуулийн дээгүүр гэсэн юм байхгүй шүү. Одоо би та нарт энэ, та нар хэрвээ, сүүлдээ бүр ирц байхгүй тухай юм ярих юм. Ирций чинь энэ Их Хурлын ажлын хэсэг өөрөө хариуцдаг юм. Энэ 17 хүн чинь өөрсдөө байгаа, бид өрөөндөө бүгдээрээ байгаа, бүх юмаа ярьж байгаа. Тийм учраас Хүрэлсүх минь тайван бай.

Би харин энэ гарын үсэгтэй бичгээ Их Хурлын хурал даргалагчид өгье /гарын үсэгтэй албан тоотоо УИХ-ын дэд дарга Д.Лүндээжанцанд аваачиж өгөв/.

Д.Лүндээжанцан: - Өчигдөр 3 цагаас эхлээд энэ асуудал яригдлаа. Эний нь Тамгын газар авна биз, Цэц дээрээ ярина биз. 

Гончигдорж гишүүн яръя.

Р.Гончигдорж: - Баярлалаа, нээрээ тэснэ гэхэд яаж тэсэх вэ гэж орж ирлээ. Ичиж байна, үнэхээр. Нэг хууль биелүүлдэг, Лувсанжав даргаа, Тамгын даргаа, та Их Хурлын дарга, хуулийн редакцийг хийх үйл ажиллагааны явцад, та өөрөө жинхэнэ хууль сахиулж оролцсон уу, оролцоогүй, Их Хурлын дарга өөрөө хэлж байгаа. Хаанаас нь ч орж ирсэн нь мэдэхгүй нэмэлтүүд орсон, тэдгээр нь ялангуяа Татварын хуулин дээр ноцтой орсон. Тэгчихээд өнөөдөр хэнийг хамгаалах гэхдээ хуулиас юм татаж хууль тайлбарлагч болж Их Хурлын гишүүд, хамгийн том хуульчаар нь дуудаж энд орж байна вэ.

Их Хурал хуулиа сахихгүй юм бол хаана хууль сахих юм гэж бүгд хэлээд өчигдрийн тухай ярьж байна. Гэтэл тэгвэл өнөөдөр бид юу ярьж байгаа юм. Их Хурал Үндсэн хуулиа зөрчлөө гэж ярьж байгаа. Би яагаад энийг хэлж байна гэвэл Их Хурлын дарга Их Хурлаа төлөөлдөг, тэр төлөөлдөг эрхээ хууль тогтоох ажиллагааны эцсийн шатанд оролцдог, оролцохдоо хууль зөрчиж Их Хурлын гишүүдийн бүрэн эрхийг зөрчсөн гэсэн дүгнэлт гарчихаад энэ нь бүр удаа дараа байгаа учраас огцрох үндэслэл болж байна гэсэн ийм асуудал ярьж байгаа.

Өнөөдөр нууц санал хураалтыг та нар ардчилсан сэтгэлгээгээр нууц санал хураалт гэдгийг ардчиллын толиос хараарай, ямар зорилгоор нууц санал хураалт байдаг юм. Энэ бол аливаа нэгэн дарамт байж болзошгүй, тэр дарамтаас тухайн санал өгөгчийг хамгаалах үүднээс, өөрөөр хэлбэл нууцаар өгөх үү, илээр өгөх үү гэдэг нь тухайн санал өгөгчийн өөрийн эрхийн асуудал, бид нар санаж байна. Лүндээжанцан санаж байгаа байх, талийгаач Зэнээ гишүүн нууц санал хурааж байхад шууд өөрөө ил санал өгөөд миний санал энэ шүү гээд хайрцагт хийж байсан, ялгаа нь нэг нь хайрцагт хийж байсан, нөгөөх нь бол өнөөдөр хайрцагт хийгээгүй. Та нар тэгээд нууц санал хураалтыг гэдэг асуудлыг УИХ-ын гишүүн 17 гишүүн Зөвлөл дээрээ хэлэлцээд, бид энийг Байнгын хорооны саналыг дэмжихгүй, эсрэг санал өгч байна гээд, эсрэг санал өгч байгаа тухайгаа нотолсон баримт бичгээ үйлдээд ингээд байж байхад тэрийг Их Хурлын дарга өчигдөр хүлээн зөвшөөрсөн шүү дээ.

Үнэн хэрэг дээрээ Улсын Их Хурлын тэр өдөр ирцэнд байсан 62 гишүүний 32 нь эсрэг санал өглөө, тийм учраас би огцорчээ гэж, Улсын Их Хурлыг хүндрүүлэхгүйн тулд. Тийм юм бол өнөөдөр яриад байгаа юм шиг, энэ асуудлаар МАХН-ын Зөвлөл гэсэн юм бол Зөвлөл гишүүдээ хайрцаглаад тэгээд тэр саналаа өгөхгүй юу. 

Би тийм учраас спикер байсны хувьд үнэхээр энд бол үнэхээр тэвчихгүй орж ирлээ. Би спикер байгаад спикерийг унагахын тухай асуудал биш Их Хурал гэдэг өөрөө Үндсэн хуулийг сахиж хамгаалж байдаг, тэрнийг биелүүлэх хуулийн хүрээнд ажилладаг байгууллага учраас би орж ирж байгаа юм.

Би ойлгосон, өчигдөр Их Хурлын дарга үнэхээр Их Хурлынхаа энэ мухардлаас гаргахын тулд өөрөө бас тодорхой хэмжээнд гаръя гэж. Өнөөдөр харж байна уу, алга байна. Өчигдөр болбол МАХН-ын бүлэг болчимгүй үг хэллээ гэж загнасан байх, зандарсан байх, болиулсан байх. Цуцаасан байх, ичээсэн байх, ийм байж болохгүй, Улсын Их Хурлын гишүүдээ. 

Буд гишүүнтэй санал нэг байна, үнэхээр ийм байх юм бол Улсын Их Хурал энэ бүрэн эрхийн хугацааг дуусгаж чадахын хэрэг алга. Үнэхээр алга. МАХН-ын бүлэг ийм байдлаар хандаж байгаа ийм тохиолдолд үнэхээр цаашаа явахын хэрэг алга. Хийх юм байхгүй. 

Д.Идэвхтэн: - Ямар арчаагүй юм бэ, зүгээр цаас үзүүлдэггүй юм.

Р.Гончигдорж: - Арчаагүй биш.

УИХ-ын гишүүн Р.Гончигдорж 11.23 цагт Чуулганы танхимаас гарав.

Д.Лүндээжанцан: - Бид нэлээд их, хурал даргалагчийн зүгээс нэлээд тэвчээртэй, олон асуудлуудыг эрх зүйн асуудлууд гараад ирсэн учраас ингээд нэлээд сонссон, одоо нэг ч хүн үг хэлэхгүй. 

10.2.4-т Үндсэн хуулийн цэц Их Хурлын даргыг огцруулах үндэслэлтэй гэсэн дүгнэлт гаргасныг Их Хурал хүлээн авсан тохиолдолд гэсэн ийм заалт байгаа, энэ бол материаллаг эрх хэмжээний заалт. 10.3-т Улсын Их Хурлын даргыг чөлөөлөх, огцруулах асуудлыг Төрийн байгуулалтын байнгын хорооны санал дүгнэлтийг үндэслэн нэгдсэн хуралдаанаар хэлэлцэж хуралдаанд оролцсон гишүүдийн олонхийн саналаар нууц санал хураалтаар шийдвэрлэнэ гэдэг нь процессын заалт.

Ийм учраас дэгээр биш, процессын заалт нь энэ Их Хурлынхаа органик хуульдаа суугаад өгсөн байгаа юм. Ийм байдлаар манай Тамгын газар, мэргэжлийн хүмүүс бидэнд тайлбар хийж байгаа, энэ бол хүлээн авахаас өөр аргагүй ийм ойлголт. Энгийн олон түмэнд ойлгохыг хүсэхгүй байгаа хүмүүс юмуу энгийн олон түмэнд хэрвээ тайлбарлаад байвал нээрээ ч энэ 18-ыг оруулах ч юм шиг, үгүй ч юм шиг ийм ойлголт төрнө. Гэтэл хууль нь яг ийм байна. Тийм учраас надад бол ямарч эрх байхгүй. Би яг хуулиар явна.

Ийм учраас нэгдүгээрт санал хураалтанд энэ 18 гишүүн, энэ хүсэлтээ ирүүлсэн хүмүүсийг оруулах уу, үгүй юу гэж санал хураалгаж өгөөчээ гэж ийм хүсэлт тавьсан. Их Хурлын даргаас хүртэл өчигдөр оруулсан. Гэтэл яг энүүгээр санал хураахаар хууль зөрчигдөх гээд байна.

Хоёрдугаарт 18 хүний санал хураалтын дүнд оруулж тооцоод манай саналын комисс хэрвээ оруулж ирээд ингээд огцруулах тухай баталлаа гээд. Их Хурлын дарга баталж өгөөчээ гэдэг асуудал тавиад байгаа шүү дээ. Гэтэл бид хууль зөрчиж энийг батлах ямар ч арга байхгүй. Ийм учраас хэрвээ энэ гишүүд, 18 гишүүн хэрвээ ингээд олонхи ийм санал хураалт, нууц санал хураалт хоёрыг холиод ингээд дүнгээр нь огцруулах тогтоол батлах юм бол Үндсэн хуулийн цэц дээр очно. 

Хэрвээ энийг бидний эрхийг зөрчөөд Их Хурлын гишүүдийн ил санал өгнө гэсэн эрхийг зөрчөөд энийг авч хэлэлцсэнгүй гэвэл тэр бас надыг юмуу, Их Хурлыг бас цэцдээ өгөө. Тэр нь бас нээлттэй байна. Тийм учраас миний хувьд хууль зөрчиж санал хураалгах эрх алга байна. Өчигдөр санал хураах комиссын тогтоол гарсан.  6 дугаар сарын 6-ны өдөр  дугаар 03, санал хураалтын дүнгийн тухай гээд санал хураах комиссоос тогтоох нь:

УИХ-ын гишүүн Ц.Нямдоржийг УИХ-ын даргын албан тушаалаас огцруулах үндэслэлтэй эсэх асуудлыг УИХ-ын чуулганы нэгдсэн хуралдаанаар хэлэлцээд Их Хурлын даргыг огцруулах шаардлагатай гэсэн Төрийн байгуулалтын байнгын хорооны саналаар мөн санал хураалт явуулав. УИХ-ын чуулганы нэгдсэн хуралдаанд нийт 44 Их Хурлын гишүүн байснаас санал хураалтанд 44 гишүүн оролцов, санал хураах хайрцгийг  нээхэд 44 хуудас гарсан ба, хүчинтэй 44, хүчингүй 0 хуудас байв. Санал хураах хуудсыг дэмжинэ, дэмжихгүй гэсэн санал тус бүрээр нэгбүрчлэн тоолж гаргахад дэмжинэ гэсэн саналын хуудас 30 ширхэг буюу санал хураалтад оролцсон нийт гишүүдийн 68.18 хувь, хоёр. дэмжихгүй гэсэн саналын хуудас 14 ширхэг буюу санал хураалтад оролцсон нийт гишүүдийн 34.82 хувь байв. Комиссын дарга, нарийн бичгийн дарга, гишүүд гээд манай гишүүд гарын үсэг зурсан ийм тооллогын комиссын тогтоол ирсэн. Энийг санал хураалгаж баталгаажуулах шаардлага байхгүй. Бид комиссоо байгуулсан, тогтоолоо өчигдөр баталсан, одоо харин ёсчлуулна. Ингээд огцруулах санал дэмжигдээгүй тохиолдолд протоколд тэмдэглүүлээд цаашаа явдаг, огцруулах санал дэмжигдсэн тохиолдолд харин түрүүний Гүндалай гишүүний хэлдгээр огцруулах тогтоолоо илээр баталдаг, шууд бараг автоматаар баталдаг. Ийм учраас энэ асуудал цаашаа явъя.

Тэр 18 гишүүн, одоо энэ 17 гишүүн, Гүндалай нэмэгдээд гишүүд өөрсдийнхөө гомдол, саналыг шийдвэрлэдэг газар нь шийдвэрлүүлнэ биз дээ. Ингээд дараагийнхаа асуудалд оръё /11.00-11.30. Ч.Алтанцэцэг/.

Хоёр. Хохирлыг эргэн төлөгдөх нөхцлөөр барагдуулах тухай хуулийн төсөл /хэлэлцэх эсэх/ 

Хохирлыг эргэн төлөгдөх нөхцлөөр барагдуулах тухай хуулийн төсөл хэлэлцэх эсэх асуудал байна.

Одоо бид горимын саналыг хуралдаан удирдах дарааллын үед горимын санал гарсан байх ёстой. Ямар ч байсан энэ асуудлаа хэлэлцээд эхэлье. Одоо ерөөсөө хуулийн үндэслэл тэр. Тогтоол гарахгүй гэж байгаа юм, протоколоороо ингээд яваад өгнө.

Хэрвээ энэ бантан болоод яавал тэр Үндсэн хуулийн цэц дээрээ очиод шийдэгддэг юм байгаа биз дээ.

Хохирлыг эргэн төлөгдөх нөхцлөөр барагдуулах тухай хуулийн төсөл хэлэлцэх эсэх асуудал байна. Хууль санаачлагчийн илтгэлийг Хууль зүй, дотоод хэргийн сайд Одбаяр танилцуулна. Одбаяр сайдыг индэрт урьж байна. 

Д.Одбаяр: УИХ-ын дэд дарга, УИХ-ын эрхэм гишүүд ээ. Хадгаламж зээлийн зарим хоршоодын хадгаламж эзэмшигч иргэдэд учруулсан хохирлыг барагдуулах талаар төрөөс тодорхой арга хэмжээ авах нь зүйтэй гэж Засгийн газраас үзсэний үндсэн дээр Хохирлыг эргэн төлөгдөх нөхцлөөр барагдуулах тухай хуулийн төслийг санаачлан Засгийн газрын 2007 оны 4 дүгээр сарын 18-ны өдрийн хуралдаанаар хэлэлцэн дэмжиж УИХ-д өргөн мэдүүлсэн юм.

Хэдийгээр хадгаламж эзэмшигчдийн өөрсдийнх нь буруутай үйл ажиллагаа хэрэг гарахад тодорхой хэмжээгээр нөлөөлсөн ч тэдний амьдрал ахуй, нөхцлийн гачигдалтай байдлыг харгалзан асуудлыг түргэн шуурхай шийдвэрлэх зорилгоор дээрх шийдэлд хүрсэн билээ.

Хуулийн төсөлд шүүхийн хүчин төгөлдөр шийдвэрээр бодит хохирлын  хэмжээ нь тогтоогдсон хадгаламж зээлийн хоршоодын хадгаламж эзэмшигчдэд учирсан хохирлын 50 хувийг эргэн төлөгдөх нөхцөлтэйгээр төрөөс барагдуулахаар тусгасан. Хохирлыг барагдуулахад шаардагдах хөрөнгийг 2007 оны улсын төсвийн тухай хуульд нэмэлт оруулах тухай хуулиар шийдвэрлэн уг гаргасан хөрөнгийг хэрэгт холбогдуулан битүүмжлэн хамгаалсан хөдлөх болон үл хөдлөх эд хөрөнгийг шүүхийн шийдвэр гүйцэтгэлийн журмаар худалдан борлуулсны орлогоор нөхөн бүрдүүлэхээр төсөлд тусгасан байгаа. Хохирол барагдуулах журмыг санхүүгийн болон хууль зүйн асуудал эрхэлсэн Засгийн газрын гишүүд хамтран батлах нь зүйтэй гэж үзсэн. Өнөөдрийн байдлаар нэр бүхий 30 хадгаламж, зээлийн хоршоод энэ ажиллагаанд хамрагдаж байгаа бөгөөд дээрх хадгаламж зээлийн хоршоодын хохирогчдын хохирогчоор 8903 хадгаламж эзэмшигч, тэдэнд хамаарах 67 тэрбум 484 сая 756065 төгрөгийн хохирол тогтоогдоод байна. 

Эдгээр хэрэгт холбогдуулан 815 нэр төрлийн 43.606.507.964 төгрөгийн эд хөрөнгийг битүүмжлэн хамгаалсан байна. Ингээд хохирлыг эргэн төлөгдөх нөхцлөөр барагдуулах тухай хуулийн төслийг хэлэлцэх эсэхийг хэлэлцэн шийдвэрлэж өгөхийг та бүхнээс хүсч байна. Анхаарал тавьсанд баярлалаа.

Д.Лүндээжанцан: Хууль санаачлагчийн илтгэлтэй холбогдуулан асуулт асуух гишүүд асуултаа асууя.

Дамиран гишүүн эхлээд асуултаа асууя.

Ц.Дамиран: Би З асуулт тавьж тодруулъя. 

1. Хуулийн 3.1 дүгээр заалт байна л даа. Энэ хууль хохирлынх нь бодит хэмжээг шүүхийн хүчин төгөлдөр шийдвэрийн тогтоол гарсан хадгаламж зээлийн хохирогчид хамаарна гэж байгаа юм. Ямар хоршоонууд хамаарах вэ. Жишээлбэл энэ хууль гарснаас хойш хоршоодууд дампуурвал энэ хуулинд хамрагдах уу. Одоо ажиллаж байгаа хоршоо дампуурвал яах вэ гэдэг асуудлыг тодруулж өгөөч гэдгийг хүсч байна нэгдүгээрт.

2. Хуулийн 5.2-т заасан байна л даа. Хураагдсан хөрөнгийг борлуулснаас гарсан орлогыг улсын төсөвт шилжүүлнэ гэж. Тэгэхээр хэрвээ хураагдсан хөрөнгийг дуудлага худалдаагаар зараад 50 хувиас илүү үнэ хүрсэн бол илүү гарсныг нь яах юм бэ. Тэр хохирогчдод өгөх юмуу, тэр тухайн хоршооны хохирогчид өгөх юмуу, яах юм бэ гэдгийг тодруулж хэлж өгөөч.

3. Бүтээн байгуулалт, хөгжлийн сан гэх мэтийн хоршоо байгаа л даа. Тэр хоршоо лав л 14 тэрбум төгрөгийн хохиролтой юм байна лээ. Гэтэл хураагдсан хөрөнгө ерөөсөө байхгүй. Хөрөнгөгүй мөртлөө 14 тэрбум төгрөгийн хохирол учруулчихсан. Ийм хөрөнгөгүй хоршоонуудын хохирогчдыг яах юм бэ, энийг дундаас нь гаргах юмуу. Өөрөөр хэлбэл хөрөнгө нь хураагдсан хоршооны хөрөнгийн гарсан мөнгийг хөрөнгөгүй хоршооны хохирогчдод өгөх юмуу. Энийг яаж ялгаж ойлгох юм бэ энийг тайлбарлаж өгөөч гэсэн ийм З асуулт байна. Баярлалаа.

Д.Лүндээжанцан: Одбаяр сайдын микрофоныг байнга нээлттэй. Дээр нь ажлын хэсгийг микрофондыг нээлттэй байлга.

Д.Одбаяр: Баярлалаа. Хуулийн төсөл санаачлагчийн илтгэл дээр хэлсэн. Одоогоор өнөөдрийн байдлаар нэр бүхий хадгаламж, зээлийн хоршоодын ажиллагаанд шүүхийн шийдвэр 25 дээр нь гарчихсан байж байгаа. Энэ 30 хоршоонд хамаарах юм. Энэ хууль батлагдсанаас хойш ийм төрлийн дампуурлын юмуу, ийм хэрэг үүссэн нөхцөлд тухайн тэр хоршоодууд хамаарахгүй. Энэ хуулиуд нэр бүхий 30 хоршоонд хамаарна. Нэг удаагийн үйлчлэлтэй ийм хуулиа.

Илүүг нь яах вэ гэхээр 43 гаруй тэрбум төгрөгийн үл хөдлөх болон үл хөдлөх эд хөрөнгийг борлуулаад оруулсан орлого нь төрөөс гаргасан 50 хувиас илүү гарсан тохиолдолд тухайн тухайн хоршоод нь хамаарахаар хохирогчдод эргэн төлөгдөх ажиллагаа, хохирогчдын төлбөрийг 50-иас илүү хувиар төлөх ажиллагаа 100 хүртлээ ямар хугацаанд нь үргэлжлэх ёстой. 

Бүтээн байгуулалт хадгаламж зээлийн хоршооны хувьд хөрөнгө, нийт хариуцах ёстой хөрөнгийн 10-аад хувь нь байж байгаа. 50 хувь хүртэл зүйл одоогоор мэдэгдэхгүй байгаа. Тэгэхдээ шүүхийн шийдвэр бол буруутай этгээдүүдээс 100 хувиар энийг төлүүлэхээр шийдвэр гарсан. Шүүхийн шийдвэр гарсан тохиолдолд энэ хохирлыг 100 хувь хүртэл төлүүлэх ажиллагаа бол шүүхийн шийдвэр гүйцэтгэлийн журмаар тасралтгүй хийгдээд явах юм. Өөрөөр хэлбэл нуугдмал болон одоо мэдэгдээгүй байгаа эд хөрөнгүүдийг эрэн сурвалжилж олж хайх ажиллагаа тасралтгүй явна. Яагаад гэвэл шүүхийн шийдвэр тэгээд гарчихсан байгаа.

Д.Лүндээжанцан: Оюун гишүүн асуултаа асууя.

С.Оюун: 5 асуулт байна. Хадгаламж зээлийн хоршоодын дампуурал асар ноцтой гэмт хэрэг байгаа. 10000 гаруй хүн хохироод цаана нь олон мянган гэр бүл байгаа, тэгээд хариуцлага хүлээхдээ тулахаар шүүхээр шийдвэр гаргуулсан хадгаламж, зээлийн хоршоодыг авч явж байсан хэдэн хүмүүс байгаа юм. Зарим нь тэгээд шоронд орж байх шиг байна.

Хариуцлага хүлээх ёстой бас төр засгаас хариуцлага хүлээх ёстой асуудлууд байгаа. Юу вэ гэхээр нэгдүгээрт, за тэр Их Хурал дээр гарсан хууль нь цоорхойтой гарлаа гээд зөндөө шүүмжлэл явагдаж байгаа. Засгийн газар, ялангуяа Хууль зүй, дотоодын хэргийн яам яагаад 2003-2004 онд асар их реклам сурталчилгаа зөвшөөрөлгүй явж болохгүй гэсээр байтал явуулаад байсныг үл ойшоогоод харахгүй өнгөрөөд байсан юм бэ. Яагаад тэнд хэн ч хариуцлага хүлээхгүй байна вэ Хууль зүй, дотоод хэргийн яамнаас. 

Архины сурталчилгааг нэлээд хатуу зогсоож чадаж байсан шүү дээ тухайн үед Нямдорж дарга. Яагаад Нямдорж дарга тэр үед сайд байсан. Яагаад энийг зогсоохгүй үл ойшоож байсан юм бэ.

Хоёрдугаарт Монголбанк, Татварын газар хадгаламж, зээлийн хоршоодууд дээр тодорхой хэмжээний хяналт тавих ёстой байсан. Тэрийгээ ерөөсөө тавиагүй. Одоо тэгээд орж ирж байгаа хуулийн төслийг харахаар хариуцлага хүлээх ёстой хүмүүс нь хүлээхгүй, хариуцлага хүлээх учиргүй татвар төлөгчид хариуцлагыг хүлээж байгаа байхгүй юү. Хэдийгээр эргэн төлөгдөх нөхцөлтэйгээр төсвөөс мөнгө гаргана гэж байгаа ч гэсэн хэзээ эргэн төлөгдөх юм бэ, яах нь ойлгогдохгүй, тэгээд татвар төлөгчид гээд зүгээр л ажлаа хийгээд шударгаар мөнгө төлж байгаа хүмүүст энэ хадгаламж, зээлийн хоршоотой ямар ч хамаагүй хүмүүс мөнгөө төлөх нь байна шүү дээ. Энийг та юу гэж бодож байна вэ Одбаяр сайдаа.

Эргэн төлөгдөх нөхцөлтэй гэдгийг юу гэж ойлгох вэ, улсын төсөвт хэзээ энэ эргэж орж ирнэ гэсэн ойлголт байна вэ. Тийм ямар нэгэн багцаа байна уу, за яах вэ ингэсхийгээд баталчихсан байхад дараа нь чимээгүй мартагнах биз гэж бодогдож байгаа юмуу. Битүүмжилсэн тэр их хөрөнгийг одоо болтол яагаад зарж борлуулахгүй байгаа юм бэ. Нэг зааланд байгаа л гээд телевиз, радиогоор яваад байдаг. Тэрийг өнгөрсөн 1 жил гаруй хугацаанд зарж борлуулаад 50 биш юмаа гэхэд 10, 20, 30 хувийг нь төлж болоогүй юм бэ. Яагаад энэ их уаашралтай явж байгаа юм бэ. Тэр олон хадгаламж, зээлийн хоршоодуудын шүүхээр шийдэхийг хүлээнэ гэж байсан. Нэг нэгээр нь шийдээд шийдээд явж болдоггүй юмуу.

Яагаад ганц ч албан тушаалтан хариуцлага хүлээхгүй байна вэ, яагаад огцрохгүй байнаа. Яагаад нэг уучлалт гуйгаад огцорч болдоггүй юм бэ. Тэгээд хариуцлагын тогтолцоо ерөөсөө байхгүй гэдэг нь эндээс харагдаад байгаа байхгүй юү. Иргэний зориг нам хэд хэдэн удаа байр сууриа илэрхийлж байсан. Мэдээж энэ хадгаламж, зээлийн хоршоодуудыг ажиллуулж байсан луйварчид буруутай, дээрээс нь хадгаламж, зээлийн хоршоонд мөнгөө хийсэн хүмүүс тодорхой хэмжээний эрсдэл хүлээж, бас тодорхой хэмжээний хариуцлага хүлээх ёстой. Дээрээс нь Их Хурал, Засгийн газар, Монголбанк, Татварын газар ч гэсэн хариуцлага хүлээх ёстой. Тэд нар хариуцлага хүлээж байгаа юм нь, төр засаг нь хариуцлага хүлээж байгаа юм ерөөсөө харагдахгүй байгаа байхгүй юү. Тэгэхээр эдгээр асуултуудад хариулна уу. Ялангуяа тэр эргэн төлөгдөх нөхцөлтэй гэдгийг юу гэж ойлгох юм бэ.

Дээрээс нь би Шүүхийн шийдвэрийн газрынхнаас асуумаар байна. Сая Одбаяр сайд хэллээ л дээ Дамиран гишүүний асуултанд. Шүүхийн шийдвэр гарсан тэгээд тэр буруутай этгээдүүд нь 100 хувь барагдуулна гээд. Шүүхийн шийдвэр тэрийг гаргуулж авна гэж байна. Хэзээ яаж гаргуулж авах юм бэ. Тэд нар чинь бүгдээрээ луйвардаад ирээд уугаад хэдхэн битүүмжилсэн хөрөнгөөс өөр юм байгаа юм уу, байхгүй юмуу. Тэрийг нь бүгдийг нь хураачихсан юм бишүү. 100 хувь төлөгдүүлэх, барагдуулах боломж байгаа юм. Ийм зүйлүүдийг асуумаар байна.

Д.Лүндээжанцан:  За цуваад хариулъя Оюун гишүүний асуултанд. Одбаяр сайд эхлээд хариулъя. 

Д.Одбаяр: Оюун гишүүн асуулт асуусан. Зарчим бол ер нь санал нийлэхээр зүйлүүд ярьж байна. Луйварчид буруутай буруутай,  хадгаламж эзэмшигчид тодорхой хэмжээгээр хариуцлага хүлээх ёстой гэж байна. Энэ бол хүлээх ёстой. Энэ зарчмуудыг санал нэгтэй байна. Тэгэхдээ өнөөдөр бид Монгол Улсын шүүхээс гаргасан шүүхийн шийдвэрийн дагуу л ажиллах ёстой. Шүүх дээр мэдээж бүх асуудал яригдсан байж таараа. Энэ дээр хэн, ямар ямар субъектүүд асуугдаж, байцаагдаж хариуцлага хүлээх хэмжээнд яригдах ёстой вэ гэдгийг шүүх ярьсан байж таараа. Шүүх шийдвэрээ мөн хууль номын дагуу гаргасан байж таараа. Шүүхийн шийдвэр гарахад ямар нэгэн этгээд нөлөөлөх ямар ч эрх зүйн боломж байхгүй. Шүүх бол хараат бусаар хуулийн дагуу асуудлаа шийдсэн гэж ойлгож байгаа.

Монголбанк хяналт тавиагүй гэж. Энд Монголбанкны улсууд алга байна. Гэхдээ хадгаламж, зээлийн хоршоодын тухайн үеийн үйл ажиллагаанд ямархуу байдлаар хяналт тавьж байсан, ямар сэрэмжлүүлэг, сонордуулгыг хэвлэл, мэдээллийн хэрэгслээр цацаж байсан талаар Монголбанкны нөхдүүд тэр хурал дээр хариулж байсан. Урд нь энэ асуудлаар нэлээд ярилцсан учраас гишүүд нэлээд мэдээлэлтэй байх гэж бодож байгаа.

Татварын төлөлөгчдийн мөнгөөр энийг төлж барагдуулж байгаа гэж ойлгохгүй байгаа. Эргэн төлөгдөх нөхцөлтэйгээр урьдчилан төрөөс тодорхой хөрөнгө гаргаад барагдуулна. Энийг буцаагаад үл хөдлөх хөрөнгө, хөдлөх хөрөнгийг нь барьцаалагдсан эдгээр хөрөнгийг борлуулаад төвлөрүүлнэ гэж ойлгож байгаа.

Энэ дээр нэг эргэлзээ гараад байгаа юм. Ер нь энэ 43 тэрбум нь борлогдох юмуу, үгүй юмуу гэж. Зүгээр ганцхан жишээ хэлнэ. Шүүхийн шийдвэрийг гүйцэтгэх байгууллагын үйл ажиллагаа бол шүүхийн шийдвэр гарснаас хойш тасралтгүй үйл ажиллагаагаа явуулдаг ийм байгууллага. 2000 онд шүүхийн шийдвэр гүйцэтгэлийн журмаар Монгол Улсын шүүхүүдээс гаргасан шийдвэрийн гүйцэтгэх хуудсаар эргэн төлөгдөх хөрөнгийн хэмжээ 2000 онд 80 тэрбум төгрөгийн гүйцэтгэх хуудас цугларч байсан эдний байгууллага дээр. Энийг өнөөдөр 2007 он болтол эдний байгууллага ажиллаад одоо эдний дээр байгаа гүйцэтгэх хуудасны хэмжээ бол дүнгээрээ 30 тэрбум байгаа. Өөрөөр хэлбэл шүүхийн шийдвэр гүйцэтгэх байгууллага бол шүүхийн гарсан шийдвэрийг биелүүлэхийн төлөө тасралтгүй ажилладаг, бүрэн биелүүлэхийн төлөө ажилладаг, зохих үр дүн гардаг. Тийм учраас шүүхийн шийдвэрүүд гараад 43 тэрбум төгрөгийн үл хөдлөх эд хөрөнгийг борлуулаад улсын төсөвт оруул. Одоо гаргасан 50 хувь хүртэл гэдгийн төлөө эднийх тасралтгүй ажиллана. Цаг хугацааны хувьд хэр ажлаа яаж зохион байгуулахаас шалтгаална. Энэ бол буцаад төсөвт төвлөрөх бүрэн боломжтой. Энийг нь хийдэг байгууллага нь байж байгаа. Эргэж төлөгдөх нөхцөл гэдгийг бид нар ингэж л ойлгож байгаа.

Байгаа урьдчилаад барагдуулчихна, дараа нь хөдлөх болон үл хөдлөх хөрөнгийг нь борлуулаад орлого оруулна гэж ойлгож байгаа. Одоогийн улсын төсвийн тухай хууль дээр эргэн төлөгдөх нөхцөл гэдэг үг байхгүй байгаа. Урьд нь улсын төсвийн тухай хуулин дээр эргэн төлөгдөх нөхцлөөр зарим хөрөнгө оруулалтын санхүүжилтийг хийж байсан ийм зүйлүүд байсан. Өөрөөр хэлбэл эргэн төлөгдөх нөхцөл гэдэг бол манай эрх зүйн болон санхүүгийн практикт шинэ зүйл бишээ. Яагаад одоо болтол зарж барагдуулахгүй байна вэ гэж. Шүүхийн шийдвэрээс шалтгаалж байгаа. Одоо шүүхийн шийдвэр яг эцсийн байдлаар гарчихсан. Хоёр хоршооны асуудлыг шийдвэр гүйцэтгэлийн журмаар ажиллагаа явагдаж байна. Шүүхийн шийдвэр бол анхан шатных, давах шатных, хяналтын шатных гээд ингээд цаашаа явах юм бол бүгд хурал гээд нэлээд олон шат дамжлагатай учраас шүүхийн шийдвэр гараагүй байгаа үед ямар нэгэн хөдлөх болон үл хөдлөх хөрөнгөд халдаж, тэрийг зарж борлуулах ийм шийдвэр гүйцэтгэлийн ажиллагаа хийх эрх зүйн боломж бүрдээгүйтэй холбоотой.

Дараагийнх нь, тэрэн дээр Монголбанк, Хууль зүй, дотоод хэргийн яам аль аль нь анхааруулга, сонордуулга тухайн үед нь хийж байсан. Сонин хэвлэл, хэвлэл мэдээллийн хэрэгслүүдээр шаардлагуудыг нь явуулж байсан юм байна лээ. Энэ  дээр тодорхой тоонууд хэлдэг. Батжаргал хурандаа сүүлийн асуултанд хариул даа.

Д.Лүндээжанцан: Батжаргал хурандаа, Энх-Амгалан – Мөрдөн байцаах газрын дарга ирсэн байна. Ингээд холбогдох хүмүүс нь хариул. Ажлын хэсгийн микрофон өг.

Д.Одбаяр: Энх-Амгалан хурандаа саяны сонордуулга, сэрэмжлүүлэг зэрэг Монголбанк болон бусад байгууллагууд ямархуу хэмжээнд хийж байсан тэр Монголбанкны хэлж байсан зүйлийг та нар хэл дээ.

Батжаргал:  Өнөөдрийн байдлаар Оюу-Алт, Ажилчны бөх гэдэг хоёр хадгаламж, зээлийн хоршооны шийдвэр гүйцэтгэх хуудас шүүхийнхээ шийдвэрийн хамт манай дээр ирчихсэн байгаа. Одоо энэ дээр манайх тодорхой хэмжээний ажиллагаанууд явагдаж байна. Сайдын хэлснээр манайх шийдвэр гүйцэтгэх ажиллагаа тасралтгүй явагдаж байх учиртай байдаг. Нэн ялангуяа нуугдмал эд хөрөнгө илрүүлэх, зээлдэгчтэй хөөцөлдөх ийм ажиллагаанууд явагдаж байдаг. Зөвхөн энэ хоёр хоршоон дээр бид өнөөдрийн байдлаар 16 зээлдэгчээс 10 гаруй сая төгрөгийн хөрөнгийг дансандаа төвлөрүүлээд авчихаад байж байна. 14 зээлдэгчээс 36.6 сая төгрөгийн эд хөрөнгө шинээр илрүүлээд хурааж авчихаад байж байна л даа. Зөвхөн энэ хоёр хоршоон дээр авч үзэхэд. Урьд нь цагдаагаас ирсэн тодорхой хэмжээний хөрөнгө байгаа. Энэтэйгээ нийлэхээр 50, 60-аад сая төгрөгийн эд хөрөнгө бэлнээр ингээд манайд төвлөрчихөөд байж байна гэдгийг илтгэхээр байна.

Бусад хоршоодын асуудал хараахан ирээгүй байна. 37 тэрбум орчим  төгрөгийн хөрөнгө ирэхээр урьдчилсан байдлаар үнэлгээ нь гарсан юм байна лээ. Цагдаатай манайх өдөр тутам хамтарч ажиллаж байгаа. Ийм байна илтгэхэд.

Д.Лүндээжанцан: Энх-Амгалан дарга битүүмжлэгдсэн хөрөнгө болоод бусад зар сурталчилгааны талаар.

М.Энх-Амгалан:  Битүүмжилсэн хөрөнгийн хувьд нийт хохирлын 55 хувийг битүүмжилчихээд байж байгаа. Энэ нь бол хөрөнгөөрөө байж байгаа гэж. Энэ нь шүүхийн шйидвэрийн шатанд эргээд буцаагаад шийдвэр гүйцэтгэлийн ажиллагааны явцад өөрчлөлт янз бүр орох байхаа гэж. Энэ Монголбанк үүрэг хүлээснийхээ дагуу ямар хориглосон үйл ажиллагаа явуулсан юм бэ. Радио, телевизээр энэ сурталчилгааны асуудал дээр гэхээр Хууль зүй, дотоод хэргийн яамны Оюуны өмчийн газар 184 удаа сэрэмжлүүлэг явуулсан байгаа, анхааруулга телевизүүдэд өгсөн байдаг юм, хэвлэл, сонин дээр. 

С.Оюун: Рекламыг хааж, зогсоож яагаад болдоггүй юм бэ.

М.Энх-Амгалан: Эрх хэмжээнийхээ хүрээнд тухайн олон нийтийн мэдээллийн хэрэгслүүдийг торгож арга хэмжээ авсан байдаг юм. Үйл ажиллагааг нь зогсоох хуулийн заалт байхгүй.

Рекламыг нь зогсоох гээд 186 удаа сонордуулга өгөөд, торгох арга хэмжээ авсан байдаг юм.

Д.Лүндээжанцан: Оюун гишүүн. 1 минут тодруулах.

С.Оюун: Одбаяр дарга нэг их мундаг луйварчидтай, хадгаламж, зээлийн хоршооныхон өөрсдөө хариуцлага хүлээх ёстой гэдэгтэй санал нийлчихээд Засгийн газар нь, эсвэл хариуцаж байгаа яам, Тамгын газар, агентлагууд нь хариуцлага хүлээх ёстой гэдгийг ерөөсөө дурдахгүй байгаа байхгүй юү. Бас их зальтай байна л даа. 

Д.Одбаяр: Би шүүхийн шийдвэрийн хүрээнд ярьж байгаа. Шүүхийн шийдвэрээр бүх асуудлыг хэлэлцсэн гэж.

С.Оюун: Би асуултаа дуусгая сайдаа. Улс төрийн хариуцлага, ёс зүйн хариуцлага гэж юм байдаг. Манайд тийм юм ерөөсөө байдаггүй. Шүүхийн шийдвэрээ мэдээж хуулийнхаа дагуу гаргаж байгаа. Гэтэл сая хэлээд байгаа тэр реклам, сурталчилгааг зогсоох л ёстой шүү дээ. Хуулийн хэрэгжилтийг хангах ёстой шүү дээ. Архиныхаа рекламыг ихэнх хэмжээнд зогсоож чадчихаад энийгээ ерөөсөө зогсоож чадаагүй. Маш олон хадгаламж, зээлийн хоршооныхон хэлж байгаа шүү дээ. Энэнд бид нар хууртагдсан гээд. Бид нар санаж байгаа шүү дээ. Дураараа явдаг байсан шүү дээ рекламнууд. Тэгээд ядаж нэг хүн нь улс төрийн хариуцлагаа хүлээгээд шүүх дээр очдоггүй юмаа гэхэд огцрох ёстой, чөлөөлөгдөх, уучлалт гуйх ёстой. Яагаад тэгж чаддаггүй юм бэ.

Хэдэн төгрөг, хэзээ оруулж ирж төлөгдөх юм бэ, 2008 онд юмуу, 2018 онд юмуу. Ерөөсөө тийм багцаа байхгүй байна.

Д.Лүндээжанцан:  Одбаяр сайд.

Д.Одбаяр: Хариулах юмуу тиймээ. За яах вэ. Шүүхийн шийдвэр гарсан, шүүхийн шийдвэр дээр ямар албан тушаалтан, ямар хариуцлага хүлээх вэ, одоо бас шүүх дээр нэг хэрэг явж байгаа шүү дээ. Албан тушаалтай холбогдуулаад. Тэр нь хэзээ шийдэгдэх юм бэ  тэнд асуудлууд яригдаж байгаа. 30 хэрэг байгаа. 29 нь хоршоотой, нэг нь Сангийн яам, Монголбанкнаас тухайн үед ямар үйл ажиллагаа явуулсан гэдгийг шалгаж байгаа. Бид нар шүүхийн гарсан шийдвэрийн хүрээнд ярьж байгаа юм. Нөгөөдөх нэг нь болохоор багцааны хувьд бид нар шүүхийн шийдвэр гарсны дараа шүүхийн шийдвэр гүйцэтгэх байгууллага чинь хөөцөлдөнө, эрнэ, сурвалжилна, одоо шаардлагатай бусад эдний мэргэжлийн нарийн ажиллагаануудыг хийнэ. Тэрэн дээр тэдэн сарын тэдний өдөр би тийм хэргийг илрүүлнэ, тэр хөрөнгө олно гэж хэлэхийн арга байхгүй. Аль болохоор шуурхай ажиллах ёстой, энд буцаагаад бүрдсэн байх ёстой. Ийм боломж, ийм мэргэжлийн чадвар эднийд байдаг юмаа. Яагаад гэвэл 2000 онд 80 тэрбум төгрөгийн гүйцэтгэх хуудастай байсан одоо 30-тай явж байгаа. Өөрөөр хэлбэл эднийх тасралтгүй ажилладаг, зохион байгуулалттай. Харин бүр энэ ажиллагааг өшөө шуурхай хийхийн тулд түрүүнд Улсын Их Хурлаар энэ хоршоодын асуудлыг хэлэлцэх үед эдний орон тоо, бүтэц дээр хүртэл тусгай бүтэц, нэгж хүртэл байгуулъя гэж ярьж байгаа байхгүй юү.

Тийм учраас анхаарал тавьж байгаа. Цаг хугацааны хувьд аль болохоор түргэн шуурхай барагдуулахыг бодно. Ард нь мэдээж төр хохироож үлддэг тийм юм байхгүй шүү дээ.

Д.Лүндээжанцан: Раднаа гишүүний урилгаар Булган аймгийн Сэлэнгэ сумын Иргэдийн төлөөлөгч нэр бүхий 16 хүн манай чуулганы нэгдсэн хуралдааны үйл ажиллагаатай танилцаж байна. Та бүхэн сайхан зусаж, мал сүргээ таргалуулж, аж амьдрал чинь улам дэгжин дээшлэхийн ерөөлийг өргөн дэвшүүлье. Сайхан зусаарай.

Одоо хууль санаачлагчаас асуух асуулттай гишүүд асууж дууслаа. Уг хуулийн төслийн талаар Эдийн засгийн байнгын хорооны санал дүгнэлтийг сонсоё. Санал, дүгнэлтийг УИХ-ын гишүүн Буд танилцуулна. Буд гишүүнийг индэрт урьж байна. 

Их хурлыг тарах тухай их амархан яриад байж болдоггүй асуудал шүү дээ нөхдүүд ээ. Буд гишүүн ир. Их Хурал хүлээж байна. Эдийн засгийн байнгын хорооны нэг гишүүн нь уншчих. Буд гишүүн хайчив аа энэ чинь. За ирж байна, ирж байна. 

Р.Буд: УИХ-ын дэд дарга, эрхэм гишүүд ээ. Монгол Улсын Засгийн газраас санаачлан боловсруулж 2007 оны 4 дүгээр сарын 24-ний өдөр УИХ-д өргөн мэдүүлсэн Хохирлыг эргэн төлөгдөх нөхцлөөр барагдуулах тухай хуулийн төслийг хэлэлцэх эсэх тухай асуудлыг Эдийн засгийн байнгын хороо 2007 оны 5 дугаар сарын 09-ний өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна. 

Төсөл санаачлагч хуулийн төсөл батлагдсанаар нэр бүхий хадгаламж зээлийн хоршоодын хадгаламж эзэмшигч иргэдийн хохирлын тодорхой хэсгийг төрөөс барагдуулах боломж бүрдэж түүнээс үүдсэн сөрөг үр дагаврын нөлөөллийг багасгах ач холбогдолтой гэж үзэж УИХ-д өргөн барьжээ. 

Уг асуудлыг байнгын хорооны хуралдаанаар хэлэлцэх үед УИХ-ын гишүүд нэр бүхий хадгаламж, зээлийн хоршоодын иргэдийг хохироосон хохирлыг төрөөс барагдуулснаар цаашид бусад хадгаламж зээлийн хоршоод болон банк, банк бус санхүүгийн байгууллагууд нь ийм байдлаар иргэдийг хохироох эрсдлийг тооцсон эсэх, түүнчлэн татвар төлөгчид, төсвийн хөрөнгөөр татвар барагдуулахыг хэрхэн үзэж байгаа талаархи асуудлыг тодруулаагүй, хохирлын 50 хувийг төрөөс эргэн төлөгдөх нөхцлөөр барагдуулахдаа ямар хуулийн хүрээнд хаанаас санхүүгийн эх үүсвэрийг нь гаргах, хохирогчдын үлдсэн 50 хувийн хохирлыг хэрхэн барагдуулах талаар тодорхой санал байхгүй, төсөл санаачлагч төсвөөс хохирол барагдуулахаас өөр арга зам хайж олоогүй байгаа асуудлыг шүүхийн шийдвэр эцэслэн гарсны дараа дахин ярих нь зүйтэй зэрэг үндэслэл саналуудыг гаргаж байсан.

Тус байнгын хорооны хуралдаанд оролцсон гишүүдийн олонхи нь хохирлыг эргэн төлөгдөх нөхцлөөр барагдуулах тухай хуулийн төслийг УИХ-ын чуулганы нэгдсэн хуралдаанаар хэлэлцүүлэхийг дэмжээгүй байна. 

УИХ-ын эрхэм гишүүд ээ. Хохирлыг эргэн төлөгдөх нөхцлөөр барагдуулах тухай хуулийн төслийн хэлэлцэх эсэх талаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан:  Байнгын хорооны санал, дүгнэлттэй холбогдуулан асуух асуулттай гишүүд асуултаа асууя. Асуулттай гишүүн байна уу, за алга байна.

Дэгийн 17.3.4-т төслийн талаар байнгын хорооноос гаргасан санал, дүгнэлтийг дэмжсэн З хүртэл, эсрэг байр суурьтай З хүртэл гишүүн үг хэлнэ гэж заасан байгаа. Ингээд үг хэлэх гишүүд байвал үгээ хэлье. Төслийн талаар шүү дээ. Үг хэлэх гишүүн алга уу. За алга байна.

Одоо хуулийн төслийг хэлэлцэх эсэх асуудлаар.

У.Хүрэлсүх: Хадгаламж, зээлийн асуудал яригдаж байхад.

Д.Лүндээжанцан: Одоо санал хураах болох гэж байна. Тулчихаад байна л даа. Түрүүн оролцохгүй гээд.

За Хүрэлсүх гишүүн.

У.Хүрэлсүх: Энэ маш чухал асуудал хэлэлцэх гэж байна. Одоо монголчуудын нэлээд хэсгийн сэтгэл санааг зовоосон, эд материалын хохирол учруулсан, сэтгэл санааны хохирол учруулсан ийм асуудлыг УИХ-аар хэлэлцэх гэж байхад одоо Ардчилсан намын зөвлөлийн нөхдүүд орж ирж хуралдаа суух ёстой. Тэгээд сонин хэвлэлээр, бусад газар очихоороо байнга улс төр хийнэ. МАХН бол энэ хадгаламж, зээлийн хоршооны асуудлыг хэлэлцэхгүй, та нарын мөнгийг өгөхгүй байгаа. Тийм учраас МАХН-ын байранд очиж улс төрийн суулт хий, өлсгөлөн зарла гэж байнга улс төрийн үйл ажиллагаа зохион байгуулдаг шүү дээ. Тэгээд энэ асуудлыг хэлэлцэх болохоор орж ирэхгүй байна гэдэг асуудал юу гэсэн үг вэ гэдэг асуудал гарч байгаа юм. Тийм учраас өнөөдрийн хадгаламж, зээлийн хоршооны хохирогчид бүгдээрээ харж байгаа байх гэж бодож байна. 

Та бүхэнтэй холбоотой асуудлыг хэлэлцэж байхад Ардчилсан намын зөвлөлийн гишүүд орж ирж санал өгөхгүй, энэ асуудалд оролцохгүй байна шүү. Ингэж балиар улс төр хийж байхаа болих хэрэгтэй. Асуудлаа ярих болохоор орж ирэхгүй, ер нь энэ УИХ бол сүүлийн үед ажлаа хийж чадахаа байлаа шүү дээ. Хаврын чуулган эхэлснээс хойш ганцхан ойн хууль баталсан. Өөр ямар ч хууль батлаагүй. Тэгээд ярьдаг юм нь гэхээр нэг албан тушаалтныг огцруулах, төр, засгийг тогтворгүй байдалтай болгох, улс төр хийх, нэг, нэгнийхээ нэр хүндийг унагаах гэсэн ийм л ажлыг энэ УИХ-ын танхим дотор хийдэг болсон. Энэний цаана хэн хохирч байна ард түмэн хохирч байгаа. Өнөөдөр ард түмэн энэнээс чинь залхаж байгаа байхгүй юү.

Тэгээд нүүрэн дээрээ нэг их сайхан ардчилал ярина, нэг их сайхан худлаа ярина. Сонин хэвлэлээр болохоор шударга үнэний туйл болчихсон хүмүүс юм ярина, хэрэг дээрээ хамгийн шударга бус, хамгийн хууль зөрчдөг, хамгийн луйварчид нь байдаг. Тэгээд өнөөдөр хадгаламж, зээлийн хоршооны асуудал ярьж байхад энэ Ардчилсан намын зөвлөлийнхөн орж ирэх хэрэгтэй шүү дээ. Энэ 8000 хүний асуудлыг шийдэж өгөх хэрэгтэй шүү дээ. Өчнөөн олон хүн өлсөж байна, зовж байна. Зарим нэг нь амь насаа алдаж байна. УИХ, Засгийн газраас хууль санаачлаад оруулаад ирлээ. Урд нь унагаасан, одоо асуудал орж ирж байхад яагаад орж ирж хэлэлцэхгүй байгаа юм бэ.

Тийм учраас би Ардчилсан намын гишүүдийг орж ирж энэ асуудалд оролцоо гэж уриалж байна. Хэрвээ энэнд орж ирж орохгүй бол энэ хадгаламж, зээлийн хоршооны хохирогч нар Ардчилсан намын байранд очиж өлсгөлөн зарла. Би дагуулж очъё. Ийм л зүйл хэлье.

Д.Лүндээжанцан: Гишүүд ингэж ярьж бас болохгүй.

У.Хүрэлсүх: Яагаад ярьж болохгүй гэж.

Д.Лүндээжанцан: Батбаатар гишүүн над дээр хадгаламж, зээлийн хоршооны төлөөлөгчдийг оруулж ирээд манай Ардчилсан нам.

У.Хүрэлсүх: Тэгээд худлаа дандаа ардчиллын нэр барьсан, хуурамч баг зүүчихсэн.

Д.Лүндээжанцан: Одоо хэлэлцэж байна. Ардчилсан намын зөвлөлийн гишүүд энэ асуудалд оролцоно гэдгээ өөрснөө мэдэгдсэн. Тэгээд би орж ирэх байх гээд найдаж байгаа.

За тэгвэл саналаа хураах уу. Хуулийнхаа дагуу л явъя.

Уг хуулийн төслийг хэлэлцэх шаардлагагүй гэсэн, одоо хуулийн төслийг хэлэлцэх эсэх асуудлаар санал хураана шүү. 

Байнгын хорооны саналаар Хохирлыг эргэн төлөгдөх нөхцлөөр барагдуулах тухай хуулийн төслийг хэлэлцэх шаардлагагүй гэсэн саналын томъёоллоор санал хураалт явуулъя. Ойлгоо биз хэлэлцэх шаардлагагүй гэсэн саналын томъёоллоор.

Санал хураалт явагдаж байна.

Санал хураалтад 40 гишүүн оролцож, зөвшөөрсөн 0, татгалзсан 40 буюу 100 хувийн саналаар шаардлагагүй гэсэн саналыг дэмжээгүй учраас хэлэлцэхээр шийдэж байна. Хуулийн төслийг Эдийн засгийн байнгын хороонд шилжүүллээ.

Гурав. Монгол Улсын 2006 оны төсвийн гүйцэтгэлийг батлах тухай УИХ-ын тогтоолын төсөл /нэгдэх хэлэлцүүлэг/

Монгол Улсын 2006 оны төсвийн гүйцэтгэлийг батлах тухай УИХ-ын тогтоолын төслийн нэгдэх хэлэлцүүлгийг явуулъя.

Тайлбарт Дэгийн 24.4-т төсвийн гүйцэтгэлийг хоёр үе шаттайгаар хэлэлцэнэ. 1 дэх хэлэлцүүлэгт улсын нэгдсэн төсвийн гүйцэтгэлийн талаар санхүүгийн асуудал эрхэлсэн Засгийн газрын гишүүний илтгэл, Улсын нэгдсэн төсвийн гүйцэтгэл, Засгийн газрын санхүүгийн тайлангийн талаархи Аудитын дүгнэлтийг нэгдсэн хуралдаанаар сонсоно гэж заасан.

Нэгдсэн төсвийн гүйцэтгэлийн талаар Сангийн сайд Баяртсайхан илтгэнэ. Баяртсайхан сайдыг индэрт урьж байна. 

Н.Баяртсайхан: Эрхэм хүндэт УИХ-ын гишүүдээ. 2006 онд Монгол Улсын төрөөс авч хэрэгжүүлсэн нийгэм эдийн засгийн арга хэмжээний үр дүнд Монгол улсын 2006 оны нэгдсэн төсвийн гүйцэтгэлээр нийт орлого 1,360,4 тэрбум төгрөг, нийт зарлага 1,237,0 тэрбум төгрөгт хүрч, орлогын төлөвлөгөө 262,8 тэрбум төгрөгөөр буюу 23,9  хувиар давж, өнгөрсөн оны мөн үеийн орлогын гүйцэтгэлтэй харьцуулахад нийт орлого 522,6 тэрбум төгрөгөөр буюу  62,3 хувиар өссөн байна. 


Монгол улсын нэгдсэн  төсвийн урсгал тэнцэл 371,7 тэрбум төгрөгийн ашигтай, нийт тэнцэл 123,4 тэрбум төгрөгийн ашигтай гарсан явдал бол Монгол улсын зах зээлийн эдийн засгийн харилцаанд шилжсэн шилжилтийн он жилүүдэд Монгол Улсын төсөв 2 дахь удаагаа эерэг үзүүлэлттэй гарч байгааг харуулж байгаа юм.


Улсын нэгдсэн төсвийн зарлага 1237,0 тэрбум төгрөг болж, төлөвлөгдсөн нийт зардлыг санхүүжүүлсэн бөгөөд өнгөрсөн оны мөн үеийнхээс зарлага санхүүжилт 472,0 тэрбум төгрөгөөр буюу 1,5 хувиар өссөн байна. 


Урсгал тэнцлийн ашиг ДНБ-ний 8,6 хувь, нийт тэнцлийн ашиг  ДНБ-ний 3,9  хувьтай тэнцүү гүйцэтгэл гарчээ.

              Монгол улсын 2006 оны төсвийн гүйцэтгэл болон нийгэм эдийн засгийн гол гол үзүүлэлтүүдийг харьцуулан дүгнэж үзэхэд дараахь дүгнэлтүүдийг хийж болохоор байна.


1. Монгол улсын эдийн засаг, санхүүгийн байдал сайжирч, эдийн засгийн бодит өсөлтийг тогтвортой хадгалах бололцоо нэмэгдэж байна. 


Үндэсний эв нэгдлийн Засгийн газар байгуулагдсан цагаасаа эхлэн эдийн засаг, бизнесийн таатай орчин бүрдүүлэх, төсвийн орлогын баазыг өргөжүүлэх, төсвийн зарлагын үр ашгийг дээшлүүлэх, улсын санхүүгийн нөөцийг арвижуулах, үндэсний үйлдвэрлэлийг дэмжихэд түлхүү анхаарч ажиллалаа. 

          Макро эдийн засгийн үндсэн үзүүлэлт сайжирч, дотоодын нийт бүтээгдэхүүний үйлдвэрлэл (оны үнээр) 2006 оны байдлаар гурван триллион хоёр зуун тэрбум төгрөгт хүрсэн байна. 


Эдийн засгийн бодит өсөлт 2006 онд 8.4 хувьд хүрч, 2005 оныхоос 1.4 нэгжээр ахисан байна, нэг хүнд ногдох дотоодын нийт бүтээгдэхүүний хэмжээ 1000 ам. доллараас давлаа.


Дэлхийн зах зээлд алт, зэсийн үнэ өндөр байсан, нэхмэл бүтээгдэхүүний экспорт, уул уурхайн салбарын үйлдвэрлэл нэмэгдсэн, малын тоо толгой өссөн явдал эдийн засгийн өсөлтөд ихээхэн дэмжлэг үзүүллээ. 

           Монгол Улсын гадаад худалдааны бараа эргэлт 2006 онд 3,017.9 сая ам.долларт (үүнээс: экспорт 1,528.8 сая ам.долларт, импорт 1,489.2 сая ам.долларт) хүрч, өнгөрсөн жилүүдэд алдагдалтай байсан гадаад худалдааны тэнцэл анх удаа 2006 онд 40 сая ам.долларын ашигтай гарлаа. Хэрэглээний бараа, үйлчилгээний үнэ, тарифын өсөлт 2006 онд 2005 оныхоос буурч, америк доллартай харьцах төгрөгийн ханш 2006 онд харьцангуй тогтвортой байсан юм.

          2. Засгийн газар нийгмийн нэн тулгамдсан багц асуудлыг цаг алдалгүй шийдвэрлэх үүднээс Монгол Улсын төсвийн тодотголыг анх удаа 2006 оны эхний хагас жилд багтаан батлуулж, түүнийг хэрэгжүүлж ажилласан нь нийгэмд чухал үр нөлөөтэй ажил боллоо. 

Монгол Улсын 2006 оны төсвийн тухай хуульд нэмэлт, өөрчлөлт оруулах тухай хуулийг УИХ-аар батлуулж, улмаар Монгол Улсын нэгдсэн төсвийн 2005 оны ашгийн зохих хэсгийг нийгмийн чухал арга хэмжээнд зарцуулах түүхэн бололцоо гарч ирсэн юм.  Үүнтэй  холбогдуулан УИХ-ын тогтоолоор 2006 оны хоёрдугаар сарын нэгнээс эхлэн 124,6 мянган төрийн албан хаагчдын цалин, 44.9 мянган хүний нийгмийн халамжийн тэтгэвэр, түүнчлэн өндөр насны тэтгэвэр авдаг 17,7 мянган хүний тэтгэвэр тооцох хөдөлмөрийн хөлс, түүнтэй адилтгах орлогыг нэмэгдүүлэн тэтгэврийг шинэчлэн тогтоох арга хэмжээнд нийтдээ 36,5 тэрбум төгрөгийг зарцуулсан байна.

           Улсын төсвийн тодотголын дагуу нийгмийн арга хэмжээнд зориулан 2006 оны гүйцэтгэлээр нийтдээ 596,2 тэрбум төгрөгийн санхүүжилтийг олгосон байна. 

3. Улс, орон нутгийн төсвийн 2006 оны хөрөнгө оруулалтын санхүүжилтийн хэмжээ  2005 оныхоос даруй 2.6 дахинаар өссөн дүнтэй гарлаа. 

Улс, орон нутгийн  төсвөөс  хөрөнгө оруулалтын арга хэмжээний зардалд 2006 онд нийтдээ 146.9 тэрбум төгрөг зарцуулсан бөгөөд түүний 50.4 хувийг барилга байгууламжийн хөрөнгө оруулалтад, 3.5 хувийг их засварт, 6.1 хувийг тоног төхөөрөмж худалдан авахад зарцуулсан байна
                 4. Засгийн газрын мөнгөн хөрөнгийн төлөвлөлт, удирдлага, зохицуулалт улам сайжирч, улсын төсвийн орлогын бүрдүүлэлтийн түр саатлаас шууд хамааралгүйгээр улсын төсвийн урсгал ба хөрөнгө оруулалтын зардлыг санхүүжүүлэх хөрөнгийн боломж өсөн нэмэгдсэн жил байлаа гэж дүгнэж байна.

Монгол Улсын эдийн засаг, төсвийн байдалд хүндрэл учруулахгүйгээр урт хугацаанд гадаад, дотоод өрийг зохицуулах, өр төлбөрийг барагдуулах тогтвортой нөхцлийг хангах үүднээс Монгол улсын өрийн удирдлагын стратегийн баримт бичгийг Засгийн газраар батлуулан ажиллаж байна. Түүнчлэн хуучин социалист орнуудын хооронд үүссэн шилжих рублийн өр төлбөрийг барагдуулахад чухал тохиролцоонд хүрч чадсан жил байлаа. Тухайлбал Монгол Польшийн хооронд үүссэн шилжих рублийн өрийг зохицуулах хэлэлцээрийг хоёр улсын Засгийн газар амжилттай явуулж өрийн асуудлыг шийдвэрлэсэн.

             5. Монгол Улсын татварын хууль тогтоомжийг олон улсын нийтлэг жишиг, аргазүйд нийцүүлэх, улмаар татварын шинэчлэлийг гүнзгийрүүлэх үйл явцад эрс шинэчлэл хийсэн ийм жил болсон юм. Татварын шинэчлэлийн бодлогын хүрээнд УИХ-ын 2006 оны хаврын чуулганаар татварын  багц хуулийг хэлэлцүүлэн батлуулах ажлыг зохион байгууллаа. Татварын багц хуулийн хүрээнд хийсэн шинэтгэл бол татварын ачааллыг бууруулах, татвар төлөгчдөд тэгш, шударга, ижил нөхцөлөөр татвар төлөх боломжийг бүрдүүлэх, татварын бодлогоос улбаалан үүсдэг далд эдийн засгийг багасгах, татварын эрхзүйн орчныг олон улсын нийтлэг жишигт хүргэж төлөвшүүлэхэд зоримог  шийдэл болсон он жил боллоо.

Төсвийн байгууллагын удирдлага, санхүүжилтийн тухай хуулийн 37.5 дахь  заалтыг үндэслэн Монгол Улсын 2006 оны төсвийн гүйцэтгэлийг батлах тухай тогтоолын төслийг хэлэлцэн баталж өгөхийг хүсье.

Монгол Улсын 20069 оны улсын төсвийн гүйцэтгэлийн орлогыг 1.299.432.732.8 мянган төгрөгөөр, зарлагыг 1.176.658.906 төгрөгөөр тус тус батлах, Монгол Улсын 2006 оны улсын төсвийн зарлагаас давсан орлого буюу, улсын төсвийн ашиг 122.7 тэрбум төгрөгийг Монгол Улсын хөгжлийн санд шилжүүлэн зарцуулах тухай УИХ-ын тогтоолын төслийг та бүгдэд танилцуулж байна. Баярлалаа.

Д.Лүндээжанцан: Улсын нэгдсэн төсвийн гүйцэтгэл, Засгийн газрын санхүүгийн тайлангийн талаархи Аудитын дүгнэлтийг сонсъё. Дүгнэлтийг ерөнхий аудитор Жавзмаа танилцуулна. 

Манай Засгийн газрын гишүүд бүгдээрээ байх хэрэгтэй, төсвийн ерөнхийлэн захирагчид байх хэрэгтэй, Ерөнхий сайд бас байлцах хэрэгтэй, манай Ардчилсан намын зөвлөлийн гишүүд энэ чухал асуудал дээр гишүүд орж ирэх байх гэж бодож байна. Бусад намууд, Үндэсний шинэ нам, Эх орон нам, Бүгд найрамдах нам, Ард түмний намын төлөөллийнхнийг ирж оролцохыг мэдэгдэж байна.

Л.Жавзмаа: УИХ-ын эрхэм гишүүдийн өдрийн амгаланг айлтгая. Үндэсний аудитын газар Төсвийн байгууллагын удирдлага санхүүжилтийн тухай, Төрийн аудитын тухай хуулиар тодорхойлсон бүрэн эрхийн дагуу Монгол Улсын 2006 оны нэгдсэн төсвийн гүйцэтгэл, Засгийн газрын 2006 оны санхүүгийн нэгдсэн тайлан, түүнд тусгагдсан болон бусад илчлэл тодруулгад 2007 оны З дугаар сарын 22-ноос 4 дүгээр сарын 16-ны хооронд санхүүгийн аудитын гүйцэтгэл, санал дүгнэлт гаргалаа.

2006 онд Монгол Улсын нэгдсэн төсөв зах зээлийн эдийн засгийн харилцааны шилжилтийн сүүлийн 16 жилд 2 дахь удаагаа эерэг үзүүлэлттэй буюу нэгдсэн төсвийн урсгал тэнцэл 371.7 тэрбум төгрөг, нийт тэнцэл 124.3 тэрбум төгрөгийн ашигтай гарч малын тоо толгой 34.8 саяад хүрч 14.4 хувь буюу 4.4 сая толгойгоор өссөн байна. 

Үндэсний аудитын газарт ирүүлсэн Засгийн газрын 2006 оны санхүүгийн тайлан нь төсвийн ерөнхийлэн захирагчдын санхүүгийн тайлан, төрийн аудитын байгууллагаас хийсэн аудитын дүнг тусгалгүй нэгтгэсэн байна. Төсвийн 24 ерөнхийлэн захирагчийн санхүүгийн тайлан хуулиар тогтоосон хугацаанаас 7-40 хоног хоцорч ирснээс Засгийн газрын санхүүгийн нэгдсэн тайлангийн аудитын хугацааны хувьд давхардаж хийлгэсэн учир төсвийн ерөнхийлэн захирагчдын 2006 оны санхүүгийн тайлангийн аудитаар хийгдсэн залруулгыг тусгалгүй Засгийн газрын санхүүгийн нэгдсэн тайланд аудит хийлээ.

Аудитаар төслийн 17 ерөнхийлэн захирагчийн санхүүгийн тайлан зөрчилгүй, санал  дүгнэлт, төсвийн 12 ерөнхийлэн захирагчийн санхүүгийн тайланд хязгаарлалтай санал дүгнэлт, төсвийн 2 ерөнхийлэн захирагчийн санхүүгийн тайланд сөрөг санал дүгнэлт өгсөн болно.

Нэгдсэн санхүүгийн тайлан гаргадаг төсвийн болон төрийн өмчид байгууллага жилийн эцсийн санхүүгийн тайлангаа дараа оны 2 дугаар сарын 10-ны дотор харилцагч санхүүгийн байгууллагад, 15-ны дотор төрийн аудитын төв байгууллагуудад хүргүүлж байгаа нь Засгийн газрын санхүүгийн нэгдсэн тайланг бэлтгэхэд аудит хийгдсэн тайланг ашиглах бололцоог бууруулж байна. Монгол Улсын нэгдсэн төсвийн орлого 2006 оны гүйцэтгэлээр орлогын төлөвлөгөө 262.8 тэрбум төгрөгөөр буюу 23.9 хувиар давж өнгөрсөн оны мөн үеийн орлогын гүйцэтгэлтэй харьцуулахад нийт орлого 62.3 хувиар өссөн байна. Зарим барааны үнийн өсөлтийн татвар 216.1 хувиар, аж ахуйн нэгжийн орлогын албан татвар 139.5 хувиар биелсэн нь зэсийн үнийг 5000 доллараар төлөвлөж, гүйцэтгэлээр 6731 ам доллар болж өссөнөөс түрүүсийн орлого 321.2 хувиар биелсэн байна.

Мэдээлэл, харилцаа холбооны төв зэрэг газар төлөвлөгөөгөө үндэслэл муутай хийснээс өөрийн орлогоороо төлөвлөсөн 115.5 хувиар биелсэн, Онцгой байдлын ерөнхий газар нөөцийн барааны сэлгэлтийн орлогыг өөрийн орлогоор тайлагнасан зэрэг тус тусаас шалтгаалсан байна.

Төсвийн орлогын даалгаврыг 34 аж ахуйн нэгж 19.8 тэрбум төгрөгөөр тасалсан байна. Татварын бус орлогын төлөвлөгөө нийт дүнгээрээ давж биелсэн боловч навигацийн орлого 7.3 тэрбумаар, хувьцааны ноогдол ашиг 3.8 тэрбумаар, бусад орлого 1.7 тэрбум төгрөгөөр тус тус тасалсан байна. Орлогын даалгаврыг үндэсний Татварын ерөнхий газар 129 сая төгрөгөөр, Төрийн өмчийн хороо 125 сая төгрөгөөр, Гадаад хэргийн яам 1.8 сая төгрөгөөр давуулж биелүүлсэн нь батлагдсан нь урсгал төсвийг Үндэсний татварын ерөнхий газар 180 сая төгрөгөөр, Төрийн өмчийн хороо 40.1 сая төгрөгөөр хэтрүүлсэн дүн гарч байна.

Аудитын явцад улсын нэгдсэн төсвийн гүйцэтгэлийн тайлан, нийгмийн даатгалын шимтгэлийн орлогын төлөвлөгөө, гүйцэтгэлийн татвараар орлогоороо тайлагнасныг салгаж харууллаа. 

2006 оны төсвийн жилд зарцуулах төсвийн зарлагын дээд хэмжээг Монгол Улс 2006 оны төсвийн тухай хуульд өөрчлөлт оруулах тухай хуулиар тогтоож өгсөн билээ. 2006 оны санхүүгийн нэгдсэн тайланд тусгагдсан гүйцэтгэлээр УИХ-аас баталсан төсвөөс 1.3 хувиар хэтрүүлэн зарцуулсан дүгнэлт өгч байна.

Улсын төсвийн 33 ерөнхийлэн захирагчийн 20 нь батлагдсан төсвийн зардлыг нийтдээ 57.4 тэрбум төгрөгөөр, 13 нь 49.3 тэрбум төгрөгөөр хэмнэсэн дүгнэлт гарч байна.

Үйлдвэр, худалдааны яам төсвийн орлогыг Улаанбаатар Монгол, Монгол шуудан банкинд байршуулан гүйлгээ хийж төсвийн хөрөнгийн ашиглалтад тавих хяналтыг сулруулж гадаад албан томилолтын зардал, гадаад зочны зардал, урсгал засварын зардлыг батлагдсан зардлыг 1.2 саяаад төгрөгөөр хэтрүүлэн зарцуулсан дүн гарч байна.

2006 онд Ашигт малтмалын Хэрэг эрхлэх газрын батлагдсан орон тооноос 102 хүн илүү ажиллуулж төсвөө хэтрүүлж зарцуулсан байна. Гадаад иргэд, харьяаллын асуудал эрхлэх алба үйл ажиллагаагаа төрийн сангийн харилцах дансаар дамжуулалгүй, төсвийн хөрөнгийн ашиглалт, зарцуулалтад тавих нэгдсэн хяналтыг сулруулж батлагдсан төсвийг 802.6 сая төгрөгөөр хэтрүүлж зарцуулсан байна.

Өөрийн үйл ажиллагаагаараа санхүүждэг зарим төсвийн ерөнхийлэн захирагчдын орлогын даалгавар давж биелсэн ч зардлын хэтрэлтэнд нөлөөлсөн дүн гарч байна. Эрх бүхий байгууллагууд зөвшөөрөлгүйгээр Сангийн сайд, Улсын мэргэжлийн хяналтын асуудал эрхэлсэн сайд нарын 208, 108 дугаар хамтарсан тушаал гаргаснаас болж зарим байгууллагууд дээр төсвийн хэтрэлт нэмэгдэж, хэтэрсэн харагдаж байна.

Нэгдсэн төсвийн гүйцэтгэлийг мөнгөн сууриар буюу төсвөөс санхүүжилтийг нь бүрэн хийсэн эсэхээр тооцож гаргасан тайланчлалд гаргасан жинхэнэ зардлыг бүрэн илэрхийлэгдэхгүй байна гэж үзэж байгаа юм. Энд акурэлсурээр буюу тайланчлалд гарсан жинхэнэ зардлаар тооцох нь төсвийг үр ашигтай төлөвлөхөд ач холбогдолтойгоос гадна нэгдсэн төсвийн зардлын гүйцэтгэлийг бодитой илэрхийлнэ гэж үзлээ.

Санхүүгийн тайлангийн үзүүлэлтүүдийг буруу ангилж тайлагнадаг нь санхүүгийн тайланг нэгдсэн программыг боловсронгуй бус, энэ талын хууль эрх зүйн актууд зөрчилтэй байгаагаас шалтгаалж байна гэж үзэж байна. Засгийн газрын 2006 оны санхүүгийн нэгдсэн тайланд зарим ажил гүйлгээ тусгагдаагүй орхигдуулсныг энэ дүгнэлтэд дурдаж байна.

Төсвийн бус буцалтгүй тусламжийн хөрөнгийг зарцуулах тухай Монгол Улс, Япон улсын хоорондын тохиролцоог зөрчиж Жаст хувьцаат компанид урамшуулал болгон өгсөн 176.3 сая төгрөгийн тусламжийг орлогын санд буцааж төвлөрүүлэх нь зүйтэй гэж үзэж байна.  Тус газар санхүүгийн тайлан дахь зарим дансны гүйлгээг нотлох баримтаар тулган баталгаажуулах боломжгүй байдлаар тайлагнаж, хяналт тавихад хүндрэлтэй байсныг зориуд тэмдэглэмээр байна.

Монгол Улсын Засгийн газар дараахь асуудалд анхааран үзэж нийт олон улсын нягтлан бодох бүртгэлд нийцүүлэн нэгдсэн тайлан бэлтгэж гаргах шаардлагатай гэж үзэж байна. Засгийн газрын хяналтад байгаа бүх байгууллагын буюу хамтарсан үйлдвэр буюу, төрийн болон орон нутгийн өмчийн оролцоотой аж ахуйн нэгжүүдэд санхүүгийн тайланг бүрэн хамруулах шаардлагатай байна.

Төрийн сан, төсвийн ерөнхийлэн захирагчдын хооронд гарсан ажил, гүйлгээний давхардлыг арилгасан боловч төсвийн ерөнхийлэн захирагчдын хооронд гарсан ажил гүйлгээ болон төсвийн төсөл сан, төрийн өмчийн үйлдвэр, аж ахуйн газруудын хооронд гарсан ажил гүйлгээний давхардлыг арилгаж тайлагнах шаардлагатай байна. 

Үндсэн хөрөнгийн шилжилтийн нөхцлийн дагуу үндсэн хөрөнгөд элэгдэл байгуулах ёстой. Санхүүгийн нэгдсэн тайлангийн тодруулга нь стандартын шаардлагыг бүрэн хангахгүй, хэлхээ холбоотой талуудыг тодруулах, болзошгүй өр төлбөрийг тодруулахад шаардлагатай суурь мэдээлэл байхгүй учраас эдгээр зүйлсийг тодруулгад оруулах зүйтэй гэж үзэж байна.

Монгол Улсын Засгийн газрын 2006 оны жилийн эцсийн санхүүгийн тайлан нь олон улсын нягтлан бодох бүртгэлийн дагуу хийгдэж байгаа боловч зарим зүйлүүд дээр анхаарах нь зүйтэй гэж үзэж байна. Ингээд Засгийн газрын 2006 оны санхүүгийн нэгдсэн тайланд хязгаарлалттай санал, дүгнэлт өгч байгаа юм. Анхаарал тавьсанд баярлалаа.

Д.Лүндээжанцан: Би тайлбар уншия. Дэгийн 24.3-т төсвийн гүйцэтгэлийг хэлэлцэхэд Ерөнхий сайд, Засгийн газрын гишүүд, төсвийн ерөнхийлэн захирагч нар Монгол Улсын ерөнхий аудитор байлцана.

Ерөнхий сайдыг хэлээрэй. 24.5-т нэгдсэн хуралдаанаар нэгдэх хэлэлцүүлэг явуулах үед гишүүд илтгэл болон аудитын дүгнэлттэй холбогдуулан, түүнчлэн 24.3-т заасан албан тушаалтнгаас  асуулт асууж үг хэлж болох бөгөөд үүний дараа төсвийн гүйцэтгэлийг хоёрдахь хэлэлцүүлэгт бэлтгүүлэхээр Төсвийн зарлагын хяналтын дэд хороо болон Байнгын хороодод шилжүүлнэ гэж заасан. Ингээд Сангийн сайдын илтгэл, аудитын дүгнэлттэй холбогдуулан, түүнчлэн холбогдох албан тушаалтнаас асуулт асуух гишүүд асуултаа асууя.

За Оюун гишүүн. Оюун гишүүн асуултаа асууя.

С.Оюун: Сангийн сайдаас, Баяртсайхан сайдаас эхлээд асууя. 

Төсөв захирагчдын бараг 60 хувь нь, энэ ерөнхийлэн захирагчдын 60 хувь нь төсвөө хэтрүүлсэн ийм дүгнэлтийг Жавзмаа гуай хийж байна л даа. Жавзмаа гуай юу байх вэ, Жавзмаа гуайн байгууллага хийгээд бидэнд хүргүүлсэн л дээ. Урсгал зардал бас хэтэрсэн гэсэн ийм дүгнэлт гарч ирж байна.

Өнгөрсөн 2, З жил улсын төсвийн орлого эерэг гараад төлөвлөснөөс илүү орлого орж ирж байгаа нь нэгдүгээрт хэдийгээр сайн боловч энийгээ дагаад зардал маш их нэмэгдэж байна /11.30-12.30. В.Оюун/.

Сая дээр хэлсэнчлэн төсвийн ерөнхий захирагчдын 60 хувь нь төсвөө хэтрүүлээд урсгал зардал нь хэтрээд явж байгаа нь бас хариуцлагагүйн жишээ л дээ. Ийм ихийг олж байгаа юм чинь хамаагүй заръя гэсэн ийм нэг сэтгэлгээ байгаад байх шиг байна. Орлого олж байгаатай холбоотойгоор би бас нэг юм асуух гэсэн юм. Ингээд татварын орлого биелээд илүү биелээд өнгөрсөн жил 262 тэрбум төгрөгөөр давж биелээд 24 орчим хувь давсан гэж байна шүү дээ. Энэ мэдээж гэнэтийн ашгийн татварын асуудал бас энд нөлөөлсөн байх. Ер нь энэ татварын төлөвлөгөөг үргэлж давж биелүүлээд байгаа нь төлөлтөө зохисгүй хийгээд доогуур төлж байгаатай холбоотой юу? Сангийн яам төсвөө төлөвлөхдөө буруу төлөвлөөд байгаа юм уу? эсвэл чадах ядахаараа төлөвлөөд эдийн засаг нь бодсоноос илүү өсдөг ч юм уу? татвар нь бодсоноос илүү төлөгдөөд байгаа юм уу 24 хувь давсан ер нь юу юунаас орж ирсэн бэ? 2008 оны төсөв бас ийм байдлаар гарах уу? өөрөөр хэлбэл 2008 оныхоо төсвийн төлөлтийг та нар ямаршуу, шинэ арга барилаар хийх юм уу? эсвэл хуучин хийдгээрээ хийгээд яваад байх юм уу? гэсэн ийм асуулт байна. 

Хоёр дахь асуултыг би Хүрэлсүх сайдаас асууя. Жавзмаа гуайн аудитын тайлан дээр гарсан байна. Мэргэжлийн хяналтын байгууллагын чадавхийг бэхжүүлэх зориулалтаар  330 сая төгрөг олгосон байна гэж байна. Энэ бол бас төсөвт тусгагдаагүй юм байдаг юм байлгүй дээ. Тэгээд энэ мэргэжлийн хяналтын асуудал эрхэлсэн сайд батлагдсан төсвийн багцаа хэтрүүлэн зарцуулахад нөлөөлжээ гэсэн байна. Энэн дээр тайлбар тавихгүй юу. Хоёрдугаарт

Гуравдугаарт Сангийн сайдаас асууя. Улсын төсвийн 33 ерөнхийлөн захирагчийн 20 нь батлагдсан зардлын төсвийг нийт 57 тэрбум төгрөгөөр хэтрүүлсэн болж байна уу? Би зөв уншиж байна уу. 57.405 сая гэдэг чинь 57 тэрбум төгрөгөөр хэтрүүлсэн болж байна уу? Ийм олон тэрбум төгрөгөөр хэтрүүлнэ гэдэг юу гэсэн үг вэ? Энэн дээр тайлбар авъя.


Д.Лүндээжанцан: -Эхлээд Баяртсайхан сайд. Дараа нь  Хүрэлсүх сайд. Баяртсайхан сайдын микрофоныг байнга нээлттэй байлгаарай.

Н.Баяртсайхан: -Баярлалаа. 2006 онд бидний тооцсоноос илүү хэмжээний орлого орж ирсэн. 2006 оны төсвийг анх хийхдээ эдийн засагт гол орлого оруулдаг Эрдэнэтийн үйлдвэрийн зэсийн үнийг хангахаар 4200 ам.доллараар 1 тонныг тооцсон юм билээ. Бид төсвийн тодотгол хийхдээ 5000 ам.доллар болгож нэмэгдүүлэх төсвийн тодотгол хийсэн. 2006 оны бодит гүйцэтгэлийг аваад үзэхэд 6731 ам.доллар болж бидний тооцсоноос 1700 гаруй ам.доллараар давсан. Үүнтэй холбоотойгоор 2006 оны төсвийн төлөвлөгөө нэлээд хэмжээтэйгээр давж биеллээ. 262 тэрбум төгрөгөөр давсан байгаа. 

Төсвийн зардал хэтэрсэн явдал бол бас энэ төсвийн орлого нэмэгдсэнтэй холбоотой, тэгэхдээ орж ирсэн тэр бүх орлогыг бүгдийг нь зараад төсвийн тухай хуулийг зөрчсөн юм бол энэ Засгийн газарт байхгүй. 2006 оны төсвийг хийхдээ зарим бараа бүтээгдэхүүний үнийн өсөлтийн албан татвараас 86 тэрбум төгрөг орж ирнэ гэж тооцсон. Өөрөөр хэлбэл 86 тэрбум төгрөгөөр орлого орж ирнэ. 86 тэрбум төгрөгийг зарлага болгож Монгол Улсын хөгжлийн сан руу шилжүүлнэ гэж бид төсвөө хийсэн байсан. Гэтэл бодит гүйцэтгэлээр 177 тэрбум төгрөг орж ирсэн. 86, 177 хоёрын хоорондын зөрөө 91 тэрбум төгрөг болж байгаа. Нэгэнт 177 тэрбум төгрөг орж ирсэн учраас бид 2006 оныхоо төсөвтөө 177 тэрбум төгрөгөөр орлого аваад бас 177 тэрбум төгрөгөөр зарлага болгож бичээд төсвөөсөө гаргаж Монгол Улсын хөгжлийн санд аваачиж байршуулсан. Өнөөдөр үйлчилж байгаа Засгийн газрын тусгай сангийн тухай хуулиар тухайн жилд орж ирсэн Монгол Улсын хөгжлийн санд орж ирсэн хөрөнгө мөнгийг дараа жил нь ашиглаж зарцуулна гэсэн ийм заалт үйлчилж байгаа учраас 2006 онд орж ирсэн 177 тэрбум төгрөгийг бид Монгол Улсын хөгжлийн санд аваачиж зарлага болгож бичээд Монголбанкинд хадгалуулсан. Тэр мөнгийг одоо 2007 онд хөрөнгө оруулалтын зориулалтаар нийгмийн хамгааллын зориулалтаар одоо бид ашиглаад явж байгаа. Тэгэхээр энэ 91 тэрбум төгрөгөөр Монгол Улсын Сангийн сайдын төсвийн багц хэтэрсэн явдал бол бодитой орж ирсэн мөнгийг зараад ашиглаад ингэсэн юм ерөөсөө байхгүй. Энэ бол холбогдох бичилтийг нь хийгдэж зарлага болгож бичээд Монгол Улсын хөгжлийн санд хуримтлуулаад Монголбанкинд хадгалуулсан мөнгө байгаа юм. Үүнтэй холбоотойгоор ерөнхийдөө 2006 оны төсөв төлөвлөсөн хэмжээнээс хэтэрсэн мэт харагдаж байгаа. Энэний цаад учир шалтгаан бол зарим бүтээгдэхүүний үнийн өсөлтийн албан татвараар бид нарын орж ирнэ гэж тооцсон хөрөнгийн хэмжээ хэрэг дээрээ 91 тэрбум төгрөгөөр давсантай ингэж холбогдож бичилт ингэж харагдаж байгаа. Бодитой мөнгө зарагдаагүй, санхүүгийн бичилтээр ингэж зарлага гарсан мэт харагдаж байгаа.

Татварын төлөвлөлтийг доогуур хийгээд байна уу? та нар тооцож чадаж байна уу гэж бид яахав татварын төлөвлөгөө, орлогын төлөвлөгөөг хийхдээ олон улсын байгууллагуудын судалгааг үндэслэж авч байгаа. Олон улсын валютын сан, Дэлхийн банк зэрэг олон улсын банк, санхүүгийн байгууллагуудаас өгч байгаа зөвлөмжийг нэгдүгээрт харгалзаж үзэж байгаа. Түүнээс гадна бие даасан санхүүгийн байгууллагуудын тооцоог харгалзаж үздэг. Жипи морген, Мэри лэнч зэрэг санхүүгийн компаниудаас өгч байгаа үнийн төлөвлөлт, зөвлөмжийг харгалзан үзэж тооцоогоо хийж байгаа. Гэтэл бидний тооцсоноос орлого давж орж ирж байгаа ийм байдал гарч байна. Гэхдээ бид цаашдаа энэ байдлыг засах үүднээс ер нь эдийн засгийг тэлэхийн тулд,  эдийн засгийг хөгжүүлэхийн тулд орлогоо ч бодитой тооцдог байя, тэрэндээ тааруулсан зардал гарах санхүүжилт хийгдэж байх ёстой гэж үзэж байна. Тийм учраас бид 2008 оны төсвийн хүрээний мэдэгдлийг УИХ-д оруулж ирээд өргөн барьсан байгаа. Энэ төсвийн хүрээний мэдэгдлийг тооцохдоо 1 тонн зэсийн үнийг 6000 ам.доллараар тооцож оруулж ирсэн байгаа. Энэ бол өнгөрсөн жилийн 2006 оны 5000-тай харьцуулахад даруй 1000 ам.доллараар нэмэгдэж 2008 оны төсөв хийгдэхээр төлөвлөж байна.

Д.Лүндээжанцан: -Хүрэлсүх сайд хариулъя. Ер нь асуулт 4 минут, хариулт ч гэсэн тэр багцаандаа хариулбал зүгээр байна.

У.Хүрэлсүх:  -Баярлалаа. Эрхэм гишүүн Оюуны асуултад хариулъя. 2005 онд ажиллаж байсан Сангийн сайд Алтанхуяг, Улсын мэргэжлийн хяналтын сайдаар ажиллаж байсан Дорлигжав сайд нарын хамтарсан 208/108 дугаар тушаал гарсан юм билээ. Мэргэжлийн хяналтын байгууллагын чадавхийг бэхжүүлэх зорилгоор мэргэжлийн хяналтын байгууллагаас торгууль, шийтгэвэр, акт, нөхөн төлбөр тооцож төсөвт оруулсан орлого болон ариутгалын орлогын 20 хувьтай тэнцэх хэмжээний орлогыг мэргэжлийн хяналтын байгууллагын чадавхийг бэхжүүлэх зорилгоор зарцуулах шийдвэр гаргасан юм билээ. Энэ шийдвэрийн хүрээнд 416.2 сая төгрөгийн асуудал шийдэгдсэн. Зохих дүрэм, журмын дагуу бид энэ орлогоос ийм хэмжээний мөнгийг холбогдох мэргэжлийн хяналтын байгууллагуудын багаж, тоног төхөөрөмжийг сайжруулах, лабораторийн тоног төхөөрөмжийг сайжруулах, мөн дээр нь байцаагч нарын нийгмийн асуудлыг шийдвэрлэхэд ийм хэмжээний мөнгийг зориулалтын журмын дагуу  зарцуулсан гэдгийг хэлмээр байна.

Д.Лүндээжанцан: -Оюун гишүүн тодруулъя.

С.Оюун: -Би Жавзмаа даргаас тодруулдаг юм уу? Баяртсайхан сайдаа та 91 тэрбум төгрөг тэр яахав гэнэтийн ашгийн татварын зөрүүгээс гээд ярьчихлаа. Гэтэл энэ аудитын тайлан дээр улсын төсвийн 33 ерөнхийлөн захирагчийн 20 нь батлагдсан зардлын төсвийг 57 тэрбумаар хэтрүүлсэн гээд энэ хоёр өөр тоо яригдаад байна. Тэгэхээр Жавзмаа гуай та тайлбар тавихгүй юу. Гэнэтийн ашгийн татвар тусдаа тэр хөгжлийн санд ороод дунд нь зөрөөтэй төлөвлөгдсөн юмнууд нь ойлгогдож байна. Тэрнээс тусдаа 57 тэрбум төгрөгийн хэтрүүлэлт яваад байна уу гэж би  тайлангаас, дүгнэлтээс ойлгоод байна. Зөв ойлгоод байна уу, би буруу ойлгоод байна уу? Хоёрдугаарт, 262 тэрбум төгрөг давж орж ирлээ шүү дээ Баяртсайхан сайдаа. Төлөвлөснөөс. Энэний хэдэн хувь нь тэр зэсийн 1700 долларын зөрөөнөөс орж ирж байгаа юм бэ? 100 хувь юм уу 70 хувь юм уу? Тэр төлөвлөлт зэсийг 1700 доллараар зөрүүтэй төлөвлөснөөс гэж байгаа бол тэр 262 тэрбум төгрөг илүү орж ирсний хэдэн хувь нь…

Д.Лүндээжанцан: -Нэмэлт асуулт учраас товчхон хариулт. Жавзмаа аудитор хариулъя.

Л.Жавзмаа:  -Манай Төсвийн байгууллагын удирдлага, санхүүжилтийн тухай хуулиар бол бүх яамдуудын бүх багцуудын төсвийн зарцуулалтад аудит хийсэн байгаа. Аудитын тайланг төсвийн ерөнхий захирагч нарт бүгдэд нь хүргүүлсэн. 57 тэрбум төгрөг гэдэг бол 34 төсвийн багц байгаа юм. 34 төсвийн багцаас нийт дүнгээрээ 20 нь өөрөөр хэлбэл төсөв хэтрүүлсэн байгаа. Тэр дүн нийлж байгаад 57.5 тэрбум болж байгаа юм. Тэгэхээр яахав дээ орлого дээр мэдээж өнгөрсөн жил ихээхэн хэмжээний өөрчлөлт орсон юм билээ. Орлого дээр өөрчлөлт орно гэдэг бол эх үүсвэр сайтай байсан. Төсөв хэтрүүлж байгаа байгууллагуудыг ажиглаад судлаад үзэхээр зэрэг өөрийн орлоготой байгууллагууд дээр төсөв хэтэрсэн тийм хандлага харагдаж байгаа юм ийм  юм байгаа юм.

Н.Баяртсайхан:  -Нэмж тайлбарлая. Тэгэхээр төсвийн зарим ерөнхийлөн захирагч нар дээр хэтрэлт гарсан. Тухайлбал Сангийн сайдын төсвийн багц дээр хэтрэлт гарсан. Энэ бол зарим бараа бүтээгдэхүүний үнийн өсөлтийн албан татвартай холбоотойгоор ийм хэмжээний хэтрэлт гарсан. Зарим төсвийн ерөнхийлөн захирагч нар дээр хэмнэлт гарсан. Тухайлбал, Зам тээвэр, аялал жуулчлалын сайд дээр. Түлш, эрчим хүчний сайд дээр хэмнэлт гарсан. Ингээд нийлбэр дүнгээрээ 59 тэрбум төгрөгөөр төсвийн ерөнхийлөн захирагчдын төсөв хэтэрсэн гэсэн ийм дүн гарч байгаа. Тэрний гол үндсэн шалтгаан бол зарим бараа бүтээгдэхүүний үнийн өсөлтийн албан татварын орлого бидний төлөвлөсөн хэмжээнээс хэтэрсэн явдалтай холбоотой. Бид 86 тэрбум төгрөгийг орж ирнэ гэж тооцсон. Бодит гүйцэтгэлээрээ 177 орж ирсэн. Бид энэ орж ирсэн 177-г төсвөөсөө тусад нь салгаад Монгол Улсын хөгжлийн санд аваачиж байршуулсан. Хөгжлийн санд байршуулахын тулд Монгол Улсын төсвийн зарлагын хэсэгт 177 тэрбум төгрөг болгож бичигдсэн. 86 тэрбум төгрөг бичигдэх ёстой байтал 177 болж бичигдсэн. Өөрөөр хэлбэл 91 тэрбум төгрөгөөр хэтэрсэн. Энэ хэмжээгээр төсөв хэтэрсэн мэт харагдаад байгаа юм.

Зарим төсвийн ерөнхийлөн захирагч нар дээр төсөв үнэхээр төлөвлөсөн хэмжээнээс хэтэрсэн явдал гарсан. Тэрийг бид үгүйсгэхгүй байгаа. Нийт ерөнхий нөхцөл байдлын гол үндсэн шалтгаан ийм болсон юм гэдгийг би хэлж байгаа хэрэг. Зарим төсвийн ерөнхийлөн захирагч нарын харьяа байгууллагууд дээр өөрийн орлого олдог юм байна. Тэр олсон орлогоо өөрсдөө ашигласан зарцуулсантай холбогдож төсөв хэтэрсэн явдал бол сая Жавзмаа гуайн ярьж байгаа төсвийн ерөнхийлөн захирагч нар дээр гарсан байгаа. Энэ тухай та бүгдэд тараасан 2006 оны төсвийн гүйцэтгэл дээр нэгбүрчлэн төсвийн ерөнхийлөн захирагч нэг бүрээр нь танилцуулга өгсөн байгаа.

Зэсийн үнийн зөрөөтэй холбоотой асуултад Хүрэлбаатар дарга хариулаадах даа.

Д.Лүндээжанцан: -Хүрэлбаатар. Сангийн яамны Төрийн нарийн бичгийн дарга.

Ч.Хүрэлбаатар: -Нийтээ 160 тэрбум төгрөгөөр орлого давж биелсэн байгаа. Орлогыг зэстэй холбоод аваад үзвэл. Үүнээс 91 буюу үндсэндээ 80 орчим хувь нь зэсийн үнийн өсөлттэй холбоотой. Бусад нь үндсэндээ манай эдийн засгийн идэвхжилттэй холбоотойгоор нэмүү өртгийн татвар болон бусад гаалийн татвар гэх мэт бусад татвар нэмэгдсэнтэй холбоотой байгаа юм. 

Д.Лүндээжанцан: -Одоо Ганди гишүүн асууя. Дараа нь байнгын хороод дээр бүгдэн дээр нь ярина шүү дээ, дэлгэрэнгүй нэг бүрчилж.

Т.Ганди: -Баярлалаа. 2-3-хан асуулт асууя. Яахав бүлэг дээр төсвийн талаар тодорхой мэдээлэл хийгээд асуулт хариулт явагдаж байсан учраас тодорхой мэдээллүүдийг би авна гэж найдаж, хүлээж байгаа. Тийм учраас Сангийн сайдаас асуух зүйлийг мэдээллээ авсны дараагаар Байнгын хорооны хурал дээр эргүүлж асууя, дотроос нь задалж асууя гэж бодож байна. Одоо миний асуух гэж байгаа юм юу вэ гэхээр Аудитын газрын даргаас 2-3 зүйл асууя. Сая Оюун гишүүн ч гэсэн асууж байна, хариулж байна. Үндсэндээ Баяртсайхан сайд хариуллаа. Нийт төсвийн ерөнхийлөн захирагчдын 60-аад хувь нь төсвөө хэтрүүлэн зарцуулсан хууль зөрчсөн байна гэсэн юм харагдаж байна. Тэгэхээр Үндэсний аудитын газрын дүгнэлтэд энэ талаар бас туссан байна. 60 хувь ч гэж хэлээгүй байна. Ер нь төсөв хэтрүүлсэн байна гэж. Хариуцлага тооцохыг 5 дугаар зүйл дээр аудитын зөвлөмж дээр Ерөнхий сайдад нэг өгүүлбэр хийж л дээ. Урьд нь бид нар төсвийн асуудлаар энэ төсвийг буруу зүйлд шилжүүлсэн, төсвөө хэтрүүлсэн гэдэг асуудлаар Одончимэд сайдад хариуцлага хүлээлгээд өөрийг нь шахаж байгаад огцруулсан. Бусдад нь ямар сургамж өгөх юм, ямар хариуцлага юм бэ, ер нь ямар хариуцлага тооц гэж ийм ерөнхий агуулгатай зөвлөмж өгч байгааг сонсмоор байна.

Хоёрдугаарт Сангийн яамны гаргаж өгч байгаа танилцуулгад төсөв хэтрүүлсэн шалтгаан гэдэг дээр Засгийн газрын тогтоол, Сангийн сайдын тушаалын дагуу гэж дурдсан юмнууд байгаад байгаа юм. Би энэн дээр эргэлзээд байна. Бүлэг дээр би энийг сонсож байсан. Тэгэхээр УИХ-аас батлагдсан төсвийн хуулийг хэтрүүлэн зарцуулах эрхийг Засгийн газар, Сангийн сайдад олгоод байгаа юм. Энэ ямар хуульд нийцэж байгаа юм. Аудитын газар ямар хуульд нийцэж байна, энэ хууль зөрчиж байна уу үгүй юу гэдэг дээр тодорхой хэлээчээ гэж хүсмээр байна. Энэ талаар тодорхой юм байхгүй байна.

Гуравдугаарт төсвийн эрх захирагчид төсөв хэтрүүлсэн шалтгаанаа өмнөх оны хэмнэлт, дандаа энэн дээр шалтгаан бичсэн юмнуудыг нь би хараад сууж байна. Жишээлбэл геологийн хайгуулын зардал 825 сая төгрөгийн зардлын хэмнэлт гаргасан байх жишээний. Ийм том хэмнэлт гаргана гэдэг бол өөрөө бодитой биш төлөвлөлтөөсөө гадна их ноцтой зүйл шиг харагдаад байгаа юм. Тэгэхээр энийг Үндэсний аудитын газар юу гэж үзсэн бэ? Оны эхний үлдэгдлийн хэмжээгээр төсвийг хэтрүүлдэг ямар хууль зүйн үндэслэл байгаа юм бэ? Энэ хэмнэлтээр дараагийн төсөв дээр дахин төлөвлөлт хийгдэж орж ирээд энийг нь хэмнэлт гэж үзээд ийм дүгнэлт гаргаад байх юм. Тэгээд энэ бодитой биш дүгнэлт байна гэж би бодож байна. Тийм учраас энэ хэмнэлт, хэтрэлт, хэтрэлтээс гарсан зүйлийг зарцуулалтынх нь зүйл оновчтой болж уу үгүй юу гэдэг дээр би эргэлзэж байна. Товчхондоо би Үндэсний аудитын газрын тайлантай аудитын тайлантай танилцаад ерөнхий багцаар асуулаа. Төсвийн задаргаа хийгдээд ирэхээр тодорхой юмнууд асууя гэж бодож байна.

Д.Лүндээжанцан: -Эхлээд Жавзмаа дарга ерөнхий  аудитор  хариулъя.  Дараа нь Баяртсайхан сайд хариулъя.

Л.Жавзмаа: -34 багцад төсөв хэмнэсэн байгууллагууд бий л дээ. Нийт дүнгээр нь авч үзэхэд 43.9 тэрбум төгрөгийн төсөв хэмнэсэн байгаа юм. Цаана нь жинхэнэ би түрүүн хэлсэн 57.5 тэрбум төгрөг хэтрүүлж байгаа. Зүгээр энийг бид онолын үүднээс үзэхдээ хэмнэлтээс хэтрэлтийг нь хасаад ингэж механик аргаар хийх шаардлагагүй гэж үзэж байгаа. Бидний зарчим бол УИХ хэдийг баталсан юм. Гүйцэтгэлээр хэд гарсан юм. Юу нөлөөлсөн юм гэдэг дээр анхаарал төвлөрүүлсэн юм. Тэгэхээр төсвийн эрх захирагч нар янз янзын тайлбар юмнууд хэлэх байх л даа. Хамгийн гол нь Үндэсний аудитын байгууллага бол хэтрүүлсэн л бол тухайн жилийн төрийн менежмент ямар явж вэ гэдгийг харуулж байгаа нэг үзүүлэлт шүү дээ. Тийм учраас манай энэ аудитын тайланд орсон юм.Ганди гишүүн.

Таны асуусан нэг асуулт  хариуцлагын тухай асуудал. Төсвийг хэтрүүлэн зарцуулсан буюу зориулалт бусаар зарцуулсан бол хүлээлгэх хуулийн хариуцлага байдаг. Төсвийн байгууллагын удирдлага, санхүүжилтийн тухай хуульд энэ асуудал заагдсан байна. Хоёрдугаарт Эрүүгийн хуульд биеэ даасан зүйл анги байна. Бүр 2-3 жил ял эдлэх ч хүртэл тийм зүйл анги байдаг юм билээ. Тэгэхээр аудитын байгууллага бол энийг тийм арга хэмжээ ав гэдгийг бид гаргах ёс байхгүй. Бодит дүгнэлтээ гаргах үүрэгтэй. Тийм учраас байгууллага болгон дээр энэ асуудлыг бодит байдлаар гаргаж байгаа юм.

Хариуцлагыг хэн тооцох ёстой вэ гэвэл томилдог, бүрэн эрхийг нь зөвшөөрдөг байгууллага, өөрөөр хэлбэл тэр албан тушаалтантай хариуцлага тооцох ёстой. Мэдээж УИХ энэ төсөв хэтрүүлсэн байгууллага дээр анхаарал хандуулах байх л даа. Тэгэхээр тэр томилдог улсууд нь хариуцлага тооцох ёстой гэж үзэж байгаа. Ер нь цаашдаа ч гэсэн энэ төсвийг хэтрүүлэн зарцуулдаг, зориулалт бусаар ашигладаг, хууль эрх зүйн орчин, хүлээлгэх хариуцлагыг улам боловсронгуй болгох шаардлагатай. Төсөв хэтрүүлчихээд яльгүй шалтгаанаар тайлбарлах бол энэ хууль зөрчиж байгаа нэг асуудлын хэлбэр шүү дээ.Баярлалаа.

Д.Лүндээжанцан: Эрдэнэсүрэн гишүүн асуултаа асууя.

Б.Эрдэнэсүрэн: -Миний асуултыг сая Оюун гишүүн сая асуучихлаа л даа. Тэгэхээр бид УИХ-аар хэлэлцээд Монгол Улсын хөгжлийн сангийн хөрөнгийг зарлага болгож бичилт хийгээд улсын төсвөөс нь гаргаад дараа онд нь шилжүүлэн зарцуулах ийм эрхийг нь өгчихсөн. Тэрэнтэй холбоотой дансны бичилтийн өөрчлөлттэй холбоотойгоор энэ төсөв хэтэрсэн харагдаж байгаа юм байна гэж ерөнхийд нь ойлгож байна. Тэрийг нь яг тэгж үзэж болж байгаа юм уу? Аудитын газар тэгээд тайлбарлаж болохгүй байсан юм уу? Ингээд эхлээд уншихаар зэрэг бүр болохоо байгаад баталсан төсвийг хэтрүүлээд сүйд болчихсон юм шиг харагдаад, яг ингээд асуугаад ирэхээр үнэн чанартаа бодитой 91 тэрбум чинь зүгээр дансны бичилтээр илүү гараад явчихсан байж байгаа байхгүй юу. Тэгэхээр тэрийг нь ялгаад бичиж, цаашдаа тэгж хийж байвал яасан юм бэ? Ойлгомжтой байх үүднээс гэж бодож байна. Тэрийг юу гэж үзэж байна вэ нэгд.

Хоёрдугаарт Төсвийн байгууллагын удирдлага, санхүүжилтийн хуультай холбоотойгоор сайн юмаа бас муу юм болоод, хэтрүүлсэн муу юм нь харагдахгүй юм байгаад байгаа юм. Одоо төсвийн болон удирдлага, санхүүжилтийн хуулийг үзэхэд яг энэ эдийн засгийн параметруудыг төд гэж харах арга байхгүй. Цаад механизм нь аль болох орлого  нэмэгдэлтэй орлого олоод тэрийгээ төсвийн эрх захирагч нь эргүүлж зарцуулж байх тийм хууль үйлчилж байгаа шүү дээ. Тэгэхээр яг тэгж ялгаж үзэж болоогүй юм уу? Зүгээр нийт дүнгээр нь төд гээд тэр 57 тэрбумаар 20 газар хэтрүүлсэн гэхээр их тоо харагдаад байна л даа. Тэрний хэд нь яг бодитой, бас зарим хэтрэлт чинь сайн байгаа шүү дээ үнэхээр орлого олоод, үнэхээр асуудлаа шийдэж байгаа бол тэрийг эдийн засгийн агуулгаар нь маш сайн гэж дүгнэх хэрэгтэй.

Үнэхээр тааруу, жишээлбэл Ашигт малтмалын хэрэг эрхлэх газраас дэндсэн юм харагдаж байна лээ. 107 орон тоо хэтрүүлсэн байна шүү дээ. Энэн дээр ёстой арга хэмжээ авах хэрэгтэй. Энэ ингэж зааглаж хэлж баймаар байна. Тэрийг юу гэж үзэж байна вэ? Тэгэхгүй болохоор энэ зөвхөн тоогий нь нэмж хасаад харуулаад байхаар ерөөсөө бүгд айхтар хэтрээд явчихсан ч юм шиг хэмнээд явчихсан ч юм шиг ингээд харагдаад байна. Нийт дүнгээр нь харахад 91 бол  бичилтээр орж ирээд 32 тэрбумыг цэвэр хэмнээд тэрүүгээрээ нөхөж цаана нь 59 тэрбумын хэтрэлт харагдаж байгаа юм шиг харагдаад байна. Энэ зөв үү? 

Д.Лүндээжанцан: -Жавзмаа ерөнхий аудитор.

Л.Жавзмаа: -Эрдэнэсүрэн гишүүний асуултад ийм тайланг бид УИХ-ын гишүүдэд өгсөн байгаа. Тэгэхээр энэ тайлангийн 8 дугаар хавсралтад задаргаа байж байгаа өөрөөр хэлбэл. Тухайлбал 34 төсвийн ерөнхийлөн захирагчийн 13 төсөв хэмнэсэн байгаа. Цаана нь 20 төсвөө хэтрүүлсэн. Би яагаад вэ гэхээр энэ цаг хэмнэх үүднээс бодоод нэгбүрчлэн ярихгүй байна л даа. Түүнээс биш энэ задаргаа юмнуудыг та нарт өгсөн учраас энийг дахин тайлбарлах хэрэггүй юу гэж бодож байгаа.

Д.Лүндээжанцан: Буд гишүүн асуултаа асууя.

Р.Буд: -Баярлалаа. Надад 2-3 асуулт байна. Нэгдүгээрт нь энэ яамд батлагдсан төсвөө ихээхэн хэтрүүлж зарцуулсан ийм дүгнэлтийг Аудитын газраас гаргасан байна. Тэгэхээр энэний хэдэн хувь нь ухаандаа орон тооны өсөлтөөс болсон байна вэ? Жишээлбэл Үйлдвэр, худалдааны яамны агентлаг 100 гаруй хүн авсан байна гэж байна. Тэгэхээр ийм ажлын шаардлага байж уу? энэний үндэслэл нь юу байна вэ гэсэн нэгдүгээр асуулт байна.

Хоёрдугаарт нь Төсвийн байгууллагын удирдлага, санхүүжилтийн хууль батлагдсантай холбогдуулаад хуучин гүйцэтгэлээр нь санхүүжүүлж байсныг болиод одоо бүтээгдэхүүн нийлүүлэх гэрээ, үр дүнг худалдаж авах тийм гэрээ хийдэг болсон. Тэгэхээр энэ гэрээний биелэлт ямар байна вэ? Энэ ажил ямар байгаа вэ? Үр дүнгээ өгч байна уу? эсвэл хуучинтайгаа адилхан урсгалаар явдаг болсон уу гэсэн хоёрдугаарт нэг ийм асуулт байна.

Гуравдугаарт нь төлөвлөлт буруу хийгдсэнээс болоод, үндэслэлгүй хийгдсэнтэй холбоотойгоор төлөвлөгөө давж биелэх явдал нэлээд байдаг. Тэгээд давсан орлогоос нь шагнал урамшил өгдөг явдал бол ялангуяа улсын үйлдвэрийн газруудад Төрийн өмчийн хороотой байгуулсан гэрээний үндсэн дээр өнгөрсөн жилүүдэд тийм гажуудал их гардаг байсан. Энэ яам, газрын түвшинд одоо байна уу? Яамны харьяа агентлагууд, мөн төрийн өмчит улсын үйлдвэрийн газруудад ийм зүйл байна уу? Байвал төлөвлөлтийнх нь шатанд аудит хийж, төлөвлөлтийг бодитой байна уу үгүй юу гэдэгт дүгнэлт гаргадаг ийм олон улсын практик энээ тэрээ юм байна уу? Энэ чиглэлээр манай аудитын байгууллага, Сангийн яам ямар бодолтой явдаг юм бэ гэсэн дараагийн асуулт байна.

Дараагийн нэг асуулт нь Навигацийн орлого тасарсан тухай дурдах шиг боллоо түрүүн илтгэлд. Тэгэхээр энэ юунаас болж тасрав. Манай дээгүүр дамжин өнгөрдөг агаарын тээврийн тоо жил ирэх тусам өсөөд байгаа гэсэн тийм мэдээлэл бидэнд байдаг. Эсвэл өндөр төлөвлөчих үү? Урьд нь би навигацийн орлого тасарч байсныг мэдэхгүй юм байна. Энэ жил тасарсан тухай яригдаж байна. Энэний гол шалтгаан юунаас болов гэсэн ийм хэдэн асуулт байна.

Д.Лүндээжанцан: -За Баяртсайхан сайд хариулъя. Цагаа бариад явна шүү.

Н.Баяртсайхан: -Яамд төсвөө хэтрүүлсэн явдал бол төсвийн ерөнхийлөн захирагч нар төсвөө хэтрүүлсэн явдал байгаа. Бид тэрийг үгүйсгэхгүй байгаа. Цаанаа бол олон учир шалтгаантай юм билээ. Тухайлбал Үйлдвэр, худалдааны яаман дээр, Ашигт малтмалын хэрэг эрхлэх газар орон тоогоо 102 хүнээр хэтрүүлсэн ийм явдал байсан. Өөрийнхөө дансыг төрийн санд байрлуулдаггүй нэг нь Улаанбаатар, нөгөө нь ямар ч билээ хоёр арилжааны банкинд байршуулаад төрийн сангийн хяналтгүйгээр хөрөнгө мөнгөө захиран зарцуулж байсан ийм явдал гарч байсан. Та бүгд мэдэж байгаа. Үйлдвэр, худалдааны сайдын үүрэг гүйцэтгэгчээр 3 сар ажиллах хугацаандаа Ашигт малтмалын Хэрэг эрхлэх газрын дансыг Сангийн яамны Төрийн сангийн газар авчирч байршуулсан. Бүтцийн өөрчлөлтийг хийх тухай шийдвэр гаргаж, илүү олон орон тоогоор ажиллаж байсан хүмүүсийн орон тоог багасгах, цомхотгох ийм ажил бас хийгдсэн байгаа.

Төлөвлөлт буруугаас болоод төлөвлөгөө давж биелж байгаа ийм явдал байна гэдгийг би урьд нь Оюун гишүүний асуултад хариулахдаа хэллээ. Бид нар зарлагаа юутай ч болов нуруутай монголчууд тооцож сурсан байна. Орлогоо тооцох тал дээр бас бүрэн гүйцэд тооцож чадахгүй, төлөвлөсөн хэмжээнээс илүү хэмжээний орлого гардаг ийм явдал байгаа юм билээ. Тийм учраас цаашид бид төлөвлөлтөндөө баримталдаг арга зүй, норм норматив бусад зүйлсээ сайжруулах энэ чиглэлээр маш их ажил хийх шаардлагатай байна гэж үзэж байгаа. Төлөвлөгөөнөөс давсан орлогын тодорхой хэсгээр урамшуулал үзүүлдэг ийм журам үйлчилж байгаа. Энэ журам тухайлбал 2005 оны 12 дугаар сард намайг сайд болохоос өмнө ийм журам шинэчлэгдэж батлагдсан. Тэр журмын дагуу зарим төрийн захиргааны байгууллагуудад тодорхой хэмжээний төлөвлөгөөнөөс давсан орлогоор хэмнэгдсэн орлогын тодорхой хэсгээр урамшуулал өгсөн ийм явдал байгаа. Өөрийн орлогын тодорхой хэсгээр буцааж урамшуулах. 

Навигацийн орлого юунаас болж буурсныг би үнэндээ хариулж чадахгүй юм. Зам, тээвэр, аялал жуулчлалын сайд Цэнгэл байсан бол энэ асуултад илүү бодитой хариулах байхаа гэж би бодож байна.

Д.Лүндээжанцан: -Манай төсвийн ерөнхийлөн захирагчид баймаар байгаа юм. Би бас утасдаад л байна зарим руу нь. Дамиран гишүүн асуултаа асууя.

Ц.Дамиран: -Надад хоёр асуулт байна. Төсвийн ерөнхийлөн захирагчдын төсөв хэтрүүлсэн асуудлаар олон гишүүн асуулт асууж байна. Энийг хоёрдугаар хэлэлцүүлгийн явцад тайлбарлаад ойлголцоно байх гэж найдаж байна. Би хоёр зүйл тодруулъя. Нэгдүгээрт нь Засгийн газрын нөөц хөрөнгийн 2006 оны гүйцэтгэлийг 69 дүгээр хуудас дээр байна. Яахав гал түймэр юм уу байгалийн гамшиг болоод бидний төлөвлөгдөөгүй ажил зөндөө гардаг. Энийг хүлээн зөвшөөрдөг. Тэгэхдээ салбарын яам нь юм уу тухайн орон нутаг нь ажлаа сайн мэддэггүйгээс болдог юм уу 400-500 сая төгрөгийн ажлыг гэв гэнэтхэн Засгийн газрын нөөц хөрөнгөөс гаргана гээд гарсан байна лээ. Жишээлбэл Даланзадгадын станц гэхэд л 470 сая төгрөг. Шивээ-Овоогийн Говьсүмбэр аймгийн Чойр хотын дулаан халаалтын зуух, барилгын шинэчлэлт гээд 493 сая төгрөг гээд зөвхөн энэ 2 обеъкт бараг тэрбум төгрөг болчих гээд байгаа байхгүй юу. Иймэрхүү их хэмжээний юм төлөвлөгөөнд нь оруулаад урьдчилан тэр яам нь байдаг юм уу мэргэжлийн яам нь эсвэл орон нутгууд нь урьдчилан хөрөнгө оруулалтын төлөвлөгөөнд оруулж ирж болдоггүй байсан юм болов уу, энэ ямар учиртай юм бэ? Яагаад энэ яахав нэг хоёр зуун сая юм уу үнэхээр хөлдөж үхчих гээд байгаа бол шийддэг асуудал байдаг л даа. Тэгэхдээ энэ арай л хөрөнгөний хэмжээ их байгаа байхгүй юу нэгдүгээрт.

Хоёрдугаар асуулт нь энэ Засгийн газрын 2006  оны санхүүгийн нэгтгэсэн тайлан гэсэн номны 42 дугаар хуудаснаас эхэлье. Энэ Засгийн газрын урт хугацааны зээлийн авлагын бүтцийг танилцуулсан байна л даа.Энэ дээр ерөөсөө хувьчлагдаад олон жил болсон олон объектууд байна. Жишээлбэл Ноосимпекс, Арьсимпекс, Разноимпекс гээд л дээд тал нь 10 тэрбум төгрөг дунджаар хоёр гурван тэрбум төгрөгний ийм өр байгаа юм байна. Хувьчлалд орохдоо энэ зээлийн өрийн энэ ашгийг өөрөөр хэлбэл энийг хувьчлаад авчихсан компани төлөх юм уу, Засгийн газар төлөх юм уу энийг тайлбарлаж өгөөч гэсэн ийм хоёр асуулт байна.

 Н.Баяртсайхан: -Их хурлын даргаа, сайд нарыг байлгуулах талаар та анхаарч өгөөч. Жишээлбэл Даланзадгад, Шивээ-Овоогийн энэ уурын зуухыг янзлах, цэгцлэх асуудлыг мэдээж Сангийн сайд Засгийн газрын хуралдаанд оруулж хэлэлцээгүй шүү дээ. Эрдэнэбат сайд оруулж ирээд ерөөсөө ийм арга хэмжээ авахгүй бол цаана чинь Даланзадгад хот хөлдөх гэж байна, Шивээ-Овоо  Говьсүмбэр дээр уурын зуух дэлбэрчихлээ, энийг засаж янзлахгүй бол Говьсүмбэр хүнд байдалд орлоо гээд асуудлыг хэлэлцүүлж байсан. Тэгэхээр холбогдох сайд нарыг нь байлгах талаар та анхаарч өгөхийг  хүсч байна.

Тэр зээлийн авлагатай холбоотой асуулт Монгол улсын Засгийн газрын 2006 оны санхүүгийн нэгтгэсэн тайлан гэдгийг хэрэг дээрээ анх удаа гаргаж байгаа юм. Өнгөрсөн жил туршилтын журмаар бол гаргасан.  Улсын секторын нягтлан бодох бүртгэлийн олон улсын стандарт гэж байдаг. Энэ олон улсын стандартад шилжих шилжилтийн хугацаа 2006 оны 12 дугаар сарын 31-ний өдрөөр эхэлж байгаа юм. Энэ хугацаа бол 2009 он хүртэл 3 жил үргэлжлэх ёстой. Энэ шилжилтийн хугацаанд бид анх удаагаа Монгол улсын санхүүгийн Засгийн газрын санхүүгийн нэгдсэн тайланг гаргалаа л даа. Энэ санхүүгийн нэгдсэн тайланг гаргасны ач холбогдол бол Монгол улсын Засгийн газрын өмч хөрөнгө чухам хэд юм бэ гэдгийг харж явах, дараа дараагийн жилүүдэд нь харьцуулж  явахад маш их чухал ач холбогдолтой. Үндсэн хөрөнгө нь хэд байгаа юм бэ, биет бус хөрөнгө нь  хэд байгаа юм бэ, мөнгөн хөрөнгө нь хэд байгаа юм бэ, өр авлага нь хэд байгаа юм бэ гэх мэтчилэн эдгээр үзүүлэлтүүдтэй харьцуулах ийм чухал ажил энэ жилээс эхэлж  хийгдэж байгаа. 

Тэгээд энэ дээр бид ерөөсөө одоогийн эдийн засагт байгаа нөхцөл байдлыг илэн далангүй зүйлийг шийдсэн.Үүнтэй холбоотойгоор бид урт болоод богино хугацаат зээлийн өр авлага, гадаад зээлийн өр авлагыг нэгбүрчлэн  танилцуулсан байгаа. Тэгэхээр энэ дээр ямар нөхцөл байдал ажиглагдсан бэ гэхлээр Сангийн яаман дээр бол авлага гээд бичигдчихсэн, тэр авлагыг төлөх ёстой өглөгтэй байгууллагууд нь аль хэдийнэ хувьчлагдчихсан ийм газар ийм байдал үүсчихсэн байгаа юм билээ. Тийм учраас энийг хэрхэх вэ, яах вэ гэдгийг бид юутай ч болов байдлаа нэг мэдээд авъя, дараагийн ээлжинд асуудлыг хэрхэн шийдвэрлэх вэ гэдэг арга замаа хэлэлцэх нь зүйтэй гэсэн ийм байр суурьтай байгаа юм. Хувьчлагдсан аж ахуйн нэгжүүдийн нэр дээр авлага бичигдсэн  зүйл бол бий.

Д.Лүндээжанцан: -Тэгэхээр ингэе. Одоо 2 гишүүн үлдэж байна. Уул нь  13 цагаас өмнө дуусгаад байнгын хороодод шилжүүлчихье гэсэн чинь гишүүд алга байна. Ерөнхийлөн захирагчид алга байна. Одоо аягүй бол өнөөдөр ингээд юмаа ярьчихсан ерөнхийлөн захирагчид 15 цагийнхаа хуралд  орж ирэхгүй алга болно, гаалийн хууль  хэлэлцэнэ, ийм учраас 15 цагт бүх сайд нар бүгдээрээ хуралдаа орж ирж энэ гишүүдийн асуултанд хариулах хэрэгтэй. Адъяа гишүүн, Дондог гишүүн  хоёр асуулт тавиад дуусна. Зарим нэг үлдсэн асуултыг асуугаад дараа нь гишүүд яагаад, тэгээд байнгын  хороод төсвийн зарлагын хороонд шилжүүлэх болно. Хэрвээ энэ сайд нар байсан бол өнөөдөр проблемгүй дуусах байлаа шүү дээ. Цаг алга байна. 5-хан минут дутуу байна.

Сая Сангийн сайд тийм санал тавьсан, сайд нарыг байлцуулъя гэж. Нээрээ энэ чинь Эрчим хүчнийх нь сайд байх ёстой шүү дээ. Бусад сайд нар. Хуулиараа л явцгаая. 

Үдээс өмнөх хуралдаан 12 цаг 55 минутад завсарлав.

Д.Лүндээжанцан: -2 гишүүн асуулт асуух ёстой. Санал хураалт  явагдахгүй. Төсвийн гүйцэтгэлийн тайлан хэлэлцэж байна. Хариулах Засгийн газрын гишүүд хуралдаа орж ирье.

 Су.Батболд гишүүн, Бат-Эрдэнэ гишүүн, Буд гишүүн, Ганди гишүүн, Дамиран гишүүн, Жаргал гишүүн, Занданшатар гишүүн, Мөнх-Оргил гишүүн, Наранцацралт гишүүн, Нямсүрэн гишүүн, Одбаяр гишүүн, Одончимэд гишүүн, Очирхүү гишүүн, Пүрэвдорж гишүүн, Туяа гишүүн, Тэрбишдагва гишүүн, Улаан гишүүн, Хүрэлсүх гишүүн, Цанжид гишүүн сая байсан, Цэнгэл гишүүн, Цэрэнбалжир гишүүн, Н.Энхболд гишүүн, Энхтүвшин гишүүн, Эрдэнэсүрэн гишүүн ирсэн байна, За гишүүд. Ардчилсан намын зөвлөлийнхөн бас хуралдаа ирэхийг хүсч байна. Эх орон нам, Иргэний зориг нам, Бүгд найрамдах намын төлөөлөл, Үндэсний шинэ намын төлөөлөл хуралдаа ирье. Намын дарга нар ирцийг сайн анхаараарай.

Эх орон намынхан ирээрэй. Эрдэнэбат сайд нь хөдөө явсан гэсэн. Жаргал гишүүн, Цэрэнбалжир гишүүн нар хуралдаа ирэхийг хүсч байна. Үндэсний шинэ нам Наранцацралт гишүүн, Батхуяг гишүүн, Сономпил гишүүн 3 байгаа. Иргэний зориг намынхан. Бүгд найрамдах намын дарга өчигдөрөөс хойш алга байна. 

Засгийн газрын гишүүн, бусад намын дарга нарыг энэ хуралд дуудаач намынхан аа, сайд нар аа. За Их хурлын гишүүд хуралдаандаа ирье. Ер нь зарим нь плакат  гарын үсэг зуруулж байх шиг байна шүү. За гишүүд хуралдаа орж ирье. 2 гишүүн ороод ирвэл. 

Ямар юмандаа гарын үсэг зурчихав? Харин микрофонгүй ярьж байна л даа. Хурал дотор юм барьчихаад яваад байна гэж хэлж байна шүү дээ. Ямар юм бариад яваа юм бэ? За хуралдаандаа ирцгээе. 

Л.Гүндалай: -Их хурлын дэд дарга аа. Үндсэн хууль зөрчсөн Нямдоржийг огцруулахаас нааш Ард түмний нам УИХ-д орохгүй ээ.

Д.Лүндээжанцан: -Өөрөө орохгүй гэж олон удаа хэлж байна. Микрофондоо албан ёсоор нэг л хэлбэл болоо юм биш үү. Эсвэл тэрийг болихыгоо яривал болоо биз. Зоригт гишүүнээ хуралдаа сууя. Буд гишүүн та  хуралдаа 35 минут хоцорлоо. Арвин гишүүн, Бадамжунай гишүүн, Батаа гишүүн, Б.Бат-Эрдэнэ гишүүн, Ганди гишүүн, Жаргал гишүүн, Мөнх-Оргил гишүүн, Наранцацралт гишүүн, Нямсүрэн гишүүн, Одбаяр гишүүн нар хуралдаа ирэхийг мэдэгдэж байна.За гишүүд хуралдаандаа ирье. Батхуяг гишүүн, Жаргал гишүүн, Цэрэнбалжир гишүүн, Наранцацралт гишүүн нарыг хуралдаа ирэхийг урьж байна. Су.Батболд дарга Засгийн газрын гишүүн, бусад намын сайд нараа авчирмаар байна.

Су.Батболд: -Дуудаж байна.

Д.Лүндээжанцан: -Энэ чинь намын 2 бүлэгтэй тэнцэх гишүүд байгаа шүү дээ үндсэндээ. 16, бараг 15 Их хурлын гишүүн байгаа шүү тэгж яривал. Адъяа гишүүн асуултаа асууя даа одоо. Хүрсэн, 40 гишүүн байна. Гарсан гишүүн буцаад ороод ир л дээ. Гүндалай гишүүн Дэгийн хуульд заасны дагуу хурлаа албан ёсоор хаялаа гэж өнөөдөр 3 удаа орж ирж ирцэнд орчихоод мэдэгдчихээд гарч байна гэдэг чинь ирцэнд ороод татгалзсанаар тооцдог.  Хэрвээ санал хураасан тохиолдолд татгалзсанд оруулдаг. Энэ дэгээрээ явж байгаа гэдгийг бас хэлье. Гүндалай гишүүн бол албан ёсоор өнөөдөр   гуравдахиа орхилоо гэдгээ мэдэгдээд гарсан. Ардчилсан намын зөвлөлийн ахлагч Гансүх бас хуралд оролцохгүй гэдгээ мэдэгдсэн байгаа. Тийм учраас энэ хурлын ирцэнд ороод явж байгаа гэдгийг хэлье. Одоо Адъяа гишүүн асуултаа асууя.

Г.Адъяа: -Би Эрдэнэбат сайдаас асуух асуулт байсан юм. Одоо больё. Хоёрдугаарт нь, Баяртсайхан сайдаас асуух  уу, Хөдөлмөрийн сайдаас асуух уу.  Саяхан энэ Нийгмийн бодлого байнгын хорооны шугамаар энэ хөдөлмөр эрхлэлтийн санд шалгалт хийсэн юм байна лээ. Энэ дотор 2005, 2006 онд энэ улсын төсвийн 0.3 хувьтай тэнцэх тэр хэмжээтэй тэнцэх хөрөнгийг санд шилжүүлэх тийм журамтай. Тэгэхээр энэ 2 жилийнх ерөөсөө огт шилжээгүй гэсэн ийм мэдээлэл байгаа юм байна лээ. Тэгэхээр 2006 оны төсвийн гүйцэтгэл гарах үед ийм юм гарсан юм уу. Тэгэхээр Дэмбэрэл сайд энийг сайн мэдэж байгаа байх л даа. Дэмбэрэл сайд хөдөлмөр эрхлэлтийн санд энэ улсын төсвөөс орох ёстой 2005, 2006 оны хөрөнгө шаардлагагүй байсан юм уу ер нь санд ийм хөрөнгө шаардлагагүй байсан юм уу, энийг Дэмбэрэл сайд тодруулж өгөөч ээ. 2006 оны төсвийн гүйцэтгэл дээр 900 тэрбум сая төгрөг хэмнэсэн гэсэн ийм нэг тооцоо байгаа юм. Хөдөлмөр эрхлэлтийг дэмжих тэр зардлаас сангаас 400, 900 гаруй сая төгрөг хэмнэгджээ гэсэн тооцоо байгаа юм. Тэгэхээр энийг арга хэмжээ нь хийхээ больсон юм уу, ер нь шаардлагагүй байсан юм уу, энийг хэлж өгөөч.

Д.Лүндээжанцан: Баяртсайхан сайд. Тэгвэл Дэмбэрэл сайд хариулъя даа.

Д.Дэмбэрэл: -Баярлалаа. Энэ их чухал асуулт байгаа юм. Хөдөлмөр эрхлэлтийн асуудал нь улсын хэмжээнд бэрхшээлтэй болчихсон, ажлын байр гаргах шаардлага байж байгаа, яагаад ч юм өнгөрсөн жил төсөв хэлэлцэх, батлах үеүдэд энэ дандаа хасагдсан юм байна лээ. Тэгээд хөдөлмөр эрхлэлтийн сангийн зарим хөрөнгийн зарцуулалтыг та нар гүйцээгээгүй байж улсын төсвийн 0.3 хувьтай тэнцэх хэмжээний хөрөнгө дахиж авах гээд яах юм бэ гэсэн байдлаар хасагдсан гэж би тэгж тайлбар гарсан гэж сонссон. Тэгэхлээр одоо бол бид нар төсвийн тодотголд энийг оруулчихсан явж байгаа. Өнгөрсөн оны 2.2 тэрбум төгрөгийг бол өнөө жил авч зарцуулах, дээр нь 3.0 тэрбум  гаруй төгрөгийн 0.3 хувьтай тэнцэх энэ оныхоо хөдөлмөр эрхлэлтийн санд орох ёстой тэр хөрөнгийг бол зохих 0.3 хувиар нь авч зарна гэсэн ийм бодолтой байгаа. Ингээд нийтдээ 6.0 тэрбум төгрөгийг төсвийн тодотголд оруулж байгаа. 

 Ер нь хөдөлмөр эрхлэлтээс бид нар 7.5 тэрбум төгрөгийг өнөө жил улсын төсөвт суулгаж өгсөн байгаа. Энэ 80 мянган ажлын байртай холбогдуулаад хөдөлмөр эрхлэлтийг нэмэгдүүлэх, ажлын байр гаргахтай холбогдуулсан энэ хөрөнгө бол үнэхээр хомсдож байгаа юм. Ийм учраас энэ өнгөрсөн оны зарцуулж чадаагүй үлдэж байгаа хөрөнгийг авч зарах, өнөө жилийн төсвийн тодотголоор 2007 оны 0.3 хувийг авч зарах бодолтой байгаа. Энэ бол хуучин тэгж явж ирсэн байна лээ. Ер нь хөдөлмөрийн асуудалд, ажлын байрны асуудалд тавих анхаарал жаахан сулдуу явж ирсэн тэр талтай холбоотой юм болов уу гэж ерөнхийдөө ингэж үзэж байгаа. Одоо ажлын байрны болон хөдөлмөр эрхлэлтийн асуудал нэн чухал тэргүүлэх байр сууринд тавигдаж байгаа энэ нөхцөлд  зохих хэмжээний мөнгийг зарах шаардлага гарч ирж байгаа гэж ингэж үзэж байгаа.

Д.Лүндээжанцан: -Дондог гишүүн асуултаа асууя.

Д.Дондог: -Асуултууд нэлээн давхцаж байна. Гэхдээ би 2-3 зүйл асууя. Энэ алт, зэсийн үнийн өөрчлөлтөөс өөр ямар салбар бүтцээр орлого нэмэгдсэн байна вэ гэж асуумаар байна нэгдүгээрт. 

Хоёрдугаарт нь бараа үйлчилгээний үнэ тариф нэмэгдсэнээс төсөв хэтэрсэн гэж байгаа.  Тэгэхээр өөр нөлөөлсөн юм юу байна энэнээс гадна төсөв хэтрэхэд нөлөөлсөн өөр зүйл юу байна вэ гэж.Гуравдугаарт энэ төсөв батлагдах үед бас батлагдаагүй орж багтаагүй юмнууд байгаа юм л даа. Тэгэхээр энэ хэтэрсэн зардлаас тийм ямар ямар асуудлуудыг шийдсэн байна вэ?  

Дөрөвдүгээрт, энэ орлогоо өөрөө зарцуулдаг журам байгаа юм. Орлого бүрдүүлдэг байгууллагууд орлогоо өөр дээрээ авч зарцуулдаг.Энэ хэр оновчтой шийдвэр юм бэ. Энийг  эргэж харах, ярьж хөөрч байгаа юм байгаа юу гэсэн ийм 4 асуулт байна.  

Н.Баяртсайхан: -Баярлалаа. Тэгэхээр энэ Монгол улсын төсвийн орлого сүүлийн үед нэмэгдэж, төсвийн тэнцэл ашигтай гарч байгаагийн нэг үндсэн шалтгаан бол мэдээж манай экспортын гол нэр төрлийн бүтээгдэхүүний дэлхийн зах зээлийн  үнэ  өсч байгаатай шууд холбоотой. Түүнээс гадна ер нь манай Монголын эдийн засаг бүхэлдээ өргөжин хөгжиж байгаа гэдгийг хэлэх хэрэгтэй. Эдийн засагт өсөлт, тэлэлт явагдаж байна. Үүнийг дагаж татвар төлөгчдийн эгнээ нэмэгдэж, татварын бааз суурь өсөж,  энэ хэмжээгээр улсын төсөвт орж ирэх төсвийн орлого өсч байгаа. 

Сүүлийн үед эдийн засагт бүтцийн өөрчлөлт гарч байгаа. Уул уурхайн салбарын эзлэх  хувийн жин нь өсч байна. Уул уурхай, томоохон орд газрууд ашиглалтанд оруулах ийм бэлтгэлүүд хийгдэж  байна. Эдийн засагт чухал ач холбогдол эзэлж байгаа бас нэг салбар бол үйлчилгээний салбар болж гарч ирсэн. Дотоодын нийт бүтээгдэхүүний 40 орчим хувийг үйлчилгээний салбараас орж ирдэг боллоо. Сүүлийн жилүүдэд байгаль, цаг агаарын нөхцөл байдал сайхан байсантай холбоотойгоор  хөдөө аж ахуйд өсөлт гарч байна.Мал сүргийн тоо зөвхөн 2006 онд гэхэд л 4 сая гаруй толгой малаар өслөө. Газар тариалангийн салбарт өөрчлөлт гарлаа. Энэ бүгдийг дагаж эдийн засагт өсөлт гарч энэ хэмжээгээр улсын төсөвт орж ирэх орлогын хэмжээ өсч нэмэгдэж  байгаа гэдгийг хэлэх хэрэгтэй. Би бас өөрийнхөө сая хэлсэн үгэндээ тэмдэглэж хэлсэн байгаа. 

Сүүлийн үед ажиглагдаж байгаа нэг байдал бол татварын өөрчлөлт шинэчлэлт хийсэнтэй холбогдож ер нь бизнесийн тийм идэвхжил бий болох байдал ажиглагдаж эхэллээ. Хэдийгээр бид татварын хувь хэмжээг нэлээд хэмжээгээр бууруулсан боловч харин ч одоо улсын төсөвт орж ирэх орлогын хэмжээ нь өмнөх жилүүдтэй харьцуулахад өсөж нэмэгдэх ийм төлөв байдал ажиглагдаж байна. Төсөв хэтрэхэд нөлөөлсөн хүчин зүйл гэдэг дээр би сая Их хурлын гишүүдийн асуултанд хариулахдаа нөлөөлсөн. Энэ бол Монгол улсын хөгжлийн сантай холбоотой байгаа.  Гэхдээ манай төсвийн ерөнхийлөн захирагч нар төсвийн зарим ерөнхийлөн захирагч нар өөрсдийнхөө төсвийг хэтрүүлсэн ийм нөхцөл байдал гарсан. Тэрний  нэг үндсэн шалтгаан бол манай зарим агентлагууд өөрсдөө ихээхэн хэмжээний орлого олдог, тэгээд түүнийгээ өөрсдөө мэдэж захиран зарцуулдаг ийм нөхцөл байдал гарсан.Тухайлбал гадаадын иргэдийн энэ асуудлыг гадаадын харьяатын асуудлыг хариуцсан агентлаг дээр ийм нөхцөл байдал гарсан.  Ашигт малтмалын хэрэг эрхлэх газар дээр бас ийм нөхцөл байдал үүссэн байж байгаа. Энэ байдлыг бид цэгцлэхийн тулд ихээхэн анхаарч ажиллаж байна.

Ашигт малтмалын хэрэг эрхлэх газар дээр ийм зохисгүй нөхцөл байдал байна гэдэг сигналыг бид нэлээд эрт авсан. Тэгээд Үйлдвэр, худалдааны сайдаар ажиллаж байсан Жаргалсайханд би удаа дараа бичиг явуулсан. Наадахаа боль оо, дансаа авчирч Монгол улсын төрийн санд байршуул аа, ийм байдал гаргаж болохгүй гэж бид удаа дараа мэдэгдэж байсан боловч бидний шаардлагыг хүлээж аваагүй. Арилжааны банкин дээр байршуулаад байсан, тэгээд сая би хэллээ. Үйлдвэр, худалдааны сайдын үүрэг гүйцэтгэгч байх хугацаандаа энэ агентлагийн дансыг төрийн сан дээр авчирч одоо байршлуулж бид нар энийг дэг журамд нь оруулж ажиллаж байна.

Орлогоо өөрөө зарцуулдаг нь ямар учиртай юм бэ гэж байна. Энэ яахав Төсвийн байгууллагын удирдлага санхүүжилтийн тухай хуулийн дагуу төлөвлөгөөнөөс давсан орлого, хэмнэгдсэн зардлыг зарцуулах, тайлагнах ийм журам гэж байдаг. Энэ журам бол Сангийн сайдын тушаалаар батлагдсан  журам. Тэгэхээр энэ журмын дагуу төлөвлөгөөнөөс давсан орлого, хэмнэгдсэн орлогын тодорхой хэсгийг тухайн төсвийн байгууллагад үлдээж ашиглуулдаг, зарцуулдаг ийм байдал бас байгаа. Энэ журмын дагуу төсвийн байгууллагуудад  олгох тэр хэмнэлтийн хэмжээг бид дараа жилийнхээ төсөв зохиох үедээ олигтой сайн тооцож суулгадаггүй, гэхдээ он гарсны дараагаар төсвийн хэмнэлтийн тодорхой хэсгийг төсвийн байгууллагуудад буцааж өгдөг. Үүнтэй холбоотойгоор бас УИХ-аар батлагдсан төсөв дээр нэмж хэмнэгдсэн зардлыг нь төлөвлөгөөнөөс давсан орлогын тодорхой хэсгийг ашигладаг учраас үүнтэй холбоотойгоор төсөв хэтэрсэн мэт ийм байдал гарч ирж байгаа. Жишээлбэл бид Их хурал дээр аваад үзье. Тухайлбал УИХ-ын Тамгын газрын төсөв 497 тэрбум төгрөгөөр нэмж зарцуулсан явдал бол УИХ-ын төсөв хэтрэхэд нөлөөлсөн гэсэн дүгнэлтийг бид нар хийж байгаа. 497 сая төгрөгөөр.

Энэ юутай холбоотой вэ гэвэл 2005 оны төсвийн хэмнэлтээс 297 сая төгрөгийг УИХ-д Сангийн сайдын тушаалаар буцааж өгсөн. Тэр хэмнэлтийг УИХ-ын энэ чуулганы танхимыг засаж сайжруулахад  зарцуулсан байгаа. Гэтэл энэ бол 2006 оны УИХ-ын төсөвт суугаагүй, тусаагүй байсан мөнгө, энэ бол 2005 оны хэмнэлтээс олгосон мөнгө учраас УИХ-ын төсөвт тухайлбал 497 сая төгрөгөөр хэтэрсэн мэт ийм  аудитын дүн гарч ирсэн байгаа. Гэхдээ энэ цаанаа ийм учиртай юм. Ер нь бол цаашдаа төсөв зохиохдоо Засгийн газрын хувьд, ялангуяа Сангийн яамны хувьд анхаарч энэ урд жилүүдийнх нь төсвийн хэмнэлтийн тодорхой хэсгийг  Төсвийн байгууллагын удирдлага санхүүжилтийн тухай хуулиар олгодог, үүнийгээ тухайн оных нь төсөвт тусгаж суулгаж ингэж явах явдал бол төсвийн сахилгыг сайжруулах нэг чухал арга зам юм байна гэсэн дүгнэлтийг бид хийж байгаа.

Д.Лүндээжанцан: -Ингээд УИХ-ын гишүүдээс асуух асуулт дууслаа. Одоо үг хэлэх гишүүд үгээ хэлье. Үг хэлэх гишүүн байна уу? Алга байна /12.25-12.55. 12.55-16.0, Д.Энэбиш/.


2006 оны төсвийн гүйцэтгэлийн нэг дэх хэлэлцүүлэг дууслаа. 2006 оны төсвийн гүйцэтгэлийг хоёр дахь хэлэлцүүлэгт бэлтгүүлэхээр Төсвийн зарлагын хяналтын дэд хороо болон бусад бүх байнгын хороодод шилжүүллээ. 


Уг асуудлыг 16 цаг 00 минутад хэлэлцэж дуусав. 

Дөрөв. Гаалийн тариф, гаалийн татварын тухай хуулиудын 

шинэчилсэн найруулгын төсөл (хэлэлцэх эсэх)


Д.Лүндээжанцан: - Гаалийн тухай, гаалийн татварын тухай хуулийн төслийг хэлэлцье. Хууль санаачлагчийн илтгэлийг Сангийн сайд Н.Баяртсайхан танилцуулна. Н.Баяртсайхан сайдыг индэрт урьж байна. 


Н.Баяртсайхан: - УИХ-ын дарга, эрхэм гишүүд ээ, 


Монгол Улс Дэлхийн гаалийн болон худалдааны байгууллагын гишүүн орны хувьд гаалийн хууль тогтоомжийг дэлхий нийтийн жишигт нийцүүлэх, тарифын болон тарифын бус бодлогыг оновчтой тодорхойлох, гаалийн бүрдүүлэлтийн горимыг жинхэнэ эдийн засгийн агуулгаар нь хэрэгжүүлэх, гаалийн бодлогыг дэлхийн болон бүс нутгийн гаалийн бодлого, стратеги төлөвлөгөө, гаалийн шинэчлэлийн хөтөлбөртэй уялдуулах үүднээс 1996 онд батлагдсан гаалийн тухай болон гаалийн тарифын тухай хуулийг шинэчлэн найруулж 2006 оны 8 дугаар сарын 2-ны өдрийн Засгийн газрын хуралдаанаар оруулж УИХ-д өргөн барьсан юм. 


Монгол Улс Дэлхийн гаалийн байгууллагын тулгуур конвенци болох гаалийн бүрдүүлэлтийн горимыг уялдуулах, хялбарчлах тухай Киотогийн конвенцид нэгдэн орж 2006 оны 10 дугаар сарын 01-ний өдрөөс албан ёсны бүрэн эрхт гишүүн болсонтой холбогдуулан гаалийн тухай хуульд уг конвенцид заагдсан гаалийн бүрдүүлэлтийн горимыг иж бүрнээр нь тусгах. Журмаар зохицуулж байсан зарчмын асуудлуудыг хуульчилж өгөх үүргийг УИХ-ын Хууль зүйн байнгын хороо, хуулийн ажлын хэсгээс өгсөн үүргийн дагуу зохих нэмэлт, өөрчлөлт оруулан боловсруулахаар УИХ-д өргөн барьсан дээрх хуулийн төслийг татаж авсан. Ийнхүү бүтцийн хувьд зарим өөрчлөлт орсон болон агуулга, зохицуулах асуудлын хувьд илүү цар хүрээг хамарсан Гаалийн тухай болон гаалийн тариф, гаалийн татварын тухай хуулийн төслийг Засгийн газрын 2007 оны 4 дүгээр сарын 4-ний өдрийн хуралдаанаар хэлэлцүүлж УИХ-д өргөн мэдүүлсэн юм. 


Гаалийн тухай хуулийн шинэчилсэн найруулгын талаар танилцуулъя. 


Одоо мөрдөж байгаа Гаалийн тухай хууль 11 бүлэг, 91 зүйлээс бүрдэж байгаа бол шинэчилсэн найруулсан Гаалийн тухай хуулийн төсөл 16 бүлэг, 314 зүйлээс бүрдэж байна. Төсөлд бараа, тээврийн хэрэгслийг гаалийн хилээр нэвтрүүлэх үндсэн зарчим, мэдээлэл зөвлөгөө, гаалийн байгууллага болон түүний албан тушаалтны үйлдэл, эс үйлдэхүй, шийдвэрийн талаар гомдол гаргах, бусад горим зэрэг бүлэг, бараа олгох, гаалийн бүрдүүлэлтийн горимын нийтлэг үндэслэл, барааг хүлээн авахаас татгалзах горим, улс хоорондын тээврийн үйлчилгээний барааг гаалийн хилээр нэвтрүүлэх горим, дипломат төлөөлөгчийн газар болон түүнтэй адилтгах бусад байгууллагын албан хэрэгцээний барааг гаалийн хилээр нэвтрүүлэх, оюуны өмчийн эрхэд хамаарах гаалийн барааг гаалийн хилээр нэвтрүүлэх, мэдээллийн систем, мэдээллийн технологийг гаалийн үйл ажиллагаанд ашиглах, гаалийн хяналтын нэмэлт нөхцөл зэрэг шинэ бүлгүүдийг нэмж орууллаа. 


Гаалийн үйл ажиллагааг олон улсын зарчим, стандартад нийцүүлэн хялбарчлах, гадаад худалдаанд оролцогчдод гаалийн таатай орчин бүрдүүлэх зорилгоор нэг багц мэдүүлгээр гаалийн бүрдүүлэлт хийх, гаалийн мэдүүлгийг хүлээн авахаас татгалзах, мэдүүлгийг хүчингүй болгох, барааг гаальд мэдүүлэх хэлбэр, дипломат төлөөлөгчийн газар, түүнтэй адилтгах байгууллагын бараанд гаалийн бүрдүүлэлт хийх, барааг хүлээн авахаас татгалзах зэрэг гаалийн бүрдүүлэлтийн горимыг хэрэгжүүлэхтэй холбогдсон зүйл заалтыг бас шинээр нэмж оруулсан болно. 


Гаалийн байгууллагаас иргэд, аж ахуйн нэгжид үзүүлж байгаа үйлчилгээг түргэн шуурхай болгох зорилгоор гаалийн үйл ажиллагаанд оролцогчдын эрх үүрэгтэй холбогдолтой зарим зүйл заалтыг хуульчлах зайлшгүй шаардлагатай гэж үзсэн. Тухайлбал, гаалийн мэдүүлэгч, түр агуулах, гаалийн зуучлагч, тээвэрлэгчдийн үйл ажиллагаа эрхлэгчдийн эрх зүйн байдлыг баталгаажуулах, тэдгээрийн эрх үүргийг нарийвчлан тогтоох, гаалийн зорилгоор магадлан шинжилгээ хийхтэй холбогдсон зүйл заалтыг шинээр нэмж тусгалаа. 


Гаалийн тариф, гаалийн татварын тухай хуулийн шинэчилсэн найруулгын төслийг танилцуулъя. 


Одоо мөрдөж байгаа гаалийн тарифын тухай хууль 9 бүлэг, 30 зүйлээс бүрдэж байгаа бол шинэчлэн найруулсан Гаалийн тариф, гаалийн татварын тухай хуулийн төсөл 7 бүлэг, 47 зүйлээс бүрдэж байна. Гаалийн тарифын тухай хуульд гаалийн тариф нь ердийн нэн тааламжтай, хөнгөлөлттэй хувь хэмжээнээс бүрдэнэ гэж заасан боловч Монгол Улсын Их Хурлаас импортын барааны гаалийн тарифын хувь хэмжээг батлан гаргахдаа аль тарифт хамаарахыг тодорхой заагаагүйгээс хуулийн уг зүйл өнөөг хүртэл хэрэгжээгүй явж ирсэн юм. 


Олон улсын практикт хөнгөлөлттэй хувь хэмжээг зөвхөн өндөр хөгжилтэй орнууд, нэн буурай орнуудад сайн дурын үндсэн дээр ганцаараа үзүүлдэг зарчмыг баримтлан хуулийн төсөлд гаалийн тарифын тогтолцоог өөрчилж импортын барааны гаалийн тарифыг дэлхийн худалдааны байгууллагын гол зарчим болох нэн тааламжтай нөхцлөөр УИХ-аас нэн тааламжтай тариф хэрэглэх улсын жагсаалтыг Засгийн газраас баталж байхаар хуулийн төсөлд тусгалаа. 


Гаалийн тарифын зөвлөлийн үүргийг тодорхой болгож үйл ажиллагааг нь тогтвортой болгох чиглэлээр гаалийн тарифын зөвлөлийн нарийн бичгийн даргыг орон тооны байхаар тусгасан. Гаалийн үнэлгээний асуудлыг ил тод ойлгомжтой болгох зорилгоор гаалийн үнэ тодорхойлох аргуудыг нарийвчлан зааж өгч улсын хилээр оруулах, гаргах бараанд гаалийн болон бусад татвар ногдуулах суурийг тодорхойлж, татвар ногдуулах, хураах, төлөх, хэсэгчлэн төлөх, баталгаа гаргуулах, албадан төлүүлэх эрх зүйн харилцаанд оролцогчдын эрх, үүрэг хариуцлагыг тодорхой болгож хуульчилж өгсөн юм. 


Тусгай татвар, нөхөн төлөөсийн татвар, демпингийн эсрэг татвартай холбоотой харилцааг тусгайлсан хуулиар зохицуулах нь зүйтэй гэж үзэж гаалийн тарифын тухай хуулийн 8 болон 9 дүгээр зүйлд Монгол Улсын Засгийн газар нэмэгдэл татвар ногдуулж болох заалтуудыг хуулийн шинэчилсэн төслөөс хассан нь энэ бол урьд байсан хуулийн төсөлд явж байсан заалтууд байгаа юм. 


УИХ-ын эрхэм гишүүд ээ, Гаалийн тухай хуулийн шинэчилсэн найруулга, Гаалийн тариф, гаалийн татварын тухай хуулийн шинэчилсэн найруулгыг хэлэлцэн баталж өгөхийг та бүгдээс хүсье. Баярлалаа.


Д.Лүндээжанцан: - Н.Баяртсайхан сайдад баярлалаа. Одоо хууль санаачлагчийн илтгэлтэй холбогдуулан асуулт асуух гишүүд асуултаа асууя. Асуулт асуух гишүүн байна уу? За С.Оюун гишүүн асуултаа асууя. За Ц.Нямдорж дарга хурлаа удирдъя. 


С.Оюун: - 26 гишүүн л түрүүнээс хойш суугаад л, одоо бол 26 байна л даа. Ингээд л асуудал шийдээд л яваад байх юм. Би зүгээр энийг протоколд тэмдэглээсэй. Ирцгүй байж байж ингээд хурал яваад байна гэдгийг л хэлэх гэсэн юм. Олонхи бол өглөө спикерийн асуудлыг ярьж байхад ирц бүрдүүлж чадаж байсан шүү дээ. Яг чухал асуудал дээрээ олонхи, Хувьсгалт намын бүлэг ч бай, эрх барьж байгаа намуудтайгаа нийлээд ирцээ бүрдүүлж чаддаг шүү дээ. Тэрнийгээ бүрдүүлээд хурлаа, ажлаа хийгээд явж болно шүү дээ. Одоо ирц асуудал болохоороо ингээд ирцээ бүрдүүлдэггүй юм уу, сонирхолтойдоо ирдэг юм уу, тэрийг л би зүгээр тэмдэглэж хэлье гэж бодсон. 26 хүнтэй сууж л байна л даа. 


Ц.Нямдорж: - За гишүүд, С.Оюун гишүүний тавьж байгаа шаардлага зөв байна. Гишүүдийн өдрийн амгаланг айлтгаж байна. Надад дахиж итгэл хүлээлгэсэнд баярлалаа. Ингээд асуулттай гишүүд байвал нэрсээ өгье. Д.Лүндээжанцан дарга энэ Ардчилсан намын зөвлөлийн гишүүдийг юу гэж үзэх юм бэ нэг хурал удирдаж байсны хувьд орхисон гэж үзэх үү, завсарлага авсан гэж үзэх үү. Орж ирэхгүй байгаа тохиолдолд цаашдаа санал хураалтаа ямар журмаар явуулах юм. Энэ тал дээр Тамгын газар, Д.Лүндээжанцан дарга нэг тайлбар өгчихөөч. За Д.Лүндээжанцан дарга. Тасалж байна гэж үзэх юм уу? Гурван хувилбар байна шүү дээ. За Д.Лүндээжанцан дарга. 


За Ардчилсан намын зөвлөлийн Л.Гансүх дарга орж ирж энэ юу болоод байгаа асуудлаа хэлмээр байна. Хурал орхиж байгаа юм уу? Тасалж байгаа юм уу? Завсарлага авч байгаа юм уу? 


С.Оюун: - Дарга аа, Ардчилсан намгүй ч гэсэн өглөө ирц байсан шүү дээ. Олонхи нь ирцээ бүрдүүлье. 


Ц.Нямдорж: - Олонхи ирц бүрдүүлдэг хууль байхгүй ээ. Бүгдээрээ л ирцээ бүрдүүлэх ёстой. 


С.Оюун: - Чухал асуудал дээр…


Д.Лүндээжанцан: - За уучлаарай. Ер нь бол энэ С.Оюун гишүүний яриад байгаа бол зүйтэй. Сая бол ирцэнд орчихоод манай, одоо энэ Г.Занданшатар гишүүн, Ц.Дамиран гишүүн сая орж ирлээ.Уг нь байх нь байсан л даа. Ингээд байгаа мөртлөө үүдэнд очоод суучихаад, энэ танхимд дотор болохоор 34, 35 болоод байдаг. Үүдэнд болохоор тав зургуулаа очиж суучихаад ингээд байсан учраас бол, тэрнээс биш ирц бүрэн байсан гэдгийг, хүрч байсан гэдгийг хэлэх нь зүйтэй.


За хоёрдугаарт, Л.Гүндалай гишүүн бол микрофоныг нэг удаа, микрофонгүй 2 удаа, би одоо хурал орхиж байна гээд. Хурал орхисон тохиолдолд ирцэнд ороод, тэгээд энэ одоо нууц санал хураалт биш учраас энэ санал хураалтуудын явцад татгалзсан саналд орж тооцогддог. Ийм учраас энэ Л.Гүндалай гишүүн энэ юунд орж байгаа. 


Өглөө бол, өчигдрийн байдлаар бол хурал орхиж байна гэдгээ бол Ардчилсан намын зөвлөлийн ахлагч Л.Гансүх дарга хэлсэн. Өнөөдөр 17 хүнийхээ гарын үсгийг одоо, бичгийг бид нарт оруулж ирээд хуралд одоо оролцохгүй гэдгээ хэлсэн байгаа. Ийм учраас энэ дэгийн хуулийн дагуу ирцэнд ороод татгалзсанаар тооцогдоод явах учиртай. Гэлээ гэхдээ энэ тохиолдолд санал хураах явцад, дэгийн дагуу санал хураах явцад олон санал унах одоо тийм юунд орно. Энэ санал хураалтууд байдаг учраас зүйл бүрээр хэлэлцэх эсэх юм уу, санал хураалт болгон дээр оролцохгүй байгаа 18 гишүүн татгалзсан саналд ороод явах учраас энэ саналууд бол нэлээн их хэлбэлзэх, санал хураалтанд бол одоо, саналууд унах ийм тохиолдлууд гардаг учраас маш сайн одоо хариуцлагатай санал өгөх асуудлууд гараад, маш чухал саналууд ч гэсэн унах ийм боломжтой гэж ингэж л үзэж байна. 


Ц.Нямдорж: - Өглөө хуралд оролцохгүй гэсэн бичиг өгсөн юм уу? 


Д.Лүндээжанцан: - Хуралд оролцохгүй гэсэн бичиг өгөөгүй. За Н.Лувсанжав дарга аа. Би энэ Тамгын газрын ерөнхий нарийн бичгийн даргад бичгийг нь өгсөн байгаа. Яагаав нөгөө 17 гишүүн… 


Ц.Нямдорж: - Ардчилсан намын зөвлөлийн гишүүд хуралд ирэхгүй байгаа явдлыг тасалсан гэж үзэх үү? 


Н.Лувсанжав: - Надад яг тэр, Д.Лүндээжанцан дарга аа, танд очсон бичиг ирээгүй байгаа. 


Д.Лүндээжанцан: - Үгүй ээ, ирэхээр нь өгчихсөн. 


Н.Лувсанжав: - Тэр чинь арай өөр юм байсан. 


Ц.Нямдорж: - Н.Лувсанжав дарга аа, Ардчилсан намын зөвлөлийн гишүүдийг дэгээр одоо хурал орхисон гэж үзэх үү? Завсарлага авсан гэж үзэх үү? Тасалсан гэж үзэх үү? Альныг нь гэж үзэх юм бэ? Дэгээрээ бол Л.Гансүх даргыг чуулганы хуралдаанд урьж байна. Орж ирж энэ ямар хуулийнхаа дагуу ямар үйл хийж байгаагаа тайлбарламаар байна. Хэрвээ орхиж байгаа бол санал хураалтанд оруулаад цаашдаа санал хураагаад эсрэг санал өгсөнд тооцоод явчихна шүү дээ.  За Н.Лувсанжав дарга. 


Н.Лувсанжав: - Өчигдөр бол энэ Их Хурлын даргын асуудал хэлэлцэхэд оролцоогүй. Саналаа бол ил өгнө гээд ингээд оролцоогүй. Тийм шалтгаанаар мэдэгдэл хийсэн. Өчигдрийн хувьд ямар нэгэн цаас ирээгүй. Цаасаар ирээгүй. Өнөөдөр Д.Лүндээжанцан даргад бичгээр өгсөн. Тэр бол саналаа ингэж тооцоочээ гэсэн ийм хүсэлт байсан. Тэгээд Д.Лүндээжанцан дарга уншиж өгсөн шиг санаж байна. Ирцэнд бол ороогүй. Дэгд зааснаар бол 2.8-д байгаа, 2.8-д заасан шалтгаан байвал, хүндэтгэх шалтгаантай гэж үздэг. Энэ бол өвчтэй, гадаад дотоодод томилолттой, хурал семинарт оролцох шаардлагатай байсан гэдэг ийм асуудлаар чөлөө зөвшөөрөл авсан бол хүндэтгэх шалтгаанд ордог. Өөр ийм шалтгаан байхгүй бол тасалсанд тооцно гэсэн ийм л юм байгаа л даа. Бидний ойлгож байгаагаар бол одоо хуралдаанаа яг одоо хаялаа гэсэн юм бол, бичиг байхгүй гэж ойлгож байгаа. Тийм учраас ирцийн мэдээнд тасалсан гэдгээрээ л тооцогдох байх гэж бодож байна. 


Ц.Нямдорж: - За ингээд Д.Идэвхтэн дарга асууя. Гаалийн тухай, гаалийн тарифын тухай хуулийн төсөл хэлэлцэж эхэлж байна. Ардчилсан намын зөвлөлийн гишүүд хуралдаанд орж ирье. 


Д.Идэвхтэн: - Гишүүдийн өдрийн амгаланг айлтгая. Би Гаалийн ерөнхий газрын даргаас асуумаар байна. Өнгөрсөн намрын чуулганаар энэ Гаалийн тухай хуулийг өргөн барихад 100-аад заалттай, 20-иод хуудас хууль өргөн баригдсан юм. Тэрнийг буцаагаад дэлгэрэнгүй болгоод Гаалийн байгууллагад мөрдөж байсан 200 орчим заавар, журмаас 70-аад заавар журмыг нь энэ хуулиндаа энэ агуулгыг нь оруулаад, энэ шинэ хууль 300 гаруй зүйлтэй ийм хуулийн төсөл өргөн баригдсан. 


Нэгдүгээрт, ямар ямар харилцаа зохицуулж байсан заавар журмууд энэ хуулиар зохицуулагдах болов оо гэдгийг товчхон мэдээлээч. 


Хоёрдугаарт, одоо цаана бас мөрдөгдөж байгаа заавар, журмуудыг хууль болгох боломж бий юу, байхгүй юу? Үнэхээр заавар, журмаар явах ёстой юм уу? гэдэгт хариу өгөөчээ гэж. Ер нь цаашдаа бид нар нийгмийн харилцааг хуулиар зохицуулдаг энэ төлөв байдал руу явж байгаа шүү дээ. Тэгэхээр  хууль болгох боломжтой юу? үлдсэн заавар, журмуудыг. Эсвэл зайлшгүй заавар, журам хэвээрээ байх шаардлагатай юу гэдэг талаар тайлбар өгөөчээ гэж хүсэх байна. Анхаарал тавьсанд баярлалаа. 


Ц.Нямдорж: - За Б.Баттөмөр дарга хариулъя. 


Б.Баттөмөр: - За өнгөрсөн жил боловсруулж оруулсан Гаалийн тухай хууль 121 зүйлтэй байсан. За Их Хурал дээр ажлын хэсэг үзээд энэ журмын тоог цөөлье. Журмаар зохицуулдаг харилцаануудыг хуулиндаа оруулж өгье гэдэг ийм үүрэг даалгавар өгөгдсөн. Энэний дагуу 121 зүйлтэй энэ хуулийг 314 зүйлтэй болгож оруулж ирж байгаа юм. За ингэснээр хуучин 220 орчим журам байсныг цөөлөөд бид нар 90 болгосон. За энэ хэмжээнд ингээд хууль батлагдлаа гэхэд нэг 30 орчим журам бас үлдэж байгаа юм. За нь бас бүгдийг журамд, юу хуулинд оруулчих бололцоо бол бас ховор байгаа юм л даа. Заримыг нь тухай тухайн үедээ журмаар зохицуулах ийм харилцаанууд гарч ирж байгаа юм. Тэгэхдээ гарах журам маань бол ямар нэгэн гох дэгээ, худалдаанд хориг тавьсан, саад хийсэн ийм юм бол байхгүй. Ер нь бол Дэлхийн гаалийн байгууллага, за Киотогийн конвенцийн гишүүн орны хувьд бол бидэнд тавьж байгаа шаардлага бол худалдааг хөнгөвчлөх, бизнесийг аль болохоор дэмжих ийм шаардлага тавьж байгаа. Манай авсан үүрэг амлалтанд ч тийм байгаа. Ийм учраас энэ 30 гаруй журам бол худалдаанд хориг саад болсон, бизнес эрхлэгчдэд хүндрэл болсон ийм юм гарахгүй ээ гэж үзэж байгаа. 


Ц.Нямдорж: - Өөр асуулттай гишүүн байна уу? Д.Дондог гишүүн карт чинь байгаа юу? За Д.Дондог гишүүн асууя. 


Д.Дондог: - За баярлалаа.Тэгэхээр саяны Д.Идэвхтэн гишүүний асууж байгаа асуултыг л тодруулж асуух гэж байна л даа. Өчигдөр бас нэг зөвлөгөөн дээр бас ийм ярианууд гарсан. Ер нь одоо энэ журмуудыг заавал өөр дээрээ ингэж журам болгож авч үлдэх шаардлага байна уу, үгүй юу? Дараа нь шалгаж байгаа, шалгагдаж байгаа байгууллагуудын хооронд маргаан гараад түүнийг шийдвэрлэх дээр тулахаар зэрэг байгууллагын удирдлагууд зохицуулах ийм хэмжээний заалтууд л ороод байна. Энийг байхгүй болгож өгөөчээ гэж өчигдөр болсон нэг ярилцлага дээр гарч ирж байна лээ. Урьд нь ч гарч байсан. Ийм зүйл заалттай журам үлдсэн журамд чинь байна уу, үгүй юу? Дараа нь ийм юм гарахгүй гэх баталгаа байна уу, үгүй юу гэдгийг нэгдүгээрт асуумаар байна. 


Хоёрдугаарт нь, энэ хууль дотор албан хаагчдаасаа шалгалт аваад тэнцэхгүй бол ажлаас нь хална гэсэн заалт орж байна. Төрийн албаны хуулиар бол тэр чинь өөр заалттай байгаа шүү дээ. Энэ хоёр маань зөрчилдөх үү, зөрчилдөхгүй юу? Тийм байх заавал шаардлага байна уу, үгүй юу? Ийм хоёр асуулт байна. 


Ц.Нямдорж: - За хариулъя. Б.Баттөмөр дарга. 


Б.Баттөмөр: - Энэ бол зөрчилдөх үндэс бол байхгүй ээ. Бидний энд тухайлбал одоо урьдчилж мэдүүлэх журмыг бид одоо журмаар зохицуулбал яах вэ. Урьдчилж мэдүүлж болно гээд Гаалийн хуулинд заачихсан байж байгаа. Урьдчилж мэдүүлэхэд бол бас тухайн үед ямар харилцаанууд үүсэх юм, энийг бол бүгдийг нь урьдчилж тааж мэдэх боломжгүй учраас энэ дээр журам гарах ёстой болов уу гэж бодож байна. Гаалийн горим гээд одоо байдаг л даа. Барааг эзэнд нь олгох, гаалийн нутаг дэвсгэрт түр оруулаад гаргах, их олон харилцааг байдаг. Энэ бол аль болох одоо бизнес эрхлэгчдэд таатай байдал нөхцлөөр бас журмаар зохицуулж байх нь зүйтэй юм аа гэж. 


За түргэвчилсэн бүрдүүлэлт гэж байна. Тухайн үед ямар нөхцөл байдал үүсэхийг мэдэхгүй. Түргэвчилсэн бүрдүүлэлтийг бол хийнэ гээд оруулсан. Нарийвчилсан зүйлүүдийг нь журмаар зохицуулах нь зүйтэй гэж байгаа юм. Хялбарчилсан бүрдүүлэлт гэж байгаа юм. Ямар үед одоо энийг хялбарчилж бүрдүүлэх вэ гэдгийг бас журмаар зохицуулах нь зүйтэй юм болов уу гээд. Ингэхээр зэрэг бизнес эрхлэгчлэгчид ямар нэгэн тийм хориг саад болсон ийм юм бол байхүй ээ гэж ингэж хэлж байгаа юм. 


За гаалийн алба бол одоо өөрөөр хэлбэл мэргэшсэн байх ёстой юм аа. Энэ утгаараа бол яахав зүгээр удаа дараа шалтгалтанд хангалтгүй дүн авсан ийм хүмүүсийг бол яахав хуучин хуулинд ч байгаа. Энэийг бол бид оруулсан юм. Дэлхийн гаалийн байгууллагын зөвлөмж ч байдаг л даа. Гааль бол мэргэшсэн байх ёстой. Гаалийн ажилчид бол чадавхитай байх ёстой.  Тухайн нөхцөл байдлыг үнэлж чаддаг байх ёстой гэж. Энэ утгаар бид оруулсан юм аа. Энийг бол яахав зүгээр хууль хэлэлцэх ажлын хэсгийн явц дунд бас дахиж авч үзэж болох л юм. 


Ц.Нямдорж: - Д.Дондог дарга тодруулчихъя. 


Д.Дондог: - За би нэг зүйл тодруулъя. Одоогийн нөхцөлд бол ийм байна шүү дээ. Одоо шалгагдаж байгаа байгууллага, шалгалтын дүнг хүлээн зөвшөөрөхгүй гээд гаалийн ерөнхий байгууллагад хандаж байна. Гаалийн ерөнхий байгууллага бол одоо юу гэдэг юм тэрэн дээр ямар нэгэн тайлбар юм хэлэхгүйгээр чөлөөлүүлж зохицуулах асуудал тавиад болохгүй бол тэгээд шүүхэд өгчихөж байна л даа. Тэгээд л нөгөө байцаагч нар шүүхэд очдог. Шүүх нэг одо зармыг нь зөв шийдээд, зармыг нь буруу шийднэ. Ийм тохиолдолд байцаагч нар чинь мөн одоо гаалийн удирдлагууд өөрсдөө шүүх, цагдаагийн байгууллагаар явах болчихоод байх юм аа. Тийм учраас тэрнийг хуулиар тогтоочихоод тэр хуулийн дагуу, тэр хууль нь одоо шүүх, сэргийлэхээр явбал яваад шийдэгдээд. Тэгэхгүй бол тэгээд ёсоороо яваад байж болдоггүй юм уу? Энэ чинь засагдах уу гэж асуугаад байгаа юм. Ийм байдал давтагдаад л байгаа байхгүй юу. 


Ц.Нямдорж: - За хариулъя.


Б.Баттөмөр: - Бид нар энэ хуулийн ерөнхий концепци бол худалдааг хөнгөвчлөх, бизнесийг дэмжих, Киотогийн конвенцийн одоо 349 стандартыг сууриа болгож ингэж боловсруулагдсан хууль. За бүрдүүлэлтийн дараахь, Өөрөөр хэлбэл хил дээрх шалгалт, хяналт шалтгалтыг аль болохоор багасгаж, хэлцлийн үнээр нь тухайн барааг эзэнд нь олгох энэ харилцааг энэ хуулинд голлож тусгаж өгсөн юм.


Тэгэхээр бүрдүүлэлтийн дараахь шалгалт, өөрөөр хэлбэл хяналт шалгалтыг багасгаж, бүрдүүлэлтийн дараахь шалгалтыг ихэсгэх ийм хандлагыг энэ хуулинд байгаа юм, гол санаа. Тэгэхээр шүүх дээр очиж байгаа тохиолдол бий. Тэгэхээр бид бол шалгалтыг бол хуулийн хүрээнд зөв л хийх ёстой. Ер нь хийх гэж байгаа шалгалт бол бүгд одоо шүүх дээр очихгүйгээр бүгд шийдэгдчихнэ гэж хэлж чадахгүй л байна л даа. Өнгөрсөн жилийн хугацаанд л гэхэд одоо үндсэндээ 70 гаруй акт бүрдүүлэлтийн дараахь шалгалтын акт тавигдсан. Энэнээс үндсэндээ 10 орчим нь шүүхээр явсан. 4, 5 нь үндэслэлгүй гэсэн ийм шийдвэр гарч байсан. Энэ дээр бид нарын алдсан ч юм бий, процедурын алдаа гаргасан ч юм бий. Тийм учраас энэ шалгалтын бүх үйл ажиллагааг нь энэ хуульд бид бас оруулаад өгчих бололцоо байхгүй гэж үзэж байгаа. Тийм учраас бол санхүүгийн баримтыг шалгана. Гол нь бол бүтээгдэхүүн үйлдвэрлэх явцад тухайн бараа, бүтээгдэхүүний хэмжээ, үнийн дүн яаж өөрчлөгдөж, ямар хэлбэртэй болж байгааг шалгана. Ийм учраас өргөн хүрээтэй асуудал учраас бүгдийг нь хуулинд тусгачих боломж байхгүй байгаа юм. Тийм учраас журмаар бас бүрдүүлэлтийн дараахь шалгалтгын юмыг зохицуулж байя гэсэн ийм юутай байгаа. 


Ц.Нямдорж: - Ц.Цэнгэл  гишүүн асууя. 


Ц.Цэнгэл: - За баярлалаа. Тэгэхээр гаалийн бүрдүүлэлт бол нэлээн их хүнд сурталтай, олон бланк бөглөдөг. Ялангуяа гааль дээр очоод мэдүүлэг өгч байгаа улсууд нэг бланкыг хэдэн удаа эргэж очдог, нэлээн хүнд суртал ихтэй. Одоо бланк бүрдүүлээд 4, 5 бланкыг тэр дор нь өгчихдөггүй. Нэгийг явуулаад, нөгөө хүн нь бөглөөд ирэхээд одоо энийг бөглө гээд л цаг хугацааг нь авдаг. Энэ гаалийн байгууллагын хүнд суртал олон нийтэд нэлээн яригддаг зүйл ээ. Энэ дээр одоо журамлах тал дээр хэр арга хэмжээ авч байгаа вэ? Ялангуяа одоо татвар, гаалийн татварыг бол орж ирж байгаа бүтээгдэхүүн дээр нь гаалийн татвараа нэмээд, эргүүлээд тэр нэмсэн үнийн дүнгээсээ эргүүлээд тэр хувиа авдаг. Энэ нь болохоор нөгөө татвар буурсан биш бараг нэмэгдэж байгаа ийм юм байх юм аа. Энийг одоо яаж энэ журамд орж байгаа юу, үгүй юу?


Ер нь гаалийн улсууд ялангуяа одоо нисэх онгоцны буудал, энэ төв шуудан буюу энэ гадаадын шуудангийн газар бол бөөгнөрөөд одоо нэг борооны дараахь мөөг шиг, нөгөө 60 ямаанд 100 ухна гэгчихээр маш олон ажлын байрыг тэнд бүрдүүлчихдэг. Ялангуяа одоо тэр шуудангийн асуудал байна шүү дээ. Тэртээ тэргүй хилээр орж ирэхээр нэг бүрдүүлэлт хийчихсэн байгаа. Дараа нь ахиад энд ирээд онгичоод л хүний одоо халдашгүй нөгөө нууцад ингээд ороод байдаг. Энэ юмыг нь задалдаг барьдаг ийм юм байна. Би төв шуудан дээр очоод гаалийн байгууллагын тэр шуудангийн ахлагчид нь хэлсэн. Энийгээ нэг цөөрүүлэх, бас жаахан ёс зүйтэй байх ийм арга хэмжээ авах уу, энэ журамлагдах юм уу гэж асууж байсан. Энэ дээр ямар алхам хийж байна. 


За нисэх онгоцны буудал дээр буугаад ирэнгүүт хорио цээрийн, за тэгээд гаалийн баахан улсууд л ингээд тусгай хувцастай орж ирээд, орж ирж байгаа зорчигдыг сайхан хүлээж авахын оронд нэг форумтай ийм байдлаар үддэг. Энийг манай яаманд удаа дараа гадаадын жуулчид тавьдаг. Энэ асуудал бас яаж хандах юм бэ? Энэ дээр нэг тодорхой арга хэмжээ аваачээ. Гааль бол явж явж Хилийн цэргийн дараа л Монгол Улсын нүүр царай, төрх, соёл, соёлч боловсон үйлчилгээг харуулах ийм алба.  Энэ дээр гаалийн байгууллага бол эрс өөрчлөлт хийх ёстой гэж боддог. Ер нь яахав зүгээр Оросыг бодвол манайх хамаагүй дээрдэж байгаа. Гэхдээ гадаадын байгууллагын дэргэд бол бас л их хэтэрхий бүдүүлэг, хүнд суртал байдаг л даа. Зүгээр энийг одоо яаж журамлаж байна вэ гэдэг ийм асуултууд байна. 


Ц.Нямдорж: - За хариулъя. Б.Баттөмөр дарга. 


Б.Баттөмөр: - За гаалийн бүрдүүлэлт хүнд сурталтай гэж байна л даа. Тэгэхээр 1996 оны хуулийг л бид барьж ажиллаж байгаа. 1996 оны хууль бол тэр эрсдэл тооцох барих ийм юм бол байхгүй. Ер нь гаалийн хяналт шалгалтыг л хийнэ гэж байгаа юм. Тэгэхээр ямар нэгэн хяналт шалгалт хийхгүй. Ямар нэгэн зөрчил гарсан тохиолдолд тухайн байцаагчдаа хариуцлага тооцдог учраас энд одоо бас бүх бараанд хяналт шалгалт хийх ийм шаардлага бол байсан. 2006 онд Монгол Улс Киотогийн конвенцид элссэн. Киотогийн конвенцийг бид мөрдөж ажиллаж байгаа. Ингэснээр бол гаалийн байгууллагын эрсдлийг тооцож байгаа юм. Эрсдэлтэй бараа, эрсдэлтэй компани, эрсдэлтэй хувь хүн, энийг одоо тооцож ажиллаж байна л даа. Бүр одоо цахим байдлаар программыг нь хийчихсэн. Өнөөдөр одоо мөрдөгдөөд ажиллаж байгаа. Тэгэхээр энэ хуулинд юу гэхээр энэ бичиг баримтын стандартыг бий болгож байгаа юм. Одоо 5 бичиг баримт шаардагддаг бол 5 бичиг баримтыг л өгөх ёстой. Тэрнээс 6 дахь, 7 дахь гэж нэхэх юм байхгүй. 


Хоёрдугаарт нь бол гаалиар үйлчлүүлэгч нь тэр цаг хугацааны стандартыг бас тогтоож өгнө. Тухайн хүн бол нэг цагийн дотор бараагаа аваад гардаг бол нэг цагийн дотор л авах ёстой. Тэрнээс илүү хэмжээгээр одоо цаг хугацаа гарах юм бол тэр үйлчлүүлэгч бол шаардлага тавих эрхтэй ийм болж байгаа юм. 


Тэр шуудан, Буянт-Ухаагийн гаалийн газрын хувьд бол яахав энэ Засгийн газрын тогтоолтой. Хил дээр хилийн цэрэг, гаалийн байгууллага, мэргэжлийн хяналтын байгууллага байна гэсэн. Дээрээс нь стандартын байгууллага байдаг байх. Тэгэхээр энэ тогтоолын хэмжээнд явж байгаа. За мөн шуудан дээр бол яахав ер нь бол шуудангийн үйл ажиллагаанд иж бүрэн боловсронгуй болгох юмнууд байгаа. Энэ хуулинд бол нэлээн сайн тусгаж өгсөн гэж бодож байгаа. 


За шуудан бол бусад орнуудын хувьд бол  одоо өөрөөр хэлбэл зүгээр Японд гэхэд одоо орж ирж байгаа хар тамхины 20 орчим хувийг шуудангаар орж ирж байгаа. Өөрөөр хэлбэл нэг хүний нэр бичээд оруулчихдаг, тухайн хүн өөрөө тээдэггүй, тийм  учраас шуудан дээр бол яахав мөн эрсдэл тооцож хяналт шалгалт  хийнэ. 

Ер нь улсын хилээр орж ирж байгаа баглаа боодол, бүх илгээмжид бол гаалийн хяналт шалгалтыг хийж бүрдүүлэлтийг хийж явах ёстой. Энэний дагуу ажиллаж байгаа.  Буянт-Ухаагийн гаалийн хувьд мөн ялгаа байхгүй, эрсдэл тооцож байгаа. Эрсдэлтэй хувь хүн, эрсёдэлтэй бараандаа шалгалтыг хийнэ, тэрэн дээр тэр эрсдэлгүй аж ахуйн нэгж, барааны хувьд шалгалт хийхгүй. Тийм учраас энэ шинэ хуулиндаа нэлээн сайн тусгаж өгсөн, Ер нь манай энэ оруулж ирж байгаа хууль бол стандарт хууль юмаа. Дэлхийн өнөөдөр Америктт мөрдөгдөж байгаа Японд мөрдөгдөж байгаа, хөгжингүй орнуудад мөрдөгдөж байгаа яг л энэ стандартыг авч хийгдэж байгаа. Тийм учраас энэ шуудан Буянт-Ухаа, хилийн гааль бүх байгууллагууд дээр дэлхийн түвшинд хүрсэн тийм үйлчилгээ бий болно гэж ингэж бодож байгаа. 

Дараагийн асуудал бол хүнд сурталтай гэдгийг хэлэхэд бол сая Засгийн газрын тогтоол гарч гадаад худалдааны цахим нэг цонхны үйлчилгээг Монголд бий болгох ажил хийгдэж байна. Монгол улсын хууль гарсан, гаалийн байгууллагууд үндсэндээ 8 орчим 5 сая 500 мянган долларын зээл хэрэгжинэ. Энийг хэрэгжиж дуусахад бол гаалийн байгууллага бол гадаад худалдааны цахим нэг цонхны үйлчилгээ бүрэн утгаараа хэрэгжинэ. Бусад байгууллагуудын хувьд бол ажлын хэсэг судалж үзэж байна. Ойрын 3 жилийн хугацаанд энэ цахим цонхны үйлчилгээ Монголд бий болно. Ингэснээрээ  ямар үр дүн гарах вэ гэвэл ерөөсөө тэр олон бичиг баримтыг шаардах юм байхгүй, цахим байдлаар бүх бүрдүүлэлт шаардагдах бичиг баримтыг энэ хуулинд хүлээн зөвшөөрчихөж байгаа юм. Ийм учраас гаалийн үйлчилгээ шуурхай болно гэдэгтэй итгэлтэй байна.

Ц.Нямдорж: -За өөр асуулттай гишүүн байна уу?  Байхгүй бол асуултаа тасалъя. Байнгын хорооны дүгнэлт гарсан Төсвийн. Очирхүү гишүүн танилцуулна, Индэрт урьж байна. 

 Т.Очирхүү: -УИХ-ын дарга, эрхэм гишүүд ээ. Монгол улсын Засгийн газраас 2007.04.30-ны өдөр УИХ-д өргөн мэдүүлсэн Гаалийн тухай, гаалийн тариф, гаалийн татварын тухай хуулийн шинэчлэн найруулсан төслүүдийг  нэгдсэн хуралдаанаар хэлэлцэх эсэх асуудлыг Төсвийн байнгын хороо 2007 оны 05 дугаар сарын 29-ний өдрийн хуралдаанаар хэлэлцсэн юм. 

Засгийн газар гаалийн бүрдүүлэлтийн горимыг уялдуулах, хялбарчлах тухай Китогийн  конвенцийн заалттай гаалийн  хууль тогтоомжийг уялдуулах, гаалийн төв байгууллагаас  баталсан журмаар зохицуулж байсан  харилцааг  хуульчлах талаар УИХ-ын даргын 2006 оны 177 дугаар  захирамжаар байгуулсан ажлын хэсгээс өгсөн үүргийн дагуу дахин боловсруулсан гаалийн болон гаалийн тариф, гаалийн татварын тухай хуулийн шинэчилсэн найруулгын төслүүдийг боловсруулсан байна. Хуулийн төслүүдийн талаар Байнгын хорооны хуралдаанд оролцсон  УИХ-ын гишүүд хууль санаачлагчаас асуулт асууж, хариулт авсан талаар товчхон дурдъя. 

  УИХ-ын гишүүн Бадамжунай ТИР корнейг ашиглан олон улсын хэмжээнд барааг тээвэрлэх тухай НҮБ-ын конвенцид Монгол улс нэгдэн орсноос хойш  ямар өөрчлөлт орсон тухай, УИХ-ын гишүүн Бакей гаалийн байцаагчдын нийгмийн хамгааллын баталгаанд болон гаалийн үнийн тодорхойлолтонд ямар өөрчлөлт оруулж байгаа талаар,УИХ-ын гишүүн Нямдорж гаалийн тариф, гаалийн татварын тухай хуулийн төслийн заалт, татварын ерөнхий хуулийн төслийн зүйлттэй хэрхэн уялдаж байгаа талаар, УИХ-ын гишүүн Пүрэвдорж импортын барааны  гаалийн тарифын ангиллын тухай гаалийн татварын хөнгөлөлт чөлөөлөлтийн асуудлыг төсөлд хэрхэн шийдэхээр төсөлд тусгасан, гаалийн  нэн тааламжтай тарифыг хэрхэн эдлүүлэх, жишиг үнийг хэрхэн хэрэглэх,  УИХ-ын гишүүн З.Энхболд гаалийн үнэлгээний явцад гардаг хүндрэл, маргаан цаашид хэрхэн шийдэгдэх талаар хууль санаачлагчид тодорхой асуулт авч, хариулт авч эдгээр асуудалд анхаарлыг хандуулсан болно. 

Гаалийн тухай гаалийн тариф, гаалийн татварын тухай болон түүнтэй дагалдан гарах бусад хуулийн төслүүдийг нэгдсэн хуралдаанаар хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон гишүүдийн олонхийн саналаар хэлэлцүүлэх нь зүйтэй гэж үзсэн болно. 

УИХ-ын эрхэм гишүүд ээ гаалийн тухай, гаалийн тариф, гаалийн татварын тухай, гаалийн тухай хуулийг хүчингүй болсонд тооцох тухай гаалийн тарифын тухай хуулийг хүчингүй болсонд тооцох тухай , аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Гадаадын хөрөнгө оруулалтын тухай хуульд өөрчлөлт оруулах тухай, эм эмнэлгийн хэрэгслийн тухай хуульд өөрчлөлт оруулах тухай , нэмэгдсэн өртгийн албан татварын  тухай хуульд өөрчлөлт оруулах тухай, Цэрэг, цагдаагийн албан хаагчийн НҮБ-ын энхийг сахиулах болон олон улсын бусад ажиллагаанд оролцуулах тухай  хуульд өөрчлөлт оруулах тухай  хуулийн төслүүдийг нэгдсэн хуралдаанаар хэлэлцэх эсэх асуудлаар  Төсвийн байнгын хорооноос гаргасан санал, дүгнэлтийг   хэлэлцэн шийдвэрлэж  өгнө үү. Анхаарал тавьсанд баярлалаа.

Ц.Нямдорж:.  Очирхүү гишүүнд баярлалаа. Байнгын хорооны дүгнэлтээс Оюун гишүүн асуулттай юм байна. Өөр гишүүн байна уу.  

 С.Оюун: -Уучлаарай Их хурлын дарга аа. Ахиад л ирцийн асуудал тавихгүй бол болохгүй нээ. Цагийн өмнө ирцийн асуудал тавьсан. Одоо 22 , 23 хүн байна л даа энэ зааланд. Тэгээд Ардчилсан нам  хаясан хаяагүй, ирсэн ирээгүй гэж тооцоход бол эрх барьж  байгаа олонхи нам, дээрээс нь эрх баригч намуудыг оруулах юм бол  48  гишүүн байх боломжтой  юм байна. Гүндалайгий нь хасаад  ИЗН-ийг хасаад, Ардчилсан намыг хасаад хасаад, бид бол ИЗН сууж байна л  даа.   Тэгэхэд чинь 48 гэхээр одоо 22 гэдэг чинь 50 хувьдаа ч хүрэхгүй ирцтэй байна шүү дээ олонхи. Зөвхөн одоо цөөнхийг ч юм уу та нар хаячихлаа гээд ардчилсан намынх ирээрэй гэж болохгүй шүү дээ. 

Идэвхтэн даргаа одоо 22, 23  биш ядаж 40 хэдэн суулгах бүрэн боломж нь байгаа шүү дээ. Тэгээд одоо энэ гаалийн асуудлыг хэлэлцэх эсэхийг шийдэх, санал хураалтыг нь шийдэж өгчихөөд энэ ирцгүй, дэг зөрчсөн хуралдааныг завсарлавал яасан  юм бэ дарга аа.

Ц.Нямдорж: -Санал хураалтын үед бол баараггүй 39-өөс дээш байна шүү. Тийм учраас Идэвхтэн дарга Оюун гишүүний тавиад байгаа асуудалд анхаараад гишүүдээ ирүүлээд ирцээ бүрдүүлмээр байна.

С.Оюун: -48 хүн байх боломжтой юм байна цөөнхгүйгээр. Миний тоооцож байгаагаар.

Ц.Нямдорж: -Раш гишүүн, Пүрэвдорж гишүүн, Энхсайхан гишүүн,   Сономпил гишүүн,   Эрдэнэбат гишүүн, Өөр хэн байна. Мөнх-Оргил, 

С.Оюун: -Өнөөдөр завсарлая, саналаа хураачихаад тэгээд завсарлая.

Ц.Нямдорж: -Ирцтэй санал хураана шүү. 

С.Оюун: -Яадаг юм бэ, нэгэнт л түрүүнээс хойш ингээд явчихсан юм чинь. Гаалийнхнийг  чөлөөлье л дээ хөөрхий. Та нар ирцгүйгээс болоод гаалийнхан өдөржингөө суулаа шүү дээ.Та нар өглөө ирцтэй л байсан шүү дээ.  Одоо гаалийнх.

Ц.Нямдорж: -Гишүүд ээ.Ирцээ 39 хүргэчих. Энхсайхан гишүүн, Сономпил гишүүн, Тэрбишдагва сайд байна уу, Мөнх-Оргил хаачсан юм бэ,  Дэмбэрэл сайд, ямар ч байсан 39 хүргэчих.  Зориг гишүүн хуралдаанд орж ирье.  Бат-Эрдэнэ гишүүн байгаа биз дээ. Ганди гишүүн орж ирье.  Батаа гишүүн байгаа, Ялангуяа Засгийн газрын гишүүд энэ чуулганы хуралдаанд маш идэвхтэй оролцмоор байна.  Засгийн газрын амь  амьдралтай холбогдолтой олон асуудлууд шил дарчихсан байж байна.  Төсвийн асуудал мэдэгдэл байна, Гүйцэтгэл байна, одоо энэ  гаалийн тарифын хуулиуд байна, гэх мэт Их хурлын гишүүддээ 2 зүйл сануулъя гэж бодож байна. Нэгдүгээрт, энэ хаврын чуулганаар хэлэлцэх асуудлынхаа жагсаалтыг та бүхэн бүгдээрээ  нэг үзээрэй, Хоёрдугаарт байнгын хороодын дарга нар  чиглэл чиглэлийнхээ ажлын жагсаалтыг гаргаж аваарай. Бүтэн 2  сар хуралдаад ганц  ойн хуультай байгаа,  асуудал их шахуу байгаа шүү. Хэрвээ энэ төлөвлөсөн асуудлаа хэлэлцэж чадахгүй, дуусахгүй бол би  жишээ нь  дотроо юу бодож байна вэ гэвэл 9 сарын 1  хүртэл хуралдах хэрэг гарах юм байна гэж ойлгож байгаа шүү.  Зун сайхан хуралдацгаая. Асуудлаа шийдье. Энийг бас нэг хэлэх хэрэгтэй. 

  Ойн хууль батлагдаад би Раш гишүүнд, Авдай гишүүнд хандаж хэлж байгаа юм биш шүү. Байнгын хорооны дарга Санжмятавт нь  би хандаж хэлж байна шүү. Цаашдаа би байнгын хороодын дарга нар өөрсдөө үзэж гарын үсэг зурсан. Давхар Тамгын газар үзэж  хянасан ийм төслийг ёсчлохоор өөр дээрээ авна шүү.  Байнгын хороодын дарга нар ажлынхаа хариуцлага сахилгыг дээд зэргээр чангалаарай.  Байнгын хорооны дарга хянаж эцэслэн үзээгүй төслийг би ерөөсөө авахгүй шүү. Дэгээд эхлээд байнгын хороо үзэх ёстой, дараа нь Тамгын газар үзэх ёстой. Тэгээд над дээр ирэх ёстой шүү. Санжмятав даргад өчигдөр би   Ойн хуулийнхаа редакцийг өгөө,10-н хэд хонолоо гэсэн. Алга байна. Санжмятав гишүүн энэ юу сонсч байгаа байх дарга миний яриаг, төслийнхөө юмыг хурдан оруулж ирээ. За ингээд санал хураах  ирц байна уу?   

Засгийн газрын гишүүдэд дахиад сануулъя. Оруулж ирж байгаа хууль төслийнхөө үг үсэг бүрийг өөрсдөө сайн үзэж байгаарай. Хэрвээ энэ дутуу дулимаг юм оруулж ирдэг юм үргэлжлээд байх юм бол байдал их хүндэрнэ шүү. Аппаратаа сайн ажиллуул. Хэрэг эрхлэх газраа сайн ажиллуул. Сайд нар өөрсдөө төсөл дээрээ нэгбүрчлэн суу. Суухгүй байна шүү. Хуулийн яамнаас хүртэл хачин юм орж ирж байна шүү  Батбаяр сайд аа. Олон улсын төрийн байгууллага гэдэг үгтэй хууль Хуулийн яам оруулж ирж байна шүү. Ийм замбараагүй юм хийдгээ таслан зогсоох хэрэгтэй. Одбаяраа би өөрт чинь хандаж үг хэлж байна. Наад утсаа больчих. Монгол улсын Хууль зүй, дотоод хэргийн яамнаас Олон улсын төрийн байгууллага гэдэг нэр томъёотой хууль орж ирж байна шүү. Ингэж болохгүй ээ. Төсөл дээрээ сайн сууцгаа. Буруу юмыг дандаа б уруугаар нь явуулна гэсэн  хууль байхгүй. Буруу гаргасан бол тэрнийг зөвтгөх ёстой бид нар. Үүний тулд Их хурал ажилладаг. Өөрийгөө өмөөрч хэрэггүй. 

 Энхболд сайд тэр олон улсын төрийн байгууллага гэдэг нэр томъёо  хуучин нэг конвенцид очиж орчуулагдсан байна гээд байгаа. Тэр орчуулгаа үзээч. Хэрэв тэр чинь алдаатай бол зөвтгөх юм оруулж ирээч. Олон улсын төрийн байгууллага гээд нэг байгууллага нэрлээдэх гэхээр Монголын бүх хуулийнхан сууж байгаад хэлж чадахгүй байгаа байхгүй юу. Байхгүй юм чинь  угаасаа юугаа хэлэх юм бэ.Ийм ийм юмнаас болоод энэ хуулийн чанар чансаан дээр цаашдаа сайн ажиллаарай гэдгийг би хүсье. Одоо ирц байна уу. 35 байна. 5 гишүүн.. Арвин гишүүн хэрэгтэй байна,

 Засгийн газрын гишүүдээс иймэрхүү юм асуухад түрүүн нэг тийм юм гарчихсан байна лээ гэдэг тайлбар надад хэлээд байгаа юм. Түрүүн буруу юм гарсан юм бол тэрийг зөвтгөх хэрэгтэй шүү дээ. Энийгээ сайн бодоцгоогоорой. Пүрэвдорж гишүүн байх ёстой. Пүрэвдорж гишүүнийг дуудъя. Одончимэд гишүүн байх  ёстой, Одончимэд гишүүнийг дуудъя, өчигдөр байсан шүү дээ.  Бат-Эрдэнэ гишүүнийг дуудъя.  Шадар сайд, өөр хэн байна тэр ар талд. Надаар дахиад битгий хууль зөрчүүлээрэй. Оюун гишүүнээ одоо би хашир болсон. Пүрэвдорж гишүүн, Эрдэнэсүрэн гишүүн байгаа биз дээ. За ингээд санал хураалт явуулъя. 

Төсвийн байнгын хорооноос Гаалийн тухай, гаалийн тариф, гаалийн татварын тухай болон холбогдох бусад хуульд өөрчлөлт оруулах тухай хуулийн төслүүдийг хэлэлцье гэсэн байна. Холбогдох хуулийн төслүүдийг нь Байнгын хороооны санал дүгнэлтэнд бичсэн байгаа. Эдгээр хуулийн төслүүдийг хэлэлцье гэсэн  санал хураалт явуулъя.

39 гишүүн орж, 33 зөвшөөрч, 6 татгалзсан байна. 84.6 хувийн саналаар хэлэлцье гэсэн шийдэл гарч байна. 

Төсвийн байнгын хороонд шилжүүлж байна. Улаан дарга байнгын  хороогоо хуралдуулаад яаралтай энэ асуудлыг эцэслээд оруулаад ирэх хэрэгтэй байна. Татварын ерөнхий хуулийг Пүрэвдорж гишүүн  өргөн мэдүүлэх ёстой, хурдалмаар байна. Татварын ерөнхий хуультайгаа сайн хашиж үзээрэй энэ хуулиа.  Энд чинь 39 ирцтэй байгаад байна шүү дээ. 

За Оюун гишүүнээ суугаад хурлаа хийе л дээ. Ингэсээр байтал чуулган чинь дууслаа шүү дээ. Би шаардлагыг чинь  зүйтэй гэж 100 хувь хүлээж авч байна. Энэ гишүүд хуралдаанд ирье. Тэгээд өөрөө сууж байгаад дараачийнхаа  асуудлыг хэлэлцье. 

Уг асуудлыг 16 цаг 45 минутад хэлэлцэж дуусав. 

Тав. Эрдэс баялгийн салбарыг 2015 он хүртэл хөгжүүлэх талаар
төрөөс баримтлах бодлого 

Эрдэс баялгийн салбарыг 2015  он хүртэл хөгжүүлэх талаар төрөөс баримтлах бодлого гэсэн баримт бичгийг ярилцъя. Үйлдвэр,  худалдааны сайд Даваадорж илтгэл тавина. Баяртсайхан сайд. Зориг гишүүн бас ороод ир.

Н.Баяртсайхан: -УИХ-ын дарга, эрхэм гишүүд ээ. Ашигт малтмалын тухай хууль 2006 оны 7 дугаар сарын 8 –ны өдөр батлагдсан гарсантай холбоотойгоор   УИХ-аас 74  дүгээр тогтоол гаргаж Монгол  улсын геологи,уул уурхайн салбарыг 2015 он хүртэл хөгжүүлэх талаар төрөөс баримтлах  бодлогын баримт бичгийн төслийг боловсруулж УИХ-д өргөн барихыг  Засгийн газарт даалгасан юм.

УИХ энэхүү шийдвэрийг хэрэгжүүлэх зорилгоор Засгийн газраас эрдэс баялгын салбарыг хөгжүүлэх талаар төрөөс баримтлах бодлого, түүнийг хэрэгжүүлэх 2007, 2015 он хөтөлбөрийг боловсруулж УИХ-д өргөн барьсан. Энэхүү төслийг боловсруулахдаа Монгол Улсын Үндэсний аюулгүй байдал, геологи, уул уурхайн салбарын өнөөгийн түвшин, ашигт малтмалын нөөцийн чадавхи, дэд бүтэц болон бүс нутгийн хөгжил, ашигт малтмалын дэлхийн зах зээлийн эрэлт хэрэгцээ, үнийн түвшин зэрэг хүчин зүйл, нийгмийн тулгамдсан бусад асуудлыг харгалзаж үзлээ. 

Эрдэс баялгийн салбарыг хөгжүүлэх бодлогыг хэрэгжүүлэх хөтөлбөрийг хоёр үе шаттайгаар авч хэрэгжүүлж байна. Эхний үе шат бол 2007-2015 он. Хоёрдугаарт үе шат 2016-2021 оныг хамрах юм аа. 

Нэгдүгээр үе шат буюу 2007-2015 оны хөтөлбөрийн төслийг болосвруулж та бүгдэд танилцуулж байна. Хоёрдугаар үе шат буюу 2016-2021 оны хөтөлбөр нь эхний шатны хөтөлбөр бодитой хэрэгжиж томоохон төслийн асуудал тодорхой шийдвэрлэгдсэний дараагаар бодитой төлөвлөгдөх юм аа. 

Эрдэс баялгийн салбарт төрөөс баримтлах бодлого, хөтөлбөрийг хэрэгжүүлснээр дараахь үр дүн гарна гэж тооцоолж байна. Улсын геологийн 1 харьцах нь 200 мянганы масштабтай иж бүрдэл зураг зохиох ажлыг нийт нутаг дэвсгэрийг 100 хувь хамруулж зохиож дуусгана. Геологийн 1 харьцах нь 50 мянган масштабын зураглал, ерөнхий эрлийн ажлыг эдийн засгийн бүсчлэл, дэд бүтцийг харгалзан тодорхой техтоник, мотологенийн бүсүүдийн хэмжээнд үе шаттайгаар үргэлжлүүлэн хэрэгжүүлж, нийт нутаг дэвсгэрийн 40-оос доошгүй хувийг хамруулна гэж тооцож байгаа. 

Агаарын геофизикийн цогцолбор судалгааг үргэлжлүүлэн нийт нутаг дэвсгэрийг 60-аас доошгүй хувийг хамруулах юм. Хөтөлбөрийн хүрээнд уул уурхайн томоохон төслүүдийг тодорхой ажил хэрэг болгох нь зүйтэй гэж үзэж байгаа. Юуны өмнө бид Оюу Толгойн орд газрын хайгуулын ажлын үр дүнд 2009 оноос эхэлж үйлдвэр байгуулж эхлэх төлөвтэй байгаа бөгөөд дэд бүтцийн тааламжтай орчин бүрдүүлж Цагаан Суварга, Таван толой зэрэг томоохон ордуудыг ашиглаж зэс, нүүрс, эрчим хүчний томоохон экспортлогч улс болохыг зорьж байна. 

Өмнөд бүсийн бүтээн байгуулалтын ажлын хүрээнд Оюу Толгойгоос 2015 он гэхэд 60 сая  тонн хүдэр олборлож, 500 мянган тонноос багагүй баяжмал боловсруулах хүчин чадалтай зэс хайлуулах үйлдвэрийг барьж байгуулахаар хэлэлцээр хийж байгаа. Таван толгойн орд газраас 2015 он гэхэд жилд 15 сая тонн нүүрс олборлон боловсруулалт хийхээр төлөвлөж байна. Цагаан суваргын зэсийн ордыг түвшиглэж жилд 5 мянган тонн катодын зэс үйлдвэрлэх гидрометаллургын үйлдвэр барьж байгуулахаар тооцож байгаа. 

Таван толгой, Нарийн сухайтын нүүрсийг баяжуулан дэлхийн зах зээлийн стандартад хүргэн болосвруулж, Оюу Толгойн бүлэг ордыг эдийн засгийн эргэлтэд оруулснаар Монгол Улсын эдийн засгийн өсөлтөд үсрэлт бий болох ийм боломж бололцоо бүрдэнэ гэж үзэж байгаа юм. Түүнээс гадна Сэлэнгэ, Дарханы районд байгаа төмрийн хүдрийн ордуудыг түшиглэж хүдэр олборлон ангижруулах үйлдвэр барьж байгуулах, уул уурхайн металлургын цогцолбор барьж байгуулахаар төлөвлөж байна. Энэ чиглэлээр бид Англи болон Германы томоохон компаниудтай хэлэлцээрийн ажлыг эхлүүлээд байгаа. 

Эрдэнэтийн уулын баяжуулах үйлдвэрийн техник, технологийн шинэчлэлийг үе шаттайгаар үргэлжлүүлэн хийж үйлдвэрлэж байгаа зэс, молибдений баяжмалыг боловсруулах замаар цэвэр зэс, молибдений эсэл үйлдвэрлэж дагалдах элементыг ялгаварлаж авахаар тооцож байна. 

Дээрх ордуудыг ашиглалтанд оруулах болон бусад жижиг дунд үйлдвэр, уурхайнуудын үйлдвэрлэлийг нэмэгдүүлсэнээр 2015 он гэхэд уул уурхайн салбарын дотоодын нийт бүтээгдэхүүнд хувийн жин 2.5 дахин нэмэгдэнэ. Экспортын орлого 3 дахин өснө гэсэн ийм тооцоо хийж байгаа. 

Уул уурхайн хүнд үйлдвэрийн салбарт 2015 он хүртэл 20 гаруй мянган ажлын байр шинээр бий болж хүн амын амьжиргааг дээшлүүлэхэд жинтэй хувь нэмэр оруулах юм. Салбарын бүх шатны боловсон хүчнийг бэлтгэх ажлыг тусгай хөтөлбөрөөр зохион байгуулна. Ийм одоо эрдэс баялгийн салбарыг хөгжүүлэх талаар төрөөс баримтлах бодлого, түүнийг хэрэгжүүлэх 2007-2015 он хөтөлбөрийг УИХ-д өргөн барьсан байгаа. УИХ-ын чуулганаар хэлэлцэн шийдвэрлэж өгөхийг хүсье. Баярлалаа. 

Ц.Нямдорж: - За Н.Баяртсайхан сайдад баярлалаа. Асуулттай гишүүн байгаа юу? Нэрс өгье. Байхгүй юу? За байхгүй байна. Байхаараа кнопоо дардаг юм шүү дээ гишүүд ээ. Энэ 2 сарын хугацаанд ганцхан хууль баталсан учраас кноп дардагаа мартаж байгаа юм уу хаашаа юм. За С.Оюун гишүүн, Ж.Гүррагчаа гишүүн, Ч.Авдай гишүүн. 

С.Оюун: - Их Хурлын дарга аа, дахин хичээнгүй хүсэлт тавьж байна. Энэ геологи, эрдэс баялгийн салбарын асуудал үнэхээрийн чухал асуудал. Тэгээд Д.Одхүү гишүүн ажлын хэсгийн дарга. Энэ хурал дээр энэ асуудлыг боловсруулах ажлын хэсгийн дарга гэж би ойлгосон. Тэгээд сая санал хураалт дээр үнэхээрийн 32-хон хүн байсан л даа. Би тоолсон. Намайг оролцуулаад 33 байсан байж магадгүй. Тэгээд одоо ийм ирцтэйгээр энэ эрдэс баялгийн бодлогын асуудлыг хэлэлцэхээ хойшлуулаачээ. Маргааш 5 дахь өдөр энийгээ хэлэлцүүлэхийг нь үргэлжлүүлээчээ гэж би хүсч байна. Дээрээс Их Хурлын дарга таниас шаардаж байна. Эсвэл ингээд дэг зөрчөөд л, ирцгүй нэг хэлэлцсэн болоод л явмааргүй байгаа байхгүй юу. Орж ирээд л гучин хэд л байгаа байхгүй юу. 39 хүрэхгүй байгаа. Сая яг санал хураалт дээр 33 хүн л байсан. Таныг оролцуулаад. Их Хурлын дарга та өөрөө бас дэг ярьдаг хүн, хууль ярьдаг хүн. Түрүүчийнх нь хүлээгдсэн гэхэд энэ эрдэс баялгийн асуудлыг, ялангуяа бас цөөнхийн, сөрөг хүчнийхэн байгаасай, дээрээс нь Д.Одхүү гишүүн ч гэсэн бас ажлын хэсгийн дарга байгаасай гэж хүсэлт тавиад байна л даа. 

Ц.Нямдорж: - Ардчилсан намын зөвлөлийн гишүүд хуралд орж ирмээр байна шүү дээ. 

С.Оюун: - Одоо тэртээ тэргүй 5 цаг болоод 1 цагийн дараа завсарлах ёстой. Энэ дээр одоо ирцээ бүрдүүлж чадахгүй бол олонхи нь. Би түрүүн хэллээ шүү дээ 48 хүн олонхи талд байгаа. Тэгэхээр ирцээ бүрдүүлэх бүрэн боломж байгаа. Чадахгүй бол нэг завсарлачихъя л даа, маргааш болтол. Энэ их чухал асуудал. 

Ц.Нямдорж: - Яг чин үнэнийг хэлэхэд С.Оюун гишүүн минь 1 секунд алдамгүй байна. 

С.Оюун: - Тэрийг ойлгож байна. Тэгвэл олонхийнхоо гишүүдийн сахилга бат… 

Ц.Нямдорж: - За ямар ч байсан Д.Идэвхтэн дарга байгаа гишүүд ээ цуглуулъя. Л.Пүрэвдорж гишүүн хаачсан юм бэ? Асуулт асууж байна. С.Оюун гишүүн шаардлага зөв. Ардчилсан намынхан хурал тасалдагаа болъё. 

С.Оюун: - Ардчилсан намтай намгүй та нар ирцийг бүрдүүлж…
Ц.Нямдорж: - Тийм юм байхгүй. Их Хурлын гишүүдэд байна шүү дээ С.Оюун гишүүн, олонхи цөөнх гэдэг ямар нэгэн хөнгөлөлт байхгүй. Тийм юм байхгүй. 

С.Оюун: - Өглөө та нар ирц бүрдээд л болж л байсан шүү дээ. 41 гишүүн байж л байсан. 43 ч билүү. Чухал асуудлууд дээр ирцээ бүрдүүлж чаддаг л байхгүй юу. Боломж ч байгаа. Тийм болохоор цөөнх рүү та нар нялзаах хэрэггүй ээ. Өөрсдөө тэгээд асуудлаа шийдээд олонхи нь явж болно шүү дээ. Тэгээд хүмүүсээ цуглуулчихаач. 50 хувийн ч ирц алга байна. 48-ыг хоёрт хуваахаар. 

Ц.Нямдорж: - За 39 болгоорой. Ж.Гүррагчаа гишүүн. 

Ж.Гүррагчаа: - Миний асуух гэж байгаа асуулт магадгүй энэ өнөөдрийн энэ хэлэлцэж байгаа асуудалтай холбогдолгүй байж мэднэ. Өөр хуулиудаар зохицуулагддаг байж магадгүй ээ. Гэлээ гэхдээ энэ улс орны ирээдүйтэй холбоотой, эрдэс баялгын салбар, эдийн засгийн өсөлттэй холбоотой асуудал ярьж байгаа учраас нэг асуудал би асууя гэж бодсон юм. 

Энэ Монгол Улс ямар нэгэн хэмжээгээр нефть олборлож байна. Ямар нэгэн хэмжээгээр олборлож байгаа. Бид ер нь одоо энэ нефть бүтээгдэхүүнийг дотооддоо хэрэглэх бололцоотой болох юм бэ? Хэзээ Монгол Улс энэ гадаадын зах зээлээс 100 хувийн хараа хяналтанд бид байх юм бэ? 

Өнөөдөр яахав ер нь олон төрлийн бүтээгдэхүүний үнэ өсч байна, унаж байна, янз бүрийн болж ингэж л байна. Жишээлэх юм бол махны үнэ өсч л байна. Махны үнэ өслөө гэхэд нэг хэсэг худалдан авагчид нь хүндээр тусч байгаа боловч нөгөө хэсэг малчдад нь ашигтай л байгаа. Нефть бүтээгдэхүүний үнэ өсөхөөр зэрэг ерөөсөө улс оронд хэнд ч ашиг байхгүй. Орлого ашиг ордог бол тэр нь гадагшаа гараад явдаг. Бид ямар нэгэн хэмжээгээр нефть бүтээгдэхүүн олборлож байгаа бол өөрийнхөө дотоодынхоо хэрэгцээг хангах, энэ талаар бид түлхүү, түрүү бодох ёстой юм биш үү. 2009 онд бид одоо Оюу Толгойг ашиглалтанд оруулна, сайн болно л гэж байна. Тэр сайхан зөв. Но гэлээ гэхдээ бидэнд өнөөдөр асар их стратегийн хувьд ч юм уу, аль аль талаас нь аваад үзэхэд хамгийн чухал байгаа нефть бүтээгдэхүүний талаар түлхүү, түрүү бодлого баримталж энийг дотооддоо үйлдвэрлэж, хэрэгцээнийхээ зохих хувийг хангаж, гадаадын улс гүрнүүдээс энэ 100 хувийн хамааралтай байдлаас салах талаар яаралтай арга хэмжээ авах ёстой юм биш үү. 

Манай Засгийн газрын амласнаар бол бид 1993 оноос хойш өөрийнхөө нефть бүтээгдэхүүнээр өнөөдөр давхиж явах ёстой. Бямбасүрэн гуай тэгэж амласан. Өнөө болтол энэ хаашаа байна. Ямархуу байна. Нефть олборлоод тэрийг гадагш нь гаргаад байгаа гэж ингэж ярьж байгаа. Бидэнд ирж байгаа, надад ирж байгаа мэдээллээр бол манай гаргаж байгаа нефтийг бол ихээхэн хэмжээгээр илүү хэмжээгээр гаргаж, гаргаж байгаа тоогоо дарж байна гэсэн ийм мэдээлэл үргэлж ирдэг. Энд одоо бодит үнэний хувь байна уу, өнөөдөр энд хариулчих ёстой улсууд байна уу, үгүй юу. Энэ одоо нэгэнт л одоо эдийн засгийн глобаль бодлого ярьж байгаа учраас энэ тал дээр бид анхаарах ёстой гэж би энэ асуудлыг асууж байгаа юм. Хариу сонсмоор байна. Баярлалаа. 

Ц.Нямдорж: - Содбаатар сайд хариулъя. 

Я.Содбаатар: - За Ж.Гүррагчаа гишүүний асуултанд хариулъя. Тэгэхээр таны хэлдэгээр бол ер нь бол яахав эрдэс баялгийн салбарын энэ бодлогын баримт бичигтээ бол бид нар газрын тос, нефтийн асуудлыг тусдаа 2015 он хүртэл хөгжүүлэх хөтөлбөрийг нь тусад нь гаргаж, өөрөө зохицуулдаг хууль нь тусдаа. Ийм учраас ингээд явж байгаа. Тэр бол ойрын үед Их Хурлаар орж ирж хэлэлцэгдэнэ. Сая Засгийн газрын хуралдаанаар ороод Үндэсний аюулгүй байдлын зөвлөлд орохоор явж байгаа гэдгийг хэлье /16.00-17.00, Ц.Алтан-Од/.

Монгол Улс дотооддоо нефтээ боловсруулдаг болох асуудлыг манай салбарын яамны хувьд тавьж ажиллаж байна.  Яг өнөөдрийн байдлаар бол  2-3 хүн хүндрэлтэй шалтгааны улмаас энэ амжилттай болохгүй байгаа. Нэгдүгээрт, манайд хийгдэж байгаа нефтийн хайгуулын ажлын эхний үр дүн бол  2010 онд гарах ёстой, бүтээгдэхүүн хуваах гэрээгээр, Тамсагт хийж байгаа хайгуулын ажлын үр дүн  2010 он гэхэд олборлох  салбар руу орох ёстой. Одоо бол хайгуулын ажлын шатанд явж байна, туршилтын ажлын шатанд явж байна.  2012 онд одоо бас Зүүнбаянгийн талбай орох ёстой. Энэ үед бид нар өөрийн дотоодын  олборлож байгаа тосыг дотооддоо боловсруулж гаргах ийм боломж бүрдүүлэх чиглэлээр ажиллаж байгаа. Үүний наана бол гадаадын түүхий эдэд экспортоос  оруулж ирж байгаа түүхий эдэд түшиглэсэн, түүхий нефтийг  гаднаас оруулж ирж түшиглэсэн үйлдвэр байгуулах ийм санал санаачлага  гарч энэ чиглэлээр гарч байгаа. Яг үр дүнтэй зүйл бол гарахгүй байна л даа. Одоогоор Орос, Япон, Хятадын хөрөнгө оруулалттай аж ахуйн нэгжүүд манайд орж ирээд тодорхой эрхийг нь аваад, тодорхой газар сонгоод, техник эдийн засгийн үндэслэлээ боловсруулаад явж байгаа. Яагаад ганц  асуудал нь шийдэгдэхгүй байна вэ гэхээр гадаад талаас найдвартай энэ түүхий  нефтээр хангагдах  ийм эх үүсвэрийн асуудал хүндрэлтэй байгаа. Одоогоор Оросын талтай ярьж байна. Гэхдээ яг одоогоор тоймтой шийдвэр гарахгүй байгаа.

Нөгөө нэг талдаа байгаа зүйл нь бол Монгол Улсын жилийн хэрэгцээ бол  680 мянган тонн нефтийг жилд хэрэглэж байгаа, нефтийн бүтээгдэхүүн. Энэ бол  өнөөдөр яг эдийн засгийн агуулгаар нь аваад үзэх юм бол нэг сая тонноос доошгүй нефть олборлодог үйлдвэр байж, эдийн засгийн хувьд ашигтай байх ёстой. Бас байгаль орчны техник технологийн хувьд ийм байх ёстой. Тэгэхээр одоохондоо манайд ийм хэмжээний нефть гарахгүй байгаа. Бид нар энэ өнгөрсөн онд  180 гаруй  мянган тонн түүхий нефть олборлосон. Энэ онд  200 мянган тонн түүхий нефть олборлохоор  Тамсагийн районд ажиллаж байна. Энэ хүндрэлтэй шалтгаанууд бас гарч байгаа.

Ер нь нефтийн салбарт  бид нар  2010 он гэхэд өөрийн дотоодын боловсруулдаг үйлдвэртэй болъё гэж зорилт тавиад, үүнийгээ бол тэр  2015 онд газрын тосны салбарт баримтлах төрийн бодлого гэсэн баримт бичиг бас Их Хурлаар орж хэлэлцэгдэнэ, тэр үед оруулж, гишүүдийнхээ саналыг тусгаж ажиллана гэж бодож байна.

Ч.Авдай:  Би нэг юм асууя. Тэгэхээр энэ Ашигт малтмалын хуулийн ажлын хэсэгт би орж ажиллаж байсан. Дараа нь энэ хуулийн хэрэгжилтийг шалгах ажлын хэсэг гээд тогтмол шахуу ажиллаж байгаа ажлын хэсэг байгаа. Одхүү, Мурат, бид хэд орсон ийм ажлын хэсэг байгаа. Тэгээд яаман дээр хэд хэдэн удаа холбогдох улсуудтай нь уулзсан юм. Тэр үед ийм зүйлийг бид хэлээд байсан. Одоо энэ  гадаад, дотоодын их олон компаниуд, ялангуяа гадаадын компаниуд Орос, Япон, Солонгосын гэдэг юм уу? энэ Таван толгойн нүүрсний ордыг их сонирхож, хамтарч ажиллая гээд байдаг. Тэгэхдээ энэ  Таван толгойн нүүрсний орд бол орон нутгийн мэдэлд  байгаа юм шиг байгаа юм. Ер нь би эртүүд Өмнөговь явахад  5 км тутамд  80 тонны том машинаар тэр нүүрсийг байнга зөөгөөд байх юм. Үүнтэй нэгэн адил тэр Нарийн сухайтын нүүрс гээд цаашаагаа байнга зөөгдөж байдаг ийм зүйл байх юм. Тэгэхээр энэ дээр төрийн оролцоог яаралтай тогтоож, тэр орон нутгийн мэдлээс улсын мэдэлд авах ч юм уу, ийм зүйлийг хийж болдоггүй юм уу? энэ яагаад хийгдэхгүй байна вэ гэсэн ийм асуулт байна.

Өөр нэг зүйл бол сая нефттэй холбоотой асуулт асуулаа. Монголчууд нефть олборлоод байна  гэдэг тэр чинь бүтээгдэхүүн хуваах чиглэлээр л хийгдсэн гэрээ баймаар юм. Тэгээд тэр нь тэгж хийгдэж байдаг юм уу? яадаг юм уу? үүнийг хянадаг газар байдаг юм уу? Бид бас ийм юм яриад байгаа. Ингээд гадаадын хөрөнгө оруулалттай компаниуд дээр   манай  Засгийн газрын бүрэн эрхт төлөөлөгчийг томилж ажиллуулаач ээ.  Тэр  олборлож байгаа аль нь, хэлж байгаа тоо нь үнэн юм уу? худлаа юм уу?  энэ яагаад байж болдоггүй юм бэ? тэр хүн бол тэнд худалдагдахгүй, эх орныхоо эрх ашгийг хамгаалаад байж болмоор юм шиг байна. Ийм ажлыг эхлүүлээч гэж хэлээд байсан, энэ ажлууд юу болж байна вэ? 

Наана нь өмнө нь Тогтвортой байдлын гэрээ гэдгээр ашиглагдаж байгаа ийм зүйл байгаа шүү дээ. Энэ Бороогийн алтны уурхай, тэр Цайрт минераль гээд гэхчилэнгээр олон юмнууд бий, 4-5 уурхай байна. Энэ маань ашигт малтмалын шинэ хуулийн дагуу  Монголын компаниудтай адил татвараа төлөөд ингээд явах тэр гэрээ хэлэлцээрээ хэзээ хийх гэж байна вэ? энэ бол эрдэс баялгийг ойрын жилд ашиглахтай холбоотой асуудал биш үү гэсэн ийм асуултанд та бүхэн хариулж өгөөч.

Ц.Нямдорж: Содбаатар сайд хариулъя. З асуулт байна.

Я.Содбаатар: Нэгдүгээр асуултанд хариулъя. Үнэхээр Өмнөговийн бүсийн районд байгаа  Таван толгой  орд газрын сав газарт одоогоор Таван толгой  хувьцаат компани гэсэн орон нутгийн  51 хувийн өмчит ийм  компани үйл ажиллагаа явуулж байгаа. Нарийн сухайт дээр  Монголын Мак компани, Чинхуа гэсэн ийм компаниуд олборлолт явуулж, гадагш нь түүхий эдийг экспортолж байна. Түүхий нүүрс экспортолж байгаа. Тэгэхээр энэ асуудлыг өчигдлийн Засгийн газрын хуралдаанаар хэлэлцээд, орон нутгийн өмчид байгаа энэ Таван толгойн асуудлыг одоо  Төрийн өмчид шилжүүлэх чиглэлээр арга хэмжээ ав гэсэн ийм чиглэл өгөгдсөн. Энэ чиглэлийн судалгааг хийж дуусч байна.

Ер нь Таван толгойн орд  газрыг стратегийн ач холбогдолтой  орд газарт батлагдсаны дагуу Таван толгой орд газрын лиценз эзэмшиж байгаа, тэр районд лиценз эзэмшигчтэй уулзаж, Сангийн  яамны Төрийн  нарийн бичгийн даргаар ахлуулсан ажлын хэсэг гарч ажиллаж байгаа. Тэгээд энэ хүрээнд энэ өмчлөлийн асуудал, Таван толгой орд газрын ашиглалтын асуудлууд шийдвэрлэгдэх байх гэж бодож байгаа.

Хоёрдугаар асуултанд,  нефть бүтээгдэхүүний хувьд бол манай Газрын тосны хэрэг эрхлэх газрын газрын тосны асуудал хариуцсанаар  бол орон нутгийн төлөөлөгч нар томилогдож ажиллаж байгаа. Энэ бол Газрын тосны бүтээгдэхүүний тухай хууль  2007 оны 7 сарын 1-нээс хэрэгжиж эхэлсэн. Энэ хууль хэрэгжиж эхэлснээрээ энэ орон нутгуудад цаад талдаа ч, Монголын талд ч гэсэн ийм төлөөлөгч нарыг томилж ажиллуулж, хяналтыг тавьж  байгаа. Түрүүн бас Гүррагчаа  гишүүний асуултанд гарч байсан. Хяналт бол хоёр талдаа тавьж, жилийн уулзалтыг хийж ингэж дүгнэж явж байгаа. Ер нь гишүүний хэлдгээр бол цаашдын  томоохон уурхайнууд дээр төрийн төлөөллийг бүрэн эрхт төлөөлөгч нарыг томилж ажиллах  ийм боломж бий. Үүнийг  бас  хууль эрх зүйн талаас нь бид харж үзэх, хяналт тавих асуудал зайлшгүй байгаа гэдэгтэй санал нэг байна.

Урьд нь   1997 онд  батлагдсан Ашигт малтмалын тухай хуулийн хүрээнд томоохон орд газруудыг тухайн үед ашиглах үед  Монгол Улсын Засгийн газартай тухайн үед мөрдөгдөж байсан Татварын хууль болон бусад хууль тогтоомжийн дагуу Тогтвортой байдлын гэрээ хийж ажиллаж байгаа хэд хэдэн аж ахуйн нэгжүүд байна.  Энэ аж ахуйн нэгжүүдтэй Ашигт малтмалын шинэ хууль гарсан, Татварын шинэ хуулийн орчин бий болж байгаатай холбогдуулж Сангийн яам ахлаад, манай Үйлдвэр, худалдааны яамнаас холбогдох хүмүүс ороод ингээд хэлэлцээр бол явж байгаа. Жишээ нь Бороо гоульд компанитай эхний татварыг төлөх, тодорхой хэмжээний моральный төлбөр төлөх, зарим  жишээ нь гаргаж байгаа алтыг Монголбанкинд тушаах гэх мэтчилэн техник технологийн шинэчлэлийн асуудлаар их олон зүйлүүд дээр тохирсон урьдчилсан санамж бичигт зурсан. Одоо энэ бол хараахан хэрэгжээгүй байна. 

Цайрт минераль компани дээр бас Үйлдвэр, худалдааны яамнаас өнгөрсөн онд  З удаагийн ажлын хэсэг гаргаж ажилласан.   Бас энэ ажлын хэсгүүдийн дүгнэлтээр бас  гишүүний гаргаж байгаа саналтай адилхан Монголын аж ахуйн нэгжүүдтэй адилхан татварын нэг орчинд байя гэсэн ийм санал гарч байгаа. Үүний дагуу манай Үйлдвэр, худалдааны яамны сайдын зөвлөлөөс Сангийн яаманд татвар, энэ тогтвортой байдлын гэрээг хариуцдаг салбарын яамных нь хувьд Сангийн яаманд энэ саналуудыг тавиад байгаа. Тэгээд энэ чиглэлээр тодорхой ажлууд хийгдэж байгаа, яг бодитой үр дүн гарах байх гэж найдаж байна.

Ч.Авдай:  Алт олборлоод, түүнийгээ тушаадаггүй баахан компаниуд байна шүү дээ. Үүнийг яах бодолтой байна вэ?  Олборлочихоод тушаахгүй, алт байхгүй байна гэж хэлээд байгаа бол тэр уурхайгий нь хаагаад, үнэхээр гаргаж аваад, түүнийгээ урагш, хойш нь ингэж  ганзагын наймаагаар явуулах гээд байгаа бол түүнийг нь таслан зогсоох ийм чиглэлээр ямар ажил хиймээр юм бэ? Одоо ингээд энэ зуны дулааны улирал гэдэг чинь нэг сар байтугай, нэг өдөр, нэг минут ч гэсэн үнэтэй хугацаа шүү дээ, алтны хувьд бол.  Тэгээд үүнийг яаралтай аваад, жишээлбэл Алтан Дорнот  гэдэг Оросын нэг компани байна. Тэр бол олборлоод тушаадаггүй, олборлосон газар нь ерөөсөө энэ Сэлэнгийн нутгаар бид яваад үзсэн. Ямар ч нөхөн сэргээлт хийгээгүй ийм компани байна.  Ийм юм бол зөндөө.  Тэгэхээр үүнийг яаралтай шийдээд, энэ улсынхаа хууль дүрэмд зохицуулаад хурдан  өөрчлөх арга хэмжээ байдаггүй юм уу? заавал байгаа юм бүхнийг ийм булаан эзлэгчдэд өгч байх хэрэг байгаа юм уу? үүнийг хурдан шийдэх хэрэгтэй байна. Одоо  манайхан Ерөнхийлөгч, Ерөнхий сайд, Их Хурлын дарга ч ойрдоо явсан юм уу үгүй юм уу? бүү мэд, гадаадад явахад дандаа л Монголын ашигт малтмалыг ашиглая гэсэн гэрээ, хэлэлцээрүүд данаа хийх гэж  оролдож байна шүү дээ, гадны улсууд.  Тэгээд энэ үед чинь бид өөрийн барих бодлогоо сайжруулж, энэ тогтсон гарсан хууль байна, үүнийгээ тойроод нэлээн хүчтэй ажилламаар юм биш үү. Нэг ийм юм байна. Яамныхан үүнийг нэг анхаармаар юм болов уу гэж хэлмээр байна.

Ц.Нямдорж: Баяртсайхан сайд аа,  Тэр борлуулсан гэдэг үгтэй л байгаа одоогийн хуулиар, татварыг авдаг нь. Түүнийгээ олборлосон болон борлуулсан гэдэг томъёолол нэмэгдэх хуулийн төсөл оруулаад ирэх арга алга уу? Тодруулаад хариулъя, Содбаатар. Түүнийг л далимдуулаад байгаа юм билээ.

Я.Содбаатар: Бид нар бол ийм саналтай байгаа. Тэгээд  сая Их Хурлын дарга хэлэх шиг боллоо. Яг хуулинд бол борлуулсан орлогоос  татвар тооцож байгаа. Тийм учраас бид олборлосон юман дээр  хяналтыг бол тавьж байгаа. Шинэ хуулиар бол уулын ажлын төлөвлөгөөг оны  нэгдүгээр улиралд багтааж сая  баталсан, бүх аж ахуйн нэгжүүдтэй. Уулын ажлын төлөвлөгөөгөө батлуулсан аж ахуйн нэгжүүдтэй бид нар гэрээ хийсэн байж байгаа. Үүний дагуу хяналт тавьж байгаа. Энэ онд маркейшдрын геологийн юугаар хөөгөөд хэр хэмжээний аль аж ахуйн нэгж уулын ажлын төлөвлөгөөний хүрээнд хэр хэмжээний юм олборлож байна гэдэг тоо оны эцэст гарч ирнэ. Тийм учраас бид нар хяналтыг энэ онд нэлээн сайн тавьж үзэж байгаа. Тийм учраас оны төгсгөлд энэ уулын ажлын төлөвлөгөөгөөр нь хөөгөөд ямар аж ахуйн нэгж  хэр хэмжээний юм олборлосон юм бэ гэдэг хяналтыг тавиад явахад бас боломж гарах байх.

Ер нь  түрүүн гишүүний хэлсэн санаан дотор байгаа тэр татвар авах, олборлож байгаа Алтан Дорнот компани шиг тийм үйлдлүүд дээр хуулийн заалтын ийм зөрүү гараад байгаа л даа.

Ц.Нямдорж: Баяртсайхан сайд энэ жилийн олборлолт, борлуулалт, татвар төлөлт ямар байгааг товчхон хэлээд, саяны Авдай гишүүний асуултанд хариулаач.

Н.Баяртсайхан:  Авдай гишүүнтэй би санал нэгдэж байна.  Эрдэс баялгийн салбарт зөв бодлого явуулах  явдал бол манай Монгол орны  21 дүгээр зууны хөгжил ирээдүй, хувь заяа олон зүйлтэй гарцаагүй холбогдож эхэлж байна. Монголын  томоохон орд газруудыг гадны хөрөнгө оруулагчид маш их сонирхох боллоо. Хамтарч ажиллая, хөрөнгө оруулалт хийе гэсэн ийм саналуудыг байнга гаднаас тавьж байна. Ийм нөхцөлд бид нар энэ  маш зөв бодлого гаргаж, түүнийгээ зөв хэрэгжүүлэх явдал бол  энэ бол цаанаа үндэсний аюулгүй байдал, эдийн засгийн аюулгүй байдлыг сахин хамгаалахтай холбогдсон чухал зүйлээ гэж ойлгож, энэ эрдэс баялгийн салбарыг хөгжүүлэх талаар төрөөс баримтлах бодлогыг Улсын Их Хурлын чуулганд оруулж ирж хэлэлцүүлж  байгаа юм.

Манай Их Хурлын гишүүд энэ хуулийн хэлэлцүүлэгт идэвхтэй оролцож,  их чамбай сайхан бодлого гаргаж ирэх байх. Энэ  бол манай Монгол орны цаашдын эдийн засгийн хөгжил, үндэсний аюулгүй байдалд  ихээхэн хувь нэмэртэй ажил болно гэж үзэж байгаа.

Урьд нь уул уурхайн зарим орд газрууд дээр тогтвортой байдлын гэрээ хийгдсэн. Тэдгээр гэрээнүүдийг бид нэгбүрчлэн  авч үзэж байна. Зарим  гэрээнүүд нь бол Үндэсний аюулгүй байдалдаа  төдийлөн нийцээгүй, бидэнд ашигтай бус ийм гэрээнүүд хийгдсэн явдал гарсан. Заримаас нь бид нар эхлээд хүчингүй болгох ажлыг хийж байгаа. Зарим гэрээнүүдэд өөрчлөлт оруулах ажлыг бас хийж байна. Ойрын үед бид  Бороо гоульд компанитай байгуулсан Бороогийн алтны орд газар дээрх гэрээнд өөрчлөлт оруулах энэ асуудлыг хийнэ.

Цаашид  ашиглахаар төлөвлөж байгаа  Таван толгой, Оюутолгой, Цагаан суварга зэрэг орд газрууд дээр  нэлээд  аль аль талынхаа эрх ашгийг хамгаалсан гадны хөрөнгө оруулагчийн ч эрх ашиг, үндэснийхээ эрх  ашгийг хамгаалсан, ийм аятайхан сайхан тогтвортой байдлын гэрээ байгуулна гэж бид нар зорьж ажиллаж байна.  Реотинь- той компанитай  хийж байгаа Оюутолгой дахь тогтвортой байдлын гэрээний хэлэлцээрийн ажил ерөнхийдөө дууссан. Одоо Засгийн газар Их Хуралд оруулж ирж хэлэлцүүлэх процедурын ажил үлдээд байгаа.  Цагаан суварга, Таван толгой дээр  лиценз эзэмшигчидтэй хэлэлцээрийг эхлүүлэх ажлын удирдамжийг өчигдрийн Засгийн газрын хурлаар бас баталсан байгаа. Одоо бол Оюутолгойн хэлэлцээрийн ажил дуусаад дараагийн том орд газруудын хэлэлцээрийн ажил эхэлж байна.

Их Хурлын даргын асуусан тэр Ашигт малтмалын тухай хуульд байгаа олборлосон алтны татварыг авах, тэр дундаа  нөөцийн төлбөрийг авахаар ингэж заасан  энэ хуулийн заалтыг зарим компаниуд Алтан Дорнод Монгол компани ашиглаж, татвараа төлөхгүй зугатаах ийм байдал гарч байгаа.  Монголбанкинд аваачаад алтаа  барьцаалаад хадгалуулчихсан. Тэгээд бидэнд юу гэж хэлдэг вэ гэхээр бид алтаа худалдаагүй,   барьцаалаад  хадгалуулчихсан учраас бид Ашигт малтмалын нөөцийн төлбөрийг төлөх үндэслэл байхгүй гээд байдаг. Барьцаалсан мөнгөндөө Монголбанкнаас асар их хэмжээний,  55 сая орчим долларыг алтаа барьцаалсан гээд ингээд аваад явчихсан, түүнээсээ татвараа төлдөггүй ийм байдалд байгаа.  Тэгэхээр үүнтэй холбоотойгоор бид энэ хуульд өөрчлөлт оруулах, тэр борлуулсан гэсэн үгийг  олборлосон гэдэг үгээр солих ийм хуулийн төсөл боловсрогдож байгаа, ойрын үед бид  Засгийн газрын хуралдаанаар хэлэлцүүлээд, чадвал энэ Хаврын чуулганы хугацаанд Улсын Их Хуралд оруулж ирж хэлэлцүүлэхээр ингэж зорьж ажиллаж байна.

Алтны орлогын тухайд бол өнгөрсөн жилд бид нийтдээ  3.6 тонн  алтны олборлолт буурсан.  2005 оныход бол  хүрээгүй. Үүнийг  алт олборлосон алт олборлогчид, олборлосон алтаа Монголбанкинд тушаахгүйгээр  ямар нэгэн хэмжээгээр нууж, хааж авч гарч байгаатай холбоотой гэж үзэж байгаа. Энэ байдлыг бид зогсоохын тулд  хэрдээ их л  хичээж ажиллалаа. Ерөнхийдөө  2005 оныхоос 3.6 тонноор буурсан байгаа. 2007 оны тухайд бол алт олборлох сезон дөнгөж эхэлж байна. Тийм учраас одоо ийм тийм гэж энэ оны тухай ярихад арай эрт байна.

Ц.Нямдорж: Оюутолгойн гэрээ хэзээ оруулж ирэх юм бэ? Баяртсайхан сайд аа.

Оюун гишүүн ээ, би ажил л бодож байна. Би Оюутолгойн гэрээ хэзээ оруулж ирэх вэ гэж асууж байна. Хурдан оруулж  ирж хэлэлцэхгүй бол  энэ Их Хурал чинь завсарлачих гээд байна шүү дээ, бүтэн жил алдлаа. Нямсүрэн гишүүн.

Р.Нямсүрэн: Баярлалаа. Энэ  эрдэс баялгийн салбарыг  2015 он хүртэл хөгжүүлэх талаар төрөөс баримтлах бодлогыг батлах тухай тогтоолын төсөл гээд стратегийн  чухал ач холбогдолтой их том асуудлыг ярьж байх шиг байна л даа. Энэ бол зүгээр Тавантолгой юм уу, Цагаан суваргын ордны тухай асуудал биш. Энэ нөгөө бичил уурхай, гар аргаар эрдэс баялгийг ашиглаж байгаа хүмүүсүүдийн тухай асуудал хүртэл энэ чухал баримт бичигт ямар нэгэн хэмжээгээр  тусгагдах ёстой юм болов уу гэж ингэж ойлгож байгаа юм.  Энэ утгаараа  энэ  баримт бичиг өнөөдөр  100-аад мянган хүн  400 мянган хүний аж амьдралтай холбоотой бичил уурхайд ажиллаж байгаа, гар аргаар алт бусад эрдэс баялгийг ашиглаж байгаа энэ хүмүүсүүдийн тухай ажил амьдралын тухай, үүнийг цаашид үйлдвэрлэлийг нь ямар аргаар явуулах тухай  энэ баримт бичиг яаж тусгагдаж байна вэ гэдэг асуудлыг тавьж байгаа юм. 

Уг нь хуулийн төсөл явж байгаа, нэлээн маргаантай мэтгээнтэй хүнд хууль явагдаж байгаа. Энэ талаар  энэ баримт бичигт яаж тусгагдав гэсэн нэгдүгээр асуулт.

Хоёрдугаар асуулт, энэ Дархан, Сэлэнгийн сав дахь  төмөрлөгийн бүлэг ордууд байж байгаа. Энд ашиглалт явуулж байсан аж ахуйн нэгж нь  хууль зөрчсөн асуудалд холбогдоод, Монголын талын аж ахуйн нэгж нь хаагдчихаад байгаа. Хятадын талаас бол зохих хэмжээний хөрөнгө оруулалт хийгдээд тодорхой хэмжээний түүхий эдийг гадаадад гаргасан хүн, бэлтгэгдсэн нөөц нэлээд хэмжээгээр байж байгаа юм билээ. Энэ асуудал надад чухал биш. Тэгэхдээ энд юу чухал вэ гэхээр зэрэг, тэр уурхайд ашиглалт явуулж байх үед нь  миний сонгогдсон тойргийн  200-аад хүн ажиллаж, 150-300 мянган төгрөгний цалин авч байсан юм билээ. Тэдгээр хүмүүсүүд өнөөдөр энэ ажлын байраа нэхэж байгаа юм. Тэгэхээр зэрэг энэ  Ерөөгийн Төмөртэйн ордны асуудлаар энэ тогтоолд тусгагдсантай холбогдуулж  асууж байгаа юм биш, ер нь Үйлдвэр, худалдааны яам үүнийг ойрын үед ажиллах, ашиглуулах талаар ямар бодлого баримталж байна вэ? тэдгээр хүмүүсүүдийн ажлын байрыг нээх талаар бодож санасан юм байдаг болов уу? үгүй болов уу? энэ талаар өргөдөл, хүсэлт, баримт бичиг бол холбогдох яам, тамгын газруудад оччихсон байж байгаа, энд хариулт өгөөч гэсэн ийм 2 асуултыг тавьж байна. Баярлалаа.

Ц.Нямдорж: Содбаатар сайд хариулъя

Я.Содбаатар:  нэгдүгээр асуултын хувьд бол үнэхээр бас энэ Ашигт малтмалын салбар, манай эрдэс баялгийн салбарт гарч байгаа нэг томоохон үзэгдэл байгаа. Үүнийг хөтөлбөрт тодорхой заалт туссан байж байгаа. Цаашдаа энэ гар аргаар ашигт малтмал олборлож байгаа, энэ иргэдийн асуудал, энэ салбарын асуудлыг дэд хөтөлбөр боловсруулж, ингэж хэрэгжүүлнэ. Үүнийг бас анхааралдаа авна гэсэн хөтөлбөрт ийм заалт оруулсан байж байгаа. Гол нь  хууль эрх зүйн орчныг бүрдүүлэх шаардлагатай гэж ойлгож байгаа. Тийм учраас Үйлдвэр, худалдааны яам, Улсын Их Хурлын гишүүд санаачлаад хоёр хуулийн төсөл нэгдээд, одоо Улсын Их Хурал дээр эцсийн хэлэлцүүлэгт орчихсон явж байгаа. Тэгээд хаврын чуулганд энэ хууль хэрвээ гарчихвал  хууль эрх зүйн орчин бүрдчихвэл энд нэлээн нааштай үр дүнгүүд гарах байх гэж бодож байна.

Хоёрдугаарт,  үнэхээр Дархан, Сэлэнгийн районд  байгаа төмрийн орд газруудыг  түшиглэж  Дархан, Сэлэнгийн районд Монгол Улсын хар металлургийн үйлдвэрлэлийг хөгжүүлэх ийм цогцолбор төлөвлөгөө, хөтөлбөрийг Үйлдвэр, худалдааны яам боловсруулж дууссан байж байгаа. Би бас  УИХ дахь МАХН-ын бүлэг, Ардчилсан Намын зөвлөл дээр оруулж танилцуулж байсан. Энэ хүрээнд бид нар, гишүүний хэлж байгаа энэ Төмөр толгойн орд газруудыг түшиглэсэн энэ төмөрлөгийн үйлдвэрлэл явуулах, олборлох ийм ажлуудыг ойрын хугацаанд явуулна гэж төлөвлөж байгаа. Энэ чиглэлээр нэлээн ажлууд хийгдсэн. Одоо ганц лицензийн маргаан нь шийдвэрлэгдээгүй байна. Хяналтын шатанд очсон байж байгаа. Бүх шатандаа  Монголын төрийн талд шийдвэр нь гарсан.  Тэгээд одоо бол хяналтын шатанд   эзэмшиж байсан гадаадын аж ахуйн нэгж, хяналтын шатанд хандсан учраас үүний шийдвэр гарахыг хүлээж байна. Хэрвээ  нааштай шийдвэрлэгдэх юм бол энэ лицензийн асуудлыг тодорхой болгоод,  лиценз эзэмшигчийн байдал тодорхой болсны дараа бид нар Дарханы Хар төмөрлөгийн үйлдвэрийг түшиглэж,  100 хувийн төрийн өмчит компани учраас үүнийгээ түшиглэж, энэ олборлолтын ажлыг явуулна гэж бодож байгаа.

Ер нь цаашдаа энэ Хар төмөрлөгийн үйлдвэр, энэ төмрийн орд газраа түшиглээд томоохон хар төмөрлөгийн үйлдвэрлэлийн цогцолбор байгуулах чиглэлээр  Дэлхийн моргейн компанид захиалга өгч бүрэн техник, эдийн засгийн үндэслэл  боловсруулагдаж дууссан. Тэгэхээр ажил бол  энэ лицензийн маргаан шийдвэрлэгдсэний дараа  их шуурхай явахаар бэлтгэл ажил хангагдаж байгаа гэж хэлж болно. Тэгсэн тохиолдолд тэнд байгаа,  тэр урьд нь ажиллаж байсан ажлын байрны хэмжээний ажлын байр гарах боломжтой, түүнээс илүү гарахаар бид нар төлөвлөж байгаа.

Ц.Нямдорж: Баяртсайхан сайд Оюутолгойн гэрээ хэзээ орж ирэх вэ? 

Н.Баяртсайхан: Оюутолгойн хэлэлцээрийг дуусгаад  Үндэсний аюулгүй байдлын зөвлөлөөр хэлэлцүүлсэн.  Үндэсний аюулгүй байдлын  зөвлөлөө  5 зүйл бүхий заалт үүрэг даалгавар өгсөн. Тэдгээрийг бид  дахин  Айвенхоу Майнз, Рейтоньтитой  компанитай хэлэлцээр хийж, Үндэсний аюулгүй байдлын зөвлөлийг  ханган биелүүлэх үүднээс чадах ядахаараа ажиллалаа. Ингээд одоо Засгийн газрын хуралдаанаар оруулж хэлэлцүүлэх үе шат үлдээд байгаа. Үндэсний аюулгүй байдлын зөвлөлийн гишүүдэд бид, иймэрхүү байдлаар  ажиллалаа гэдгээ эргэж тайлагнасан байгаа.

Ц.Нямдорж: Тэгээд хэзээ өргөн мэдүүлэх вэ? баримжаа хугацаа л нэхээд байна шүү дээ.

Н.Баяртсайхан: Би бол энэ асуудлыг аль болох хурдан Засгийн газрын хуралдаанаар хэлэлцүүлж, Улсын Их Хуралд  өргөн мэдүүлмээр байна.  Гагцхүү үүнийг би дангаараа шийддэггүй учраас та бас энэ талаар Ерөнхий сайдтай ярихыг би хүсч байна.

Ц.Нямдорж: Ингээд гишүүд асуулт асуулаа. Байнгын хорооны дүгнэлт гарсан байна. Авдай гишүүн танилцуулн а. Авдай гишүүнийг индэрт урьж байна.

Ч.Авдай: Улсын Их Хурлын дэд дарга, эрхэм гишүүд ээ
Монгол Улсын Засгийн газраас 2006 оны 11 дүгээр сарын 13-ны өдөр  УИХ-д өргөн мэдүүлсэн “Эрдэс баялгийн салбарыг  2015 он хүртэл хөгжүүлэх талаар төрөөс баримтлах бодлого батлах тухай” УИХ-ын тогтоолын төслийг хэлэлцэх эсэх асуудлыг Эдийн засгийн байнгын хорооны  2007 оны 5 дугаар сарын  30-ны өдрийн хуралдаанаар авч хэлэлцлээ.

Ашигт малтмалын тухай хууль батлагдсантай холбогдуулан авах зарим арга хэмжээний тухай УИХ-ын  2006 оны 74 дүгээр тогтоолд эрдэс баялгийн салбарыг хөгжүүлэх талаар төрөөс баримтлах бодлогыг боловсруулж УИХ-дл өргөн мэдүүлэхийг Засгийн газарт даалгасны дагуу энэхүү төслийг боловсруулжээ.

Төсөлд уул уурхайн боловсруулах хүнд үйлдвэрийг хөгжүүлэх, ашигт малтмалын шинэ ордуудыг ашиглалтад оруулах, ажиллаж байгаа үйлдвэрүүд дээр техник,технологийн шинэчлэл хийх, удирдлага менежментийг боловсронгуй болгох, нарийн мэргэжлийн ажилтан бэлтгэх, салбарын мэдээ, мэдээллийг боловсронгуй болгох, эцсийн бүтээгдэхүүн гаргах, экспортыг дэмжих, байгаль орчинд үзүүлэх сөрөг нөлөөллийг багасгах зэрэг олон зүйлийг шийдвэрлэхэд шаардлагатай гэж үзсэн асуудлуудыг тусгасан байна.

Байнгын хорооны хуралдаанд УИХ-ын гишүүн Л.Пүрэвдорж, Т.Очирхүү, Л.Гантөмөр, Д.Ганхуяг, Р.Раш, Б.Батбаяр, Г.Батхүү, Ц.Дамиран, Ц.Баярсайхан, А.Мурат нар том ордын дэд бүтэц, ус, цахилгаан хангамжийн асуудлыг шийдвэрлэх, бодлогыг үе шаттай, иж бүрэн хэлбэрээр гаргах, геологийн судалгааны ажилд түлхүү анхаарах, энэ бодлогыг хэрэгжүүлэхэд төсвөөс гаргах хөрөнгийн хэмжээг тооцох, том ордын төрийн оролцоог даруй шийдвэрлэх, орд ашиглахад аль нэг тал хэт давамгайлахгүй байх нөхцөлийг тусгах, төслөөс тунхаглалын шинжтэй заалтуудыг хасч, бодлогын чанартайг нэмж оруулах, томоохон ордыг ашиглах талаар тодорхой тусгах, хөрөнгө оруулалтын хэмжээ, хэлбэрийг зөв тооцоолж тусгах, хүн амын суурьшлыг анхаарах, төслийг Стратегийн ач холбогдол бүхий ашигт малтмалын ордын тогтоол, “Нүүрс” хөтөлбөр зэрэгтэй нягт уялдуулж авч үзэх, төрийн болон хувийн хэвшлийн оролцоог ялгавартай  заах, эрдэс баялгийн салбарыг хөгжүүлснээр үр өгөөжийг иргэд хэрхэн хүртэх талаар тусгах,  10-20 жилийн цогц бодлого гаргах, стратегийн ордуудад хуулийн дагуу эзэмшиж байгаа нөөц дээр тулгуурлан байгуулагдсан төрийн өмчит компани олон улсын зах зээл дээр үнэт цаас гаргах зэрэг замаар хөрөнгө, санхүүгийн эх үүсвэр бүрдүүлэх эрх зүйн орчинг тодорхой болгох, хөрөнгө оруулалтын гэрээнд олон улсын жишиг болох ил тод байдлын талаар тусгаж, хяналтын тогтолцоог бүрдүүлэх нь зүйтэй гэсэн олон санал гаргалаа.

УИХ-ын тогтоолын төслийг хэлэлцэх эсэх талаар санал хураахад хуралдаанд оролцсон УИХ-ын гишүүд дэмжсэн болно.

“Эрдэс баялгийн салбарыг  2015 он хүртэл хөгжүүлэх талаар төрөөс баримтлах бодлого батлах тухай” УИХ-ын тогтоолын төслийг хэлэлцэх эсэх талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа. 

Ц.Нямдорж: Авдай гишүүнд баярлалаа. Асуулттай гишүүн байна уу? нэрсээ өгье. Байхгүй юу?  Оюун гишүүн.

С.Оюун:  Асуух юм уг нь зөндөө байна. Тэгээд ирцгүй ингээд хуралдаад байгаа болохоор  одоо 39 хүрээгүй байна. Тэртэй тэргүй  горимын санал дээр боломж өгдөггүй учраас, одоо санал хураалтаа ирцгүйгээр явуулахгүйгээр, түрүүний бас санал болгосноор өнөөдөр хурлаа завсарлаад маргааш ирцээ бүрдүүлээд саналаа хураая гэсэн санал тавих гэсэн юм. Түрүүн ирцгүй  32  хүнтэй санал хураасан, одоо ч гэсэн  39 хүрээгүй байна.  Санал хураалт  хийхийг маргааш хүртэл хойшлуулъя гэсэн горимын санал гаргаж байна.

Ц.Нямдорж: Гүндалай гишүүнийг ирсэнд тооцно шүү дээ.

С.Оюун: Тооцоод тооцоод 39 хүрэхгүй байна. Зоригт би ирцнээс гаръя, би ирж чадахгүй гэсэн.  Яагаад гэвэл энэ асуудлыг олон хүн байж хэлэлцэх ёстой гэсэн байр суурьтай байгаа л даа. Тэгээд Их Хурлын дарга та чинь их өөрөө их мундаг, дэг хууль ярьдаг хүн, одоо ингээд  17 цаг 30 минут болж байгаа юм чинь завсарлуулаад, ирцтэйгээр энэ санал хураалтыг явуулаач гэж хүсч байна.

Ц.Нямдорж: Тэр их мундаг хууль ярихаар чинь Үндсэн хууль  зөрчих гээд 

С.Оюун: Харин та л ярьдаг шүү дээ.

Ц.Нямдорж: Улаан, Ганди гишүүд ороод ирье, ирцээ бүрдүүл гэсэн шаардлага тавьж байгаа нь зөв. Засгийн газрын бүрэлдэхүүнд орж байгаа  Бүгд Найрамдах намын дарга Жаргалсайхан хуралдаанд ирье.  Даваадорж гэдэг сайдтай шүү.

С.Оюун: Сайд нь ч хаана байгаа юм бэ? одоо өнөөдрийн энэ бодлогын асуудал дээр. Содбаатар сайд аа, сайд чинь хаачсан юм бэ? Өвчтэй байгаа юм уу? 

Ц.Нямдорж: Улаан, Ганди гишүүдийг дуудаач. Сүхбаатарын Батболд гишүүн хуралдаанд ирье. Эрдэнэбат гишүүн ороод ир. 39 болж байна уу? 

С.Оюун: Болоогүй байна, ЗЗ байна. 

Ц.Нямдорж: 6 гишүүн ороод ирье. Гүндалайтай З4.

С.Оюун: Ганц Гүндалай  л татгалзсанаар гарахаар байгаа. Зоригт гишүүн  ийм  ирцгүй, дэггүй хурлыг би зөвшөөрөхгүй, карт тат гээд байна. Мессеж ирчихээд байна.  Би бас эсэргүүцэж байна. 

Ц.Нямдорж: Жаргал гишүүн ороод ир.

С.Оюун: Завсарлаад л маргааш дэгээрээ яв л даа.  Хоёр ч удаа  саналаа дэг зөрчөөд, 30 хэдтэй баталж болохгүй шүү дээ. Олонхи 48 гишүүнтэй,  олонхийн бүлэг бөгөөд олонхийг бүрдүүлж байгаа.

Ц.Нямдорж: Картан дээр миний мэддэг карт л лав 4О гишүүн байна шүү.  Ер нь тиймэрхүү асуудал дээр аль аль талаасаа л сайн байдаг шүү дээ, заавал нэг талыг нь яагаад байж хэрэггүй шүү дээ.  Их Хурлын гишүүнд ажил таслах тухай  ойлголт байхгүй. Ардчилсан намын зөвлөлийн гишүүд  байр сууриа энд ирж хэлэх хэрэгтэй.  Ажил тасалсан бол дээр үед  170 дугаар зарлиг гэж байсан юм.  Жаргал гишүүн орж ирлээ.  Батболд гишүүн орж ирээрэй.  Шадар сайд хаачсан юм бэ? 

Ж.Наранцацралт: Таван толгойд явж байгаа

Ц.Нямдорж: Ядахнаа Эдийн засгийн байнгын хорооны дарга Ганхуяг орж ирмээр байна. Энэ хариуцсан асуудлыг чинь хэлэлцэж байна.  Би Байнгын хорооны дарга нартай цаашдаа ер нь нэлээн  чанга ажиллах ёстой гэж бодож байгаа шүү.  Санал хураах уу? Гүндалай гишүүнийг оролцуулаад санал хураалт явуулъя.

С.Оюун: Ирц хүрээгүй байнаа
Ц.Нямдорж: Орхисон гэдгээ мэдэгдсэн учраас картыг нь хийчих. Тэгээд дандаа эсрэг санал гарах ёстой, Гүндалай гишүүнийх.

С.Оюун: З7 болж байна, даргаа.

Ц.Нямдорж: Батболд гишүүн орж ирлээ.

С.Оюун: З8 болж байна. 

Ц.Нямдорж: Иргэний Зориг намын Зориг гишүүн хуралдаанд ирье. Олонхи, цөөнх гэж эрхлэх юм байхгүй, бүгдэд нь адилхан шаардлага тавина. Зориг сая нэг том далбагар цаас барьчихсан гүйгээд байна билээ, ороод ир.  Зориг, би бүгдэд нь адилхан шаардлага тавина, Ардчилсан намынхан орж ир.  Засгийн газрыг бүрэлдүүлж байгаа намын дарга Жаргалсайхан хуралдаанд ирье. Хатуу нэхэлттэй байх болно шүү, Даваадорж гэдэг  сайдтай шүү, Жаргалсайхан гишүүн хуралдаанд  ирье.  Яг Даваадорж сайдын эрхэлсэн асуудал ярьж байгаа юм байна шүү, Жаргалсайхан.  Одоо нэг гишүүн хэрэгтэй байна. Гүндалай гишүүний картыг хийсэн биз. 

Би горимын шөнийн  10 цаг хүртэл хуралдъя гэсэн горимын санал гаргах гээд байна. Энэ арай хэтэрч байна.  Их Хурлын ажилд ингэж хариуцлагагүй хандаж болохгүй. Татвар төлөгчдийн мөнгөөр асар их зардал гаргаж,  төрийн үйл ажиллагаа явуулж байгаа институци гэдгээ мартаж болохгүй шүү дээ. Маргах үедээ маргацгаадаг л юм  байгаа биз.  Хагас бүтэн сайнд хуралдаж болж байна. 

Лувсанжав дарга Ардчилсан намын зөвлөлтэй холбоо барь. Тэгээд ямар шалтгаанаар хуралдаанд ирэхгүй байгаагий нь тодруулаад Их Хуралд танилцуул. Орхиж байгаа юм уу, тасалж байгаа юм уу? хаяж байгаа юм уу? түүнийг нь тодруулаад дүнгий нь танилцуулчих.

Үндсэн хуулийг илтэд зөрчсөн асуудлыг хэлэлцэх, Үндсэн хуулийн өөрчлөлт хэлэлцэх хоёрыг орхиж гарах эрхтэй. Бусад тохиолдолд  Их Хурлын гишүүнд  хурал орхих эрх байхгүй. Хэрвээ орхих юм бол   энэ нь өөрөө дэгийн зөрчил болоод, дэг нь очиж Их Хурлын  хуультай холбогдоод, Их Хурлын хууль нь Үндсэн хуулийн  хууль дээдлэх гэдэг зарчимтай очиж холбогдоод яг миний араас орно шүү. Бүгдээрээ. Ингэж асуудал яригддаг юм.  Тийм учраас Ардчилсан намын зөвлөлийн гишүүдийг би  хуралдаанд ирэхийг  шаардаж байна.

С.Оюун: Зааланд  36 гишүүн байна. Түрүүнээс хойш ирцгүй л яваад байна. Ирцгүй байнаа. 

Ц.Нямдорж: Санал хураалт явуулъя.

С.Оюун:  37 байна шүү дээ, даргаа
Ц.Нямдорж: Зоригийг дуудчих. Гүндалай гишүүний картыг хийсэн байгаа биз.

С.Оюун:  38

Ц.Нямдорж: Зөв байна, яг хуулийн дагуу явагдаж байна. Зориг гишүүнийг дуудчих. Ирц дээр тавих шаардлага бол олонхи, цөөнхитэй адилхан шүү дээ. Олонхи, цөөнхи гэж цалингаар нь ялгаварладаггүй, томилолтынх нь  зардлаар ялгаварладаггүй. Эрх ямба нь адилхан.  Ийм л хуулийн орчинтой байгаа шүү дээ.

С.Оюун: Зөв зүгээр байж  ажлаа таслаагүй шүү дээ. Дэгийн хуулийг зөрчсөн учраас эсэргүүцэж байгаа шүү дээ. 

Ц.Нямдорж: Тэгж хамаагүй юм ярьж байж Үндсэн хуулийн цэцэд миний араас битгий очоорой. Хэрэггүй ээ, Оюун гишүүн, тийм юм ярьж хэрэггүй.  Миний хойноос битгий  цувраад яваад байгаарай.  Одоо нэг гишүүн ирчихмээр байна.  Ерөнхий сайд байвал ороод ир  гээч, санал хураалтанд орох.

Гишүүдэд дахиад танилцуулахад Даргын зөвлөл дээр яригдсан.  Ер нь энэ гадаад дотоод томилолтыг  тодорхой хугацаанд хязгаарлах гарцаагүй шаардлага байна.  Нэгдсэн чуулганы үеэр нэг мэдэхэд л дотоодод явчихсан, нэг мэдэхэд л гадаадад явсан. Ямар ч замбараа зохион байгуулалт байхгүй, үүнээс болоод энэ ажил бас удаад байна шүү дээ.  4О асуудлыг заавал шийдвэрлүүлж байж завсарлуулна.  10 сарын 4 хүртэл шийддэггүй юм бол хуралдуулна. Хуульд  50-иас дээш гэсэн үг байгаа учраас хэдэн ч хоног хуралдуулж болно.

Амаржаргал,  Бадамдамдин, Бакей, Батбаатар, Батжаргалын Батбаяр, Нямжавын Батбаяр, Бат-Үүл, Баттулга, Батхүү, Бат-Эрдэнэ, Баярсайхан,  Баярцогт, Гансүх, Гантөмөр, Ганхуяг, Гончигдорж,  Жаргалсайхан, Зоригт, Ламбаа, Мөнхтуяа, Мурат,  Одхүү, Саираан, Санжмятав, Содномцэрэн,   Эрдэнэбүрэн гишүүд хуралдаанд ирье.

С.Оюун: З8 болж байна.

Ц.Нямдорж: Оюун гишүүн ээ, одоо нэг жижиг аахар шаахар ийм юмаар ярихаа болъё л доо, Зориг гишүүнийг ирүүлчих. Адилхан л үүрэгтэй Их Хурлын гишүүн, адилхан л цалин авдаг, адилхан л гишүүн, дуудъя. Ингэж олонхи, цөөнхөөрөө эрхлэхээ больцгооё. Зоригт гишүүн ороод ир. Жаргалсайхан гишүүнийг ойр байвал дуудчихаач. Тэрбишдагва сайд хаачсан бэ?  Хүнс, хөдөө аж ахуйн сайд Тэрбишдагва хуралдаанд ир.  

8 цаг хүртэл хугацаа сунгаж хуралдъя. Санал хураалт явуулъя.

С.Оюун: З8 байгаа.

Ц.Нямдорж: Лувсанжав дарга тодруулсан уу? Ажлын хэсгийн микрофон өг.

Н.Лувсанжав: Гансүх гишүүн рүү яриад утас нь холбогдохгүй байна. Түрүүн би тасалсан гэж үзэх үү? яаж үзэх вэ гэдэг дээр хариулт хэлсний дараагаар  Гансүх гишүүн над руу ярьсан юм. Бид өчигдөр ирээд хурал орхиж байгаа гэдгээ хэлсэн шүү дээ гэж. Энэ асуудлыг би протоколоос нь үзэхээр зэрэг яг тэгж хэлсэн юм алга байна. Энэ эсрэг санал өгсөнд тооцъё гэж хүссэн бичгээ гардуулаад тэгээд түүнтэй холбоотой үгээ хэлээд гарсан байна. Түүнээс биш хурал орхилоо гэж хэлээгүй байна.

Ц.Нямдорж: Тэр хурал орхиж байна гэдэг бичгийг нь аваач. Ардчилсан намын зөвлөлийн хурал орхисон гэдэг бичгийг нь л авчих.

Н.Лувсанжав: Бичгээр үү?

Ц.Нямдорж: Бичгээр ав.

Одоо болж байна уу? 

С.Оюун: Одоо нэг гишүүн дутуу байна.

Ц.Нямдорж: Тэрбишдагва сайд ороод ирэг.  Зориг гишүүн хуралдаанд ирье. Эдийн засгийн байнгын хорооны дарга Ганхуяг хуралдаанд орж ирж асуудлаа хэлэлцүүл. Албан тушаал хашиж байгаа шүү.

Байнгын хорооноос ийм дүгнэлт гарсан байна. Эрдэс баялгийн салбарыг  2015 он хүртэл хөгжүүлэх талаар  төрөөс баримтлах бодлого гэсэн баримт бичгийн төслийг хэлэлцье гэсэн санал дүгнэлт гарсан байна. Энэ саналыг дэмжье гэсэн санал хураалт явуулъя.

40 гишүүн орж,  38 гишүүн зөвшөөрч, 2 гишүүн татгалзаж байна.  95 хувийн саналаар  энэ баримт бичгийг хэлэлцье гэж байна. Эдийн засгийн байнгын хороонд шилжүүлж байна. Хэлэлцээд оруулаад  ирье.

Зургаа. Үйлдвэр, технологийн паркийн тухай болон холбогдох    

                зарим хуульд нэмэлт, өөрчлөлт оруулах тухай хуулийн
 төсөл /хэлэлцэх эсэх/

Үйлдвэрлэл, технологийн паркаа ярих уу. 

Үйлдвэрлэл, технологийн паркийн тухай болон холбогдох бусад хуульд нэмэлт өөрчлөлт оруулах хуулийн төслийг хэлэлцье.

Илтгэлийг  Баяртсайхан сайд танилцуулна. 

Н.Баяртсайхан: Улсын Их Хурлын дарга, эрхэм  гишүүд ээ.

Үндсэн чиглэл батлах тухай  Улсын Их Хурлын  2005 оны 26 дугаар тогтоолоор баталсан Монгол Улсын хууль тогтоомжийг  2008 он хүртэл  боловсронгуй болгох Үндсэн чиглэлд Үйлдвэрлэл, технологийн паркийн эрх зүйн байдлын тухай хуулийн төслийг  боловсруулж Улсын Их Хуралд өргөн барихаар  тусгасныг үндэслэж энэхүү хуулийн төслийг  Засгийн газраас боловсруулж  Улсын Их Хуралд өргөн барьсан. 

Олон улсын туршлагаас үзэхэд дэлхийн зах зээлд өрсөлдөх чадвартай экспортын бүтээгдэхүүний  үйлдвэрлэлийг дэмжих, шинэ үйлдвэрлэл, менежментийг нэвтрүүлэх, бүтээн байгуулалтад гадаадын хөрөнгө оруулалтыг татах зорилгоор болон зарим  тохиолдолд байгаль орчны шаардлагаар  үйлдвэрийг том хотуудаас орон нутагт шилжүүлэн байршуулж, бүсчилсэн хөгжил, ажил эрхлэлт, дэд бүтэц, нийгмийн асуудлыг давхар шийдвэрлэх чиглэлээр парк байгуулдаг байна. 

Шинээр байгуулах үйлдвэр, технологийн  паркийн байршлыг тухайн орон нутгийн ерөнхий төлөвлөгөөнд нийцүүлэн сонгох бөгөөд парк байгуулах газрын хэмжээ, хилийн заагийг тогтоох асуудлыг  Үйлдвэр, худалдааны асуудал эрхэлсэн, Засгийн газрын гишүүний санал болгосноор Засгийн газар шийдвэрлэх ба орон нутгийн удирдлага, тухайн газрыг эзэмших, ашиглах гэрээг  паркийн удирдлагатай байгуулж гэрчилгээ олгохоор энэ хуулийн төсөлд зохицууллаа.

Паркийн улс орны ирээдүйн хөгжил, дэвшилд үзүүлэх стратегийн ач холбогдлыг харгалзан паркийн нутаг дэвсгэрт байгуулах үйлдвэрүүдийг бойжуулж хөгжүүлэхэд дэмжлэг үзүүлэх хүрээнд, аж ахуйн нэгж, байгууллагын орлогын, газрын төлбөрийн, үл хөдлөх хөрөнгийн албан татварын хөнгөлөлт үзүүлж, татвараас чөлөөлж байхаар бас энэ хуулийн төсөлд тусгасан. 

Энэхүү хуулийн төсөл батлагдан гарснаар Эрдэнэт, Дархан, Багануур, Чойр зэрэг хотуудад  үйлдвэр, технологийн парк байгуулагдана гэж тооцож байна. Үйлдвэр, технологийн паркийн эрх зүйн байдлын тухай хуулийн төслийг хэлэлцэх эсэх асуудлыг Улсын Их Хурлын чуулганаар хэлэлцэн шийдвэр гаргахыг хүсье. Баярлалаа.

Ц.Нямдорж:  Асуулттай гишүүд байвал нэрсээ өгье. Алга байна.  Байнгын хорооны дүгнэлт гарсан байна. Очирхүү гишүүн танилцуулна. Эдийн засгийн байнгын хороо. Очирхүү гишүүнийг урьж байна.

Т.Очирхүү: Улсын Их Хурлын дарга, эрхэм гишүүд ээ
Монгол Улсын Засгийн газраас санаачлан боловсруулж  2007 оны 2 дугаар сарын 8-ны өдөр Улсын Их Хуралд өргөн мэдүүлсэн Үйлдвэрлэл, технологийн паркийн эрх зүйн байдлын тухай болон үүнтэй холбогдуулан зарим хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлыг Эдийн засгийн байнгын хороо  2007 оны 5 дугаар сарын 30-ны өдрийн хуралдаанаараа хэлэлцлээ.

Монгол Улсын хууль тогтоомжийг  2008 он хүртэл боловсронгуй болгох үндсэн чиглэлд заасны дагуу  Монгол Улсын Засгийн газраас дээр дурдсан хуулийн төслийг боловсруулж өргөн мэдүүлжээ.

Байнгын хорооны хуралдаанаар дээр дурдсан хуулийн төслийг хэлэлцэх эсэх асуудлаар хэлэлцүүлэг явуулах үед Улсын Их Хурлын гишүүн Г.Батхүү хуулийн төслийн зарим зүйл бусад хуулийн заалттай давхардсан тухай, Улсын Их Хурлын гишүүн Ц.Баярсайхан  үйлдвэрлэл, технологийн  паркийн үйл ажиллагаа явуулж байгаа хуулийн этгээдийг албан татвараас  чөлөөлөх эсэх асуудлыг хэлэлцүүлгийн  явцад анхааралтай авч үзэх, харин Улсын Их Хурлын гишүүн Д.Ганхуяг Монгол Улс Ази тивд гол гол татварын хувь хэмжээгээр нэлээд бага талдаа, зохистой татварын бодлого  аж ахуйн нэгжийн хөгжил, өрсөлдөөнд эергээр нөлөөлдөг, иймээс Нэмэгдсэн өртгийн, Аж ахуйн нэгжийн орлогын, Хувь хүний орлогын албан татвараас  чөлөөлөхгүйгээр бусад арга, хэлбэрээр дэмжих нь зүйтэй гэсэн саналыг тус тус гаргаж байв.

Үйлдвэрлэл, технологийн паркийн эрх зүйн байдлын тухай болон үүнтэй холбогдуулан зарим хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон Улсын Их Хурлын нийт гишүүд нэгдсэн хуралдаанаар хэлэлцүүлэх нь зүйтэй гэж үзсэн болно.

Үйлдвэрлэл, технологийн паркийн эрх зүйн байдлын тухай  болон үүнтэй холбогдуулан зарим хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг  эрхэм гишүүдээс хүсье.

Анхаарал тавьсанд баярлалаа. 

Ц.Нямдорж: Байнгын хорооны хэлэлцье гэсэн дүгнэлтээс асуулт байна уу?  Байхгүй юу? Байхгүй бол  санал хураалт явуулъя.

Үйлдвэрлэл, технологийн паркийн тухай хуулийн төслийг хэлэлцье гэсэн санал хураалт явуулъя. Байнгын хорооны саналаар.

41 гишүүн оролцож, 34 зөвшөөрч,  7 татгалзсан байна. 82.9 хувийн саналаар хэлэлцье гэж байна. Үйлдвэрлэл, технологийн хуулийн төслийг Эдийн засгийн байнгын хороонд шилжүүлж байна. Хэлэлцэж, санал дүгнэлт оруулж ирье.

Одоо яах вэ?  Хоршооны тухай хуулийн төслийг хэлэлцье гэж байна. Хэлэлцэх үү.  Маргааш хэлэлцье дээ.  Гишүүд ээ сууж байгаач.  Одоо Хоршооны тухай хуулийн төслийг хэлэлцье. З0 минут суучихаад тэгээд завсарлая.

Засгийн газрын илтгэлийг Одбаяр сайд тавина. Одбаяр сайдыг индэрт урьж байна.  

Д.Одбаяр:  Улсын Их Хурлын дарга, эрхэм гишүүд ээ
Монгол Улсын Их Хурлаас  2005 оны 11 дүгээр сарын  17-ны өдөр батлагдсан Хоршооны тухай хуульд нэмэлт өөрчлөлт оруулах тухай хуулиар  Хоршооны тухай  хуулийн 48.3 дахь заалтыг өөрчлөн найруулж Хоршоод, хадгаламж зээлийн үйл ажиллагааг Санхүүгийн зохицуулах хорооноос олгосон щтусгай зөвшөөрлийн үндсэн дээр эхлэхээр тогтоосон. Гэвч хоршоод ямар хугацааны дотор тусгай зөвшөөрөл авах, тусгай зөвшөөрөл аваагүй нөхцөлд тэдгээрийг хэрхэх тухай хуулийн тодорхой зохицуулалт байхгүйгээс Хадгаламж зээлийн үйл ажиллагаа эрхэлдэг  хоршоодод тусгай зөвшөөрөл олгох ажил сунжирч, улмаар зарим хоршоод тусгай зөвшөөрөлгүйгээр хадгаламж зээлийн үйл ажиллагаа явуулах байдал ажиглагдаж байна.

Тодруулбал, Санхүүгийн зохицуулах хорооноос хийсэн судалгаагаар хадгаламж зээлийн үйл ажиллагаа эрхлэхээр улсын бүртгэлд бүртгүүлсэн нийт  974  хоршоо байгаагийн 323 нь тусгай зөвшөөрөл авах тухай өргөдөл хүсэлтээ хороонд ирүүлсэн нь хадгаламж зээлийн үйл ажиллагаа эрхэлдэг нийт хоршоодын зөвхөн  33 хувийг эзэлж байна. Иймд улсын бүртгэлтэй  боловч тусгай зөвшөөрөлгүй байгаа хадгаламж зээлийн хоршоод тодорхой хугацаа тогтоож, уг хугацаанд тусгай зөвшөөрөл авах хүсэлтээ гаргаагүй бол тэдгээрийг татан буулгах арга хэмжээ авахаар энэхүү хуулийн төслийг боловсрууллаа.

Хуулийн төсөл батлагдсанаар Хадгаламж зээлийн хоршоодын улсын бүртгэл, тусгай зөвшөөрлийн асуудлыг нэг мөр цэгцлэх эрх зүйн орчин бүрдэж, улмаар тусгай зөвшөөрөлгүйгээр хадгаламж зээлийн үйл ажиллагаа эрхлэх явдал зогсож, иргэдийг санхүүгийн эрсдлээс сэргийлэх ач холбогдолтой арга хэмжээ болно. 

Иймд энэ хуулийг хэлэлцэх эсэхийг Улсын Их Хурлын чуулганы нэгдсэн хуралдаанаар хэлэлцэж шийдвэрлэж өгөхийг хүсье.

Анхаарал тавьсан та бүхэнд баярлалаа.

Ц.Нямдорж: Одбаяр сайдад баярлалаа. Асуулттай гишүүн байна уу? Алга уу? Байхгүй байна. 

Байнгын хорооны дүгнэлт гарсан байна. Дамиран гишүүн танилцуулна. 

Ц.Дамиран:  Засгийн газраас  санаачлан боловсруулж Улсын Их Хуралд  2007 оны 5 дугаар сарын  17-ны өдөр өргөн мэдүүлсэн Хоршооны тухай хуулийг дагаж мөрдөх журмын тухай хуулийн  төслийн хэлэлцэх эсэх тухай асуудлыг Эдийн засгийн байнгын хороо 2007 оны 5 дугаар сарын 30-ны өдрийн хуралдаанаараа хэлэлцээд гаргасан санал дүгнэлтийг Та бүхэнд танилцуулъя.

Хууль санаачлагч  2005 оны 11 дүгээр сарын  17-ны өдөр батлагдсан Хоршооны тухай хуульд нэмэлт, өөрчлөлт оруулах тухай хуулиар уг хуулийн 481.3 дахь хэсгийг  өөрчлөн найруулж хоршоод хадгаламж зээлийн үйл ажиллагааг Санхүүгийн зохицуулах хорооноос олгосон тусгай  зөвшөөрлийн үндсэн дээр эрхлэх болсонтой холбогдуулан цаашид хадгаламж зээлийн үйл ажиллагаа эрхэлж байгаа хоршоод тусгай зөвшөөрөл авах ажиллагааг цэгцлэх зорилгоор Хоршооны тухай хуульд нэмэлт, өөрчлөлт оруулах тухай хуулийг хэрэгжүүлэх журмын тухай хуулийн төслийг боловсруулан өргөн мэдүүлжээ.

Байнгын хорооны хуралдаанд оролцсон гишүүдийн олонхи хуулийн төслийг хэлэлцэх асуудлыг дэмжсэн болно.

Хоршооны тухай хуулийг дагаж мөрдөх журмын тухай хуулийн төслийн хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Ц.Нямдорж: Байнгын хорооны дүгнэлтээс асуух асуулттай хүн байна уу? Алга уу.   Алга байна.

Байнгын хорооны хэлэлцье гэсэн  дүгнэлтийн дагуу хэлэлцье гэсэн санал хураалт явуулъя.

40 гишүүн орж,  31  зөвшөөрч, 9 татгалзсан байна. 77.5 хувийн саналаар хэлэлцье гэж байна. Байнгын хороонд нь шилжүүлж байна.  Санал дүгнэлт оруулж ирээрэй.

Чуулганы хуралдаан завсарласныг мэдэгдье /17.00-18.10 цаг, Д.Цэндсүрэн/.

Хуралдаан 18.00 цагт өндөрлөв.
Соронзон хальснаас хянаж буулгасан:

Хуралдааны нарийн бичгийн дарга

